
\mt Wengele Iyesus Kristoose Lukʼaase Tooħi 
\is Intawte 

\ip Wengele Lukʼaase Iyesuse qhamu okaynipa koro unte dhabina alke misosa 
hxuumambawhe iʕallepa waarsho Isiraelateka isitiʕitadha. Wengele payyo ote ħeesay. 
Lukʼaase Iyesuse qhamu ħiyyawhe pa koro rakko pile pile naʕaqinu ote ħeesa 
torruyninu Halliko uso eragisa ittorruyi. Qhoota ʕaqo Iyesuse kaaʼita ote ħeesasi 
qhawho salaħki Matʼaafa K’ulk’ullo kitteema tooħi. Usundhisaka Matiwoose pa 
Mark’oose pa Lukʼaase pana Yohanise. Luk’aseka qhawho sanynye koro Ayhudatena 
yekodhu, qhawho akimito kodhipa Pawlose ʕale isikodhadha (Kʼol. 4: 14). Naqharray 
Iyesus Kristoosesiki dhukkaysadhipa qhoota Wengelateesi i’ari tubettay pelho huusu 
qhawho sanynye Ayihudatte yekodhdhu, Tew�losenu tooħoy. 

\iot Olho Mat’aa� Illeema Qabadhi 
\io Paayyoote 1:1-4 
\io Shoħambako Yohannise pana dhaladhe Iyesuse 1:5-2:52 
\io Kodhmo shoħambako Yohannise 3:1-20 
\io Shoħatte pa temmame Iyesuse 3:21-4:13 
\io Iyesuse qhamu piyye Gelilasa kodhmo payyi 4:14-9:50 
\io Iyesuse qhamu katama Iyyerusalamate kula ashshi 9:51-19:27 
\io Torpa dhikkatatena katama Iyyerusalamepa piyyaadhe nakaʼita ʕaqa kaasana 
lallaqame tuusu 19:28-23:56 
\io Fartate haʕe pa ħimbhadhe pana moonto kula hadhdhe Iyesuse 24:1-53. 

\c 1 
\s Wengele Lukʼaase 

\p \v 1 Tew�losesi kaanasamti olho oli ine kitta dhikkadhiisi hiʼaasa ħayna qharaʼita 
koro kisha tooħi; \v 2 heʼerkusaasi inesarpiseka hepaayootate ehxhxeettay hiʼepa Kʼaale 
tuusuna kodhambawhe kodhongi. \v 3 Anoka paayyootenuki olho kaasay qhamo qari 
kula anuuma eemmi tubettay torri qhamu iʼillekala qare kula hossi tooħenu olho 
ħeesa ikodhdhipa yeħimbhadhu. \v 4 Olhu anamallay hasa kodhi olisa akollati dhuke 
qhamu kodhdhisa qhama arintinu. 

\s Erkambate Gabrieele Dhaladhe Shoħambako Yohanisessi Qhamu Qharitema ʕalliti 
\p \v 5 Perresi Herodise poqolho piyye Yihuda a kodhdhina, kʼeesadhe qhotako 

Abiyana tookko kodhdhi kʼesito Zekariyase anapayi ʕaqa; ħiskato tuusu Elsabeetʼeka 
qhamo huusu kula tesanynye Aronena. \v 6 Usundhe lakkika minte Hallikitona hepare 
ʕaqa, hayopa tambe Poqolhitoosika meete male isitiʕitadha. \v 7 Ikodhdhitama kabay 
Elsabeetʼe qhooti dhoobante kodhdhiti maallay miʼaye yesheeqe, holupa usundheka 
hekekeeshuye. 

\p \v 8 Kuyaʕago tookko qhootate Zekariyasesiki Manne Hallikitona kodhadhenu tara 
dhaqabti, hussa maallay Zekariyaseka Hallikito mintate isikʼesingottay kodhadhate 
ʕaqana, \v 9 qhamo tambe kʼeesadheete kula Manne Halliko Kʼulkʼullitito kula ħullepa 
tankare kuutenu faroote nuliqipa \v 10 isiManne Halliko Kʼulkʼulititona kittate tankare 
kutana waarsho kaasay qinteemi shikkaaripa isiqissadha. 

\p \v 11 Kuyaʕagusana erkambate Hallikito ħaytosib anatankare kuutina karo 
miskititotaki shikkaartipa Zekariyasenu armadhi, \v 12 Zekariyase ihiʼina immurukipa 
uuma qaaboy. \v 13 Naqharray erkambate hasi napayti: 

\pi “Zekariyase, oloqaabi! Qissoote taahu ihoʼabaqhasamti; ħiskato taahu 
Elsabeetʼe miʼaye shambho ihodhalinti, makaħko huusuka Yohanise anapayinti. 
\v 14 Hossi hxaso dhamma hokodhdhina, hekishaka dhaladhe tuusuttay 
ihxasoonangi; \v 15 usoka Hallikito minaate hudhama ikodhdhini; ʕugte 
weynetepa ʕugte koro hxayyesasi yeʕukni, poorko yayye tuusuna ʕaqanu 

paayyati Nasso Kʼulkʼulotaki hoqhqhini. 
\pi \v 16 Uso koro Isiraeelatena hekishaasi karo Poqolho Halliko huusundhi 

kulaki iholasni; \v 17 saʕʕe apadheetesi karo saʕʕe dhellete kula, heye eʼe 
payesika karo arnane koro pare ʕaqana kula holasenu. Waarsho Poqolhonu 
kodhdhina qarisenu Nasso Kʼulkʼullopa humna Eliyaasena ʕaqataki Usona 
mintate iʼashshini.” 

\p \v 18 Zekariyase erkambatate innapay: “Olisa qhamu dhuke kodhdhisa mala arri? 
Ano ħadhiqto, ħiskato tayyuka ikeeshuyti.” 

\p \v 19 Erkambateka hasi paytipa nuholasi: “Ano kulay, Gabreelesi Halliko miinta 
shikkaaray; ote ħeesay hoʕalininuki Halliko yeʼeraki. \v 20 Oli anhoʕalipa isidhikana 
qhoota atuakadu maallay haga olisa dhikkani saasa homuumi akodhdhinti, ʕalliteka 
atualkasinti.” \v 21 Kuyaʕagusana Zekariyase Manne Halliko Kʼulkʼullitito kitteema 
qhooti oladhipa isiyeliqi maallay moonu qhamu olladhisa waarsho idhdhahxhxipa 
isitiʕadha. \v 22 Illiqi tubettay korooma ʕalladhe yealkasu; ħarqqetaki ʕalladhima 
ʕalladhe yeʼalkasu maallay Manne Halliko Kʼulkʼullitito nakittate Halliko olho 
miintaʼita kodhdhamana qhamo innuhiʼaasi iʼare; ħaysa tubettay homuumi ikodhdhipa 
oladhu. \v 23 Zekariyase kodhmosi manne Hallikitona idhdhikkisi tubettay manne 
huusu kulaki ʕaaki. \v 24 Ħaysa tubettay ħiskato tuusu Elsabeetʼe ishsheeqtipa leeʕayo 
hxubin hebhadhi. \v 25 Iseka hasi payti: “Poqolho hayu olho ħeesa iyyekodhi, 
kuyaʕagosi iyyeʼemminaki hxurako huusuttay korito kittate meete hayyusi 
iyyepatisi.” 

\s Erkambate Gabreele Dhaladhe Iyyesusesi Qhomu Qharitema ʕalliti 
\p \v 26 Elsabeetʼe ishsheeqti tubettay leeʕayo tappona, Halliko erkambate tuusu 

Gabreleesiki katamasi piyye Gelilana ʕaqa anapayi Nazirate kula eragi. 
\v 27 Hunakulaerkamtika shettesi qhawho sanynye Dawitena kodhdhi Yosefe 
anapayinu rabatamti tessiyetʼirakko aru anapayi Mariyaame kula. \v 28 Erkambateka 
ħaytosi ise ʕaqti kula kiħullitipa hasa napayi: “Ato tessi cʼikatamti nakayho 
ihekodhdha Poqolho heʕale, [Ato ħiskeete kittate tesakamti.]” 

\p \v 29 Mariyaameka torisattay uumi muruktipa hasa paypa isihelaqadhay: “Husi 

ħasato mala liqa.” 
\p \v 30 Erkambateka hasi napayti: “Mariyaame, Halliko uuma hecʼikadhiye oloqaabi! 

\v 31 Lammi ashsheeqnapa Miʼaye shambho dhalay, makaħko huusuka Iyesuse 
annapayinti. \v 32 Usoka hodhamma ikodhdhini, Hallikoosi Olho Kaasana Qulana 
Miʼaye Huusu ipayamni, Hallikoka Poqlunte paapo huusu Dawiteki innuteeħni. 
\v 33 Isiraeele sappeemaka perre yehume sheeqeki ipoqlumni. Ra�se tuusuka dhikkate 
yesheeqti.” 

\p \v 34 Mariyaameka erkambatate innapaytina: 
\pi “Ano tʼiirako anuarina oli malaali kodhdhamadhe alkani?” 

\p \v 35 Erkambateka hasi paytipa nuholesi: 
\pi “Nasso Kʼulkʼullo heema okayina, Hallikoosi Olho Kaasana qulana Humna 

huusuki heʕale kodhdhina, husanoosi hohela dhalanna Kʼulkʼulito Miʼaye 
Hallikitoki ppayamni. \v 36 Haa, dhalite taahi Elsabeetʼeka qharro dhoobante 
anapayi, hantu miʼaye shambho ishsheeqtipa leeʕayo tappi hxafasoy. 
\v 37 Hallikoosi olho malaala yeʕaqi!” 

\p \v 38 Ħaysa tubettay Mariyaame hasi payti: “Haa, ano ayllite Hallikitoye, qhamu 
ato payti kula iyyekodhdhita.” Lammi erkambateka innakanta laaqamitipa ashshoy. 

\s Mariyaame Elsabeetʼesi Eemenuki Ashshiti 
\p \v 39 Kuyaʕagusana Mariyaame hattaki haʕatipa katamasi quppe piyye Yihudana 

ʕaqa kula ashshoy. \v 40 Manne Zekariyase kula ħullipa Elsabeetʼena nakayho pay. 
\p \v 41 Elsabeetʼeka nakaysadhe Mariyaamesi iʼabaqhtina miʼayesi porko hiisina kittate 

ʕaqaka hxasotaki sorradhi, Elsabeetʼeka Nasso Kʼulkʼulotay hoqhqhi. \v 42 Ikkitto 
dhammataka hasa payipa ʕalladhi: 

\pi “Ato ħiskeete kittate tekanasamti, hohela dhalannaka hosakami. \v 43 Yayye 
Poqolho hayyuna yeʼemmenu yekula okayi payni yeesi kaanaste dhammay; 
\v 44 ikkitto nakayhunte taahina anapaqhina miʼayesi hayyu manne dhaltatena 
ʕaqaka hxasotaki sorradhi. \v 45 Olhu Halliko ʕalli hokodhamana qhamu 
kodhdhisa qhoota dhukkaysati maallay Ato temala hepoqati.” 

\s Kodhate Mariyaame 

\p \v 46 Mariyaameka hasi payti: 
\q1 “Nabse tayyu Hallikoosiki kaanasti! 
\q1 \v 47 Saʕago hayyuka Halliko kʼorisha hayyutaki hxasoodhi, 

\q2 \v 48 Halliko ayillite tuusuna dhafame tiisisi ihiʼiye. 
\q2 Kuyyunu paayyati dhalata kaasay, 
\q2 ‹Ato tesakamti› kiyelapayni. 

\q1 \v 49 Halliko Humnambako olho dhaʕamma iyyekodhadhiye; 
\q2 Makaħko huusuka kʼulkʼulito. 

\q1 \v 50 Koro Halliko qaapa kaasanu hxurako huusu 
\q2 dhalatanu haga dhalataama 

\q3 innukonni. 
\q1 \v 51 Humna huusutaki kodhmo kodhi; 

\q2 pepolawhesi peepo huusundhi illakki ipuli. 
\q1 \v 52 Hekoro ra�saasi poqlunte tuusundhina iʼoodhdhasi 

\q2 naqharray hetakuyesi kaanaste tuusuttay ʕila ʕila paasu. 
\q1 \v 53 Hepufeesi olho ħeesataki dhalħasi; 

\q2 shorokeesi kabay ħarqqe heneʕe illaaqi. 
\q1 \v 54 Hxurako huususiki ihelataaypa 

\q2 Isiraeelesi kodhambako huusu kodhdhi kʼarkʼaru; 
\q1 \v 55 husika qhamosi appadhe haaninu iʕalli kula, 

\q2 kʼaalesi kippito Abrehame pana sanynye tuusunu haga perre yehume 
sheeqesa dhikkisenu.” 

\p \v 56 Mariyaameka leeʕayo izzaħ kula qaʕiki Elisabeetʼe kapeema iqayyiti tubettay 
manne hisi kulaki holti. 

\s Shoħambako Yohanisena Dhaladhe Tuusu 
\p \v 57 Elsabeetʼena kuyaʕago dhaleete nahxa�pa miʼaye shambho dhali. 

\v 58 Qormaadhe tiisi pa dhalito hiisi Halliko qhamu ihxurako dhaʕamma nukodhisa 
iʼabaqhepa hxaso hiisisi naʕale qhotadhongi. 

\p \v 59 Kuyaʕago setintona miʼayisa qhama garaznenuc okayonkittay, makaħkoka 

hopaapo huusu Zekaariyaseki innukodhe woʼe. \v 60 Naqharray yayye tuusu 
innapaytina: “Yekodhintima makaħko huusu Yohanise anapayni.” 

\p \v 61 Usundheka innapayena: “Dhalito haahina kittate qhawho makaħkusattay aʼooʕi 
yeʕaqi.” \v 62 Ħaysanna tubettay paapo huususi hasi payepa kasʕadhongi: “Miʼaye 
haahunu makaħko yaħa anukodhe wooti?” 

\p \v 63 Zekariyaseka olho innatoħenisiki ħarqqottay innakasʕadhipa: “Makaħko huusu 
Yohanise” paayupa naatooħoy. Hussa maallay koro kaasay idhdhahxhxe. \v 64 Pako 
huusuka hattaki innaqhaashamipa Halliko kaanasupa ʕalladheka paayyu. 

\p \v 65 Qormaadhe tuusu kaasay uumi qaabti, otisaka quppesi piyye Yihuda kaasay 
qhaskadhi. \v 66 Koro olisa abaqhi kaasay hasi paypa isisaʕago kittakata dhihadha: 
“Ata miʼayi mukodhini tannu?” Momalla payni, dhukeema humna Poqolhito uso ʕale. 

\s Hxuuma Zekariyase ʕalladhi 
\p \v 67 Paapo miʼayisina Zekariyase, Nasso Kʼulkʼulotaki hoqhqhipa hasa payupa olho 

Halliko nuhiʼaasiisi nuʕallu: 
\q \v 68 “Poqolho Halliko Isiraeelate ihxa�pa waarsho huususi ayilungito kalla lihasu 

maallay hokaanasami ikodhdha; 
\q1 \v 69 Dhinisambako dhikitaasiki sanynye kodhambako huusu Dawitena d ine 

haʕisi, 
\q1 \v 70 hussaka kedhdhay qhamosi pako hxuumambawhe Hallikitona ʕallami kula; 

\q2 \v 71 korossi ine toorapa isiʼine qhipana ħarqqo huusundhina kallaki ine 
pinnisi. 

\q1 \v 72 Olho innamallay hasa kodhi, hxurakosi huusu appadhe haaninu hiʼaasipa 
katabe kʼulkʼulitesisi taayisenu. 

\q1 \v 73 Katabisay kʼulkʼulawtisi paapo haani Abrehamenuki akutettay teeħi; 
\q2 \v 74 katabisaka ħarqqe baragaradhe haanina kalla qhamo aliqnanipa 
\q2 qaabko male nukodhadhaaninu; 

\q1 \v 75 perre haani kaasana Hallikito mintate kʼulkʼulungopa pare qhamo anʕaake 
alkasnaninu! 

\q1 \v 76 Holupa ato miʼayi, Hallikoosi olho kaasana qulana hxuumambako huusu 

kappayaminti. Onke Poqolhito qarisenu naqharaʼita ashshinti. 
\q1 \v 77 Poqolhoka waarshonu cʼuppo hxurettay arno dhingito innuteeħni. 
\q1 \v 78 Hxurakosi Waako haani ħeesana paayyati, oqhaye singato moontikki 

ineliqi. 
\q1 \v 79 Hussaka korossi tukkangito ʕaakapa isikaase fartatena kalla ʕaqanu 

hammako qhamo innu haahisninu, 
\q2 luqqe haaninuka onke nakayhito kula qhamu intawninu.” 

\p \v 80 Miʼayesika ikaanipa kʼalboodhoy. Hagi waarsho Isiraeeletenu armani saasa 
mandhito iʕaaki. 

\c 2 
\s Dhaladhe Iyesuse 
\r ( Mat. 1:18-25) 

\p \v 1 Perrisana piyyaadhe mangiste Roome ra�sti kaasana koro qhamu immakaħe 
huusundhi tooħasanepa dhihamonginuki Awgistʼose Kʼeesarefhayo lihasi. \v 2 Hussaka 
Perresi Kʼernewose piyye Sooriya ra�sipana dhikusa waarshito hopayyootatte. 

\p \v 3 Hussa maallay qhawho kaasay makaħko huusu tooħasadhenu ħayto 
innadhaladhi kula ashshoy. \v 4 Yosefeka sanynye Dawite qhooti kodhi maallay 
katamasi piyye Gelilana kittate ʕaqa Nazirate nuki haʕipa karo katamasi piyye 
Yihudana kittate ʕaqa katama Dawite Beeteleheeme kula ashshoy. 

\p \v 5 Yosefeka hetooħasenu ħaantesi tuusu irapadhipa sheegoy Mariyaame illakki 
ashshe. \v 6 Ihaaha Beeteleheeme qayyana Mariyaamena kuyaʕago dhaleete nahxa�; 
\v 7 miʼaye qharito hiisi shambho dhali. Kacʼarettay urkeesipa ħayto hayhito nara� 
qhooti yetayadhonki maallay maahxato anaqhollenu ʕashko yakisag rafeesi. 

\s Koshnampawhepa Erkambatadhe 
\p \v 8 Piyyisana koshnampawhe heʼawne leʕakito ʕemme koshaki ʕaqa. \v 9 Erkambate 

Poqolhito tutuppe iʼusundhe kula okaytipa nuarmadhipa kaanaste Hallikitoka nakaʼita 
hammako hammasi. Usundheka uuma qaabongi. \v 10 Naqharray erkambate hasa 

innapayti: 
\pi “Olo qaabemma ote ħeesay tewaarshsho kaasana hxasoonisiki anhune 

ʕallenu okayiye. \v 11 Kuyyu katama Dawitesa Dhinisambako hune dhaladhi, 
Usoka Poqolho Kristoose. \v 12 Olitaka arinte, Miʼaye takkasa hokacʼarettay 
aʼurkesipa maahxato qholenu anaʕashko yakina sappeete isirafasiki ahiʼinte.” 

\p \v 13 Erkambatadhe kishaki moontito erkambatesi ʕale tutuppe armadhi, hasa 
payongipa isiHalliko kaanasa: 

\q1 \v 14 “Hallikonu kaanaste quta moontito. 
\q1 Nakayhoka koro piyyatte Waako nahxasoodhinu ikodhdha!” 

\p \v 15 Erkambatadhe iʼusundhena kaanta laaqammepa moonto kula ashshonki 
tubettay koshnampawheka hasi illena papaye: “Beeteleheeme kula ashshinipa olisa 
kodhdhamadhipa Poqolho ine ʕalluusi eemni!” \v 16 Usundheka hattaki haʕepa 
ashshonki. Iħaytosinna hxafenna Miʼayesi hoMariyaame pa Yosefena kaanta rafaasi 
hiʼongi. 

\p \v 17 Ihiʼe tubettay olhossi aqhoota Miʼayisa kaaʼita nuʕalli kaasasi torruyongi. 
\v 18 Koro olisa koshnampawhe ʕallesi abaqhi kaasay idhdhahxhxi; \v 19 Naqharray 
Mariyaame olisa kaasay saʕago hiisi kitteema iqabatipa isihela qaqadhay. 

\p \v 20 Koshnampawhesika oliisi kaasay qhamo anuʕallisa qhooti hiʼe maallay olhossi 
iʼabhaqhepa hiʼongi kaasanu Hallikoosi ikkanasepa kalataysadhongipa holongi ħaytosi 
huusundhi kula ashshonki. 

\s Iyesusesi Manne Hallikito Kulaki Ashshenitay 
\p \v 21 Miʼayesika kuyaʕago setten ihxafasina igaraziseh; makaħkosi erkambate 

qhariteema nuʕallitiisi Iyesuse napayoongi. 
\p \v 22 Qhamo higge Muuse kula kuyaʕago shoħatte* qareete ihxaftina Yosefepa 

Mariyaameka Miʼayesisi Poqolhonu itʼoosenu katama Iyyerusalame kula 
ashshongittay. \v 23 Hussaka tambesi higge Poqolhitosa hasa payamtipa tooħamosi 
dhikkisenu: “Hoshambho qharito kodhdhi kaasay Poqolhonu 
horeehxamii ikodhdha”.* \v 24 Holupa higge Poqolhitona “hxarpitako lakki, taakinti 
cʼiwcʼiwite ʕalalakito lakki” qhamu payamtisa* Poqolhonu teeħako itʼoosongi. 

\s Simioone Iyyesusesi Ihiʼi 
\p \v 25 Ħingisana qhawho Hallikito mintate pare ʕaqapa kokisadheta Hallikonu 

isikodhadha hoanapayi Simioone hoʼIyerusalematte ʕaaka ʕaqa; usoka Honasso 
Kʼulkʼulota hoqhqhipa dhingo Isiraeeleteesi isiʼtiʕitadha. \v 26 Holupa Kristoosesi 
Poqolho eragiisi yehiʼuna qhamu yefarrisa Nasso Kʼulkʼullo nuʕalli. 

\p \v 27 Usosika kuyaʕagusana Nasso Hallikito haʕisipa Manne Hallikitona qinteema 
okayu. Yosefe pa Mariyaameka qhamosi higge payti kula kodhenu Miʼayesittay karo 
Manne Hallikitona qinte kula okayonkittay. \v 28 Simiooneka Miʼayesisiki uyyipa 
sakarupa hasa payupa Hallikoosi kaanasu: 

\q1 \v 29 “Poqolho, qhamosi ayye katabe ħulti kula hantu ayillito haahuusi 
nakayhottay laaqi! 

\q1 \v 30-31 Ehxhxe hayyuka dhingosi akoro kaasay minteema qaristisi ihiʼe. 
\q1 \v 32 Usoka korossi yekoro ayihudhate kodhu qhamu ħayto hiinenu hammako 

innukodhdhini, waarsho haahu Isiraeelenuka kaanaste.” 
\p \v 33 Yosefepa Mariyaameka olisa Miʼayisa kaaʼita ʕallamittay idhdhahxhxe. 

\v 34 Simiooneka iʼusundhe saki tubettay yayye Tuusu Mariyaamena hasi napayi: 
“Haadhi miʼayi waarsho Isiraeelatena kittate hekishanu haʕepa hekishanu rane 
innukodhdhini, holupa koro Uso tooranuka milikite ikodhdhini. \v 35 Hekishana olho 
saʕago kittema nabhadhamisiki naʼarmateesni. Nabse tahika pilawwotaki ihela 
dhotamti!” 

\p \v 36 Holupa shettesi Fanueele sanynye Aserena kodhdhay hxuumambate Hanna 
anapay haaha ʕaqa, iseka temiiri keeshuyti. Shetungottay iʼakkatina tʼiirakko hisi ʕale 
perko taħħanki aagti. \v 37 Perre hiisika perrko hudhango settepa salaħ hagi hxafasti 
saasa; awne pa kuyaʕate teManne Hallikitona yiʼo male qissotettay kodhadhay 
tetʼiirako nafari. 

\p \v 38 Ħingisana iseka iʼokaytipa Halliko kalataysadhi, korossi dhingo Iyyerusaleme 
tiʕitadha kaasanuka qhoota Miʼayisa kaaʼita torruyi. 

\p \v 39 Yosefepa Mariyaameka tambesi higge Poqolhitona payamti kaasasi 
idhdhikkise tubettay, katamasi huusundhi piyye Gelilana kittate ʕaqa Nazirate kulaki 

hole. \v 40 Miʼayesika isikokisadhapa isikaana. Arnanetaika hoqhqhu. Teeħako 
Hallikitoka Usona sappeete. 

\s Iyesusesi Manne Hallikito kulaki ashshenitay 
\p \v 41 Yosefepa Mariyaameka perrko perkooma baale Faasika Isiraelatesijkaanasenu 

Iyyerusaleme kulaki ashshaye. \v 42 Iyesuseka perrko hudhdhanpa lakki ihxafasina, 
qhamosi qharro kula baalesi faasika kulaki ashshe. \v 43 Baalesisi idhdhikkisepa 
isimanne huusundhi kula holangina Iyesuse Iyyerusalemema ihaqhi, naqharray ahxke 
huusu qhamungu ihaqhisi yearongi. \v 44 Usundhe ipaynangina ineʕalli ʕaqipa onke 
kuyaʕago tookito kaasay ashshonki. Naqharray qhamu yeusundhe ʕale yeʕaqisa iʼare 
tubettay iʼashshepa mannadhe ahxkade huusundhi pana dhalito huusundhina kaanta 
qeeʕe payongi. \v 45 Idhabe tubettay inniqeʕana Iyyerusaleme kula holongi. 

\p \v 46 Kuyaʕago izzaħna tubettay ashshongi Manne Hallikitona qintate 
hokollisambawhette kittate ʕakkadhapa isiusundhe apaqhasapa isiusundhe kasʕadhasi 
tayongi. \v 47 Heuso abaqhe kaasay arno huusupa olhuna kasʕadheesi nuholase 
tuusuttay idhdhahxhxe. 

\p \v 48 Ahxke huusuka iUso hiʼena idhdhahxhxe. Ħingisana yayye tuusu hasi napayti: 
“Ata Miʼaye hayyu, manhola konnipa hasa ine kodhay? Kulay paapo haahupa ano 
arakanipa isanhoqeqeʕaani.” 

\p \v 49 Usoka hasi paypa nuholasu: “Ata moonuka ayeqeʕete? Manne Paapo hayyuna 
tayame qhamu yeqeʕastisa huniʼarte?” \v 50 Naqharray usundhenu olisa innuʕalli 
yenuħuluka. 

\p \v 51 Ħaysa tubettay ihaʕipa usundhe ʕale Nazirate kula ashshoy; olhunapaye 
kaasasi isinnaʼabaqha; olisa kaasasi yayye tuusu saʕagoomi qabati. 

\p \v 52 Iyesuseka Hallikopa korito mintate arnanepa shikkaarte pana kaanastettaki 
qohi. 

\c 3 
\s Kollise Shoħambako Yohanise 

\r ( Mat. 3:1-12; Mar. 1:1-8; Yoh. 1:19-28) 

\p \v 1 Tʼibariwoos Kʼeesare k innugusumi tubettay perrko hudhdhanpa hxubinna; 
Pentʼenawito Pilatʼoose piyye Yihudaki ra�si., Herodiseka piyye Gelilaki ra�si; 
qhamusa kula ʕaso huusu Filpʼooseka piyye Itʼuriyasepa teTirakondosesiki ra�si; 
Lisaniyoseka piyye Sabilanisesi isira�sana; \v 2 Haanna pa Kʼeyafaka ra�sambawhe 
kʼeesadheete kodhdhongina, miʼaye Zekariyase Yohanise kulaki mandho kitteema 
Kʼaale Hallikito okayti. \v 3 Usoka qhamo ahxurako tayadhintenu cʼuppito kalla holapa 
shoħadhangu kipayipa isitorruyapa piyyaadhesi kolle Yordanosena kaaʼita ʕaqa 
kaasay isiaʼashsha. 

\p \v 4 Hussaka kʼaalesi hxuumambako Isayase hasa payipa matʼaafa kitteema tooħoy*: 
\q1 “Ikkito qhawhito mandhito hasa payipa isiriirana ikkitto huusu; 

\q2 Onke Poqolhitosi qarisa, onkadhisa takuma uso naʼashshinisika qeteʼisangu. 
\q1 \v 5 Foqhole kaasay ihoqhqhe. Quppepa qadhdheka ihata paye. 

\q2 Onke qhuqhuqhamtika iqeteʼita; 
\q2 onke hxashashaka immululta; 

\q1 \v 6 sanynye qhawhito kaasaki dhinise Hallikito hiina.” 
\p \v 7 Yohaniseka korossi uso kula shoħatenu okayna hasi napayi: 

\pi “Hune miʼaadhe puutate, miirasi Hallikito okaayana kalla qhama 
qoradhintenu yaħa hune ʕalli? \v 8 Lammi kodhmo cʼuppito kalla hole haahundhi 
hiʼaasa kodha dhiishey pukaʕate tahundina: ‹Appa haani Abrehaame ansheeqni› 
olopaye pa isapeepadhangu, momalla payni anhunena payana, Halliko 
Abrehaamenu awruqinna miʼaadhesi haʕise iʼalgasna. \v 9 Hantu kaki irkaʕosi 
kaarete kulle kaleema aħawwadhi; momalla payni karko awsho ħeesasi 
yeawshi kaasay aqoħnapa hatte kitteema akʼuru.” 

\p \v 10 Waarshoka hasi payipa Yohanisessi kasʕadhu: 
\pi “Eepa mankonnaani?” 

\p \v 11 Yohaniseka hasi paypa nuholasu: 
\pi “Qhawho lalle lakki sheeqa, hoyesheeqinu innateeħa; qhawho yiʼo 

sheeqaka hoyesheeqinu innaqhoota!” 
\p \v 12 Koro kʼaratʼo sooʕakal shoħatenuki uso kula okayepa hasa napayoongipa 

kasʕadhongi: “Kollisambako, ine naana mankonnaani?” 

\p \v 13 Yohaniseka hasi paypa nuholasu: “Hossi ahunena payina quttay kʼaratʼo 
olokorito akke.” 

\p \v 14 Foolisadheka iokayepa: “Ine mankonnaaninay?” Kinapayepa kasʕadhongi; 
usoka innapayi: “Yaħanaka kodhatte tuusu tayte olonakki oloʼayyetay qhawho kesesi; 
tamoose ahuneteeħi ihune hxa�.” 

\p \v 15 Waarsho okayi kaasay qhote Kristoosem kippota tiʕitadhe maallay 
Yohanisena: “Ata tannu qhawhuki Kristoosesim?” Kippayepa isi saʕʕe huusundhina 
kittekata helaqadha. 

\p \v 16 Naqharray Yohanise usundhe kaasana hasi napayi: 
\pi “Ano ʕandhetaki anhune shoħima naqharray hoyela dhikkatate qula 

kiʼokayina. Ano shappane hxobe huusuna ishiqeka hoyeyeqeʕasti; uso Nasso 
Kʼulkʼullopa hattetaki hune shoħnin. \v 17 Uso qintesi tomoma qarisepa kaspoosi 
unguleema yakenu naqharray kacʼeesi hatte ye’ime sheeqtisa dhilenu sifte 
ħarqqo huusuna.” 

\p \v 18 Holupa Yohanise onke pile pilettay waarshosi isidihamapa ote ħeesasika 
isikollisa. \v 19 Herodisesi piyye Galilay ra�sa qhooti naħaye ʕaso huusuna 
Herodiyadasi ʕaso nakala akipa olhomaqa hokishasika kodhadhunu maallay Yohanise 
usoosi idheehi. \v 20 Naqharray Herodise maqno sappa ini maqno padhawna 
Yohanisesi iqabasipa manne shappeetesa ħullesasu. 

\s Shoħatte Iyesuse 
\r ( Mat. 3:13-17; Mar. 1:9-11) 

\p \v 21 Ħayna qharaʼita koro kaasay Shoħambako Yohanisetay ishoħatte akkadhi 
tubettay Iyesuseka ishoħadhi. Iqissadhanaka moonto qhaashami; \v 22 Nasso 
Kʼulkʼulloka liqno ʕalalakitotaki Uso sappema oodhi; moontikki ikkitto hasa payiki 
okayi: 

\pi “Ato Miʼaye hayu, anhocʼikadha, hottay anhxasodha!” 

\s Sanynye Iyesuse Nadhaladhi 
\p \v 23 Iyesuseka ikodhmo kollisate payana perrko hudango izzaħ kula qaʕʕiki 

hxafasi; koronuka miʼaye Yosefeki nuliqi, hussaka Yosefe miʼaye Eeele, \v 24 Eeleka 
miʼaye Maate, 

\q1 Maateka miʼaye Lewe, Leweka miʼaye Milike, 
\q1 Milikeka miʼaye Yona, Yonaka miʼaye Yosefe; 
\q1 \v 25 Yosefeka miʼaye Matatiyu, Matatiyuka miʼaye Amotʼe, 
\q1 Amotʼeka miʼaye Nahoome, Nahoomeka miʼaye Esilime, 
\q1 Esilimeka miʼaye Nage; \v 26 Nageka miʼaye Maʼate, 
\q1 Maʼateka miʼaye Matatiyu, Matatiyuka miʼaye Semeye, 
\q1 Semeyeka miʼaye Yosefe, Yosefeka miʼaye Yoda 
\q1 \v 27 Yoda miʼaye Yonane, Yonaneka miʼaye Reese, 
\q1 Reeseka miʼaye Zerubabele, Zerubabeleka miʼaye Selatiyale, 
\q1 Selatiyaleka miʼaye Neere, \v 28 Neereka miʼaye Milke, 
\q1 Milkeka miʼaye Haade, 
\q1 Haadeka miʼaye Kʼosame, Kʼosameka miʼaye Elmodame, 
\q1 Elmodameka miʼaye Ere, \v 29 Ereka miʼaye Yoseʼe, 
\q1 Yoseʼeka miʼaye Eliʼazaare, Eliʼazaareka miʼaye Yorame, 
\q1 Yorameka miʼaye Matʼate, Matʼateka miʼaye Lewe 
\q1 \v 30 Leweka miʼaye Simioone, Simiooneka miʼaye Yihuda, 
\q1 Yihudaka miʼaye Yosefe, Yosefeka miʼaye Yoname, 
\q1 Yonameka miʼaye Eliyakʼeeme \v 31 Eliyakʼeemeka miʼaye Melya, 
\q1 Melyaka miʼaye Maynane, Maynaneka miʼaye Matʼate, 
\q1 Matʼateka miʼaye Nataane, Nataaneka miʼaye Dawite 
\q1 \v 32 Dawiteka miʼaye Iseye, Iseyeka miʼaye Iyyobeede, 
\q1 Iyyobeedeka miʼaye Bueze, Buezeka miʼaye Selemoone, 
\q1 Selemooneka miʼaye Neʼasoone, \v 33 Neʼasooneka miʼaye Aminadabe, 
\q1 Aminadabeka miʼaye Adimine, 
\q1 Adimineka miʼaye Arami, Aramika miʼaye Esroome, 
\q1 Esroomeka miʼaye Farese, Fareseka miʼaye Yihuda, 
\q1 \v 34 Yihudaka miʼaye Yaikʼoobe, Yaikʼoobeka miʼaye Yisihakʼe, 
\q1 Yisihakʼeka miʼaye Abrehame, Abrehameka miʼaye Tara, 

\q1 Taraka miʼaye Nakore \v 35 Nakoreka miʼaye Serohe, 
\q1 Seroheka miʼaye Ragawe, Ragaweka miʼaye Falekʼe, 
\q1 Falekʼeka miʼaye Abere, Abereka miʼaye Saala, 
\q1 \v 36 Saalaka miʼaye Kʼayiname, Kʼayinameka miʼaye Arfakiside, 
\q1 Arfakisideka miʼaye Seme, Semeka miʼaye Noohe, 
\q1 Nooheka miʼaye Lamehe \v 37 Lameheka miʼaye Matusaala, 
\q1 Matusaalaka miʼaye Henoke, Henokeka miʼaye Yarede, 
\q1 Yaredeka miʼaye Malaliele, Malalieleka miʼaye Kʼayinane, 
\q1 \v 38 Kʼayinaneka miʼaye Henose, Henoseka miʼaye Seete, 
\q1 Seeteka miʼaye Adame, Adameka miʼaye Hallikito. 

\c 4 
\s Orrito Qhamu Iyesusesi Maqnota Temmi 

\r ( Mat. 4:1-11; Mar. 1:12-13) 
\p \v 1 Iyesuse Nasso Kʼulkʼulotaki hoqhqhipa kolle Yordanosenu holupa Nasso 

Kʼulkʼullo mandho kula ashshottay; \v 2 haaha kuyaʕago hudhango salaħki Orrito uso 
temmi, kuyaʕisana olho toʼokoka yeyiʼu maallay dhikkatate ipu�. \v 3 Orritoka 
Iyesusena innapay: 

\pi “Ato Miʼaye Hallikito akodhdhiti payni, into awruku qhamu dhilanko 
kodhdhininu hay!” 

\p \v 4 Iyesuseka hasa innapayipa nuholasu: 
\pi “‹Qhawho yiʼota naʼa yeʕaki›o kippayamtipa tooħamo!” 

\p \v 5 Nakalaka Orritosi Iyesusesi karo qubo uuma qula kulaki hadhasipa 
mangistadhe piyye qhat’ete ʕaqa kaasay haattay nuhiʼaasupa \v 6 hasa napayu: 

\pi “Humna pa kaanaste mangistadhi kaasana yesika teeħi; anoka qhawho 
woʼinu teeħe analkasna mallay hoosika teeħni. \v 7 Hussanu atoka ayyesagati 
payni hussa kaasay hoosiki kodhdhini.” 

\p \v 8 Iyesuse innuhollesipa napayu: 
\pi “‹Waako Poqolho haahunu sagat, usoosi patta kaanas› p kippayamtipa 

tooħamoy!” 
\p \v 9 Ħaysa tubettay Orrito hantuka Iyesusesi karo Iyyerusalame kulaki ashshitapa 

Manne Hallikitona qharo sappeema shikkaarashupa hasa napayu: 
\pi “Ato Miʼaye Hallikito akodhdhiti payni into, ħaynu kalasa hek’ur; 

\v 10-11 moʼo maalla payni hasa payamtipa tooħamoy: 
\q1 ‹Awruqe luqqe haahuusi qhamu yekuttumnenu 

\q2 ħarqqe huusundhittay qhamu hohellenu Halliko erkambatadhe huususiki 
iʼhohayni.›” q

\p \v 12 Iyesuseka hasi napayipa nuholasu: 
\pi “‹Waako Poqolho haahuusi olotemmi› r kippayamtipa tooħamoy.” 

\p \v 13 Orritosi temmatisa kaasay idhdhikkisina tubettay haga kuyaʕago nuqarra 
tayanisasa ihxuripa nakanta ashshoy. 

\s Iyesuse Qhamu Piyye Gelilasa Kodhmo Kollisatesi Payi 
\r ( Mat. 4:12-17; Mar. 1:14-15) 

\p \v 14 Iyesuseka humna Nasso Kʼulkʼulitotaki hoqhqhipa karo piyye Galila kula holu; 
ote tuusuka piyyaadhe ħaysa kaaʼita ʕaqa kaasanaki qhaskati. \v 15 Iyesuseka mannadhe 
qissoote koro Ayhudatena isi usundhe kollisa pa koro kaasaka isi uso kaanasa. 

\s1 Iyesusesi Katama Naziratena aUso Iishi 
\r ( Mat. 13:53-58; Mar. 6:1-6) 

\p \v 16 Ħasa tubettay Iyesuse katamasi innakaani Nazirate kulaki ashshi; qhamosi 
qharo kodhi kula kuyaʕago hxaysingitona manne qissoote koro Ayhudhate kala 
ħullupa nababenuka shikkaaru. \v 17 Matʼaafa marankosi hxuumambako Isayaseka 
anuteeħi, matʼaafasi iqhashina olho ahasa payipa tooħoki natayi: 

\q1 \v 18-19 “Nasso Poqolhito yela sappeete, 
\q2 Ote ħeesa ħiyyawhenu qhamu ʕallininu iyyeshiinadis, 

\q1 heshappamanu ishiqame, 
\q1 hetaafenu eemadhe qhamanu ʕallininu hessi 

\q2 apirtawsadhina qhama naʼalke miisninu; 

\q1 holupa Halliko waarsho huususi dhinisenu 
\q2 Perresi hxurako Poqolhitona arasenuki iyyeʼeraki.” *

\p \v 20 Ħaysa tubettay matʼaafasi imaripa kodhambakonu teeħupa ʕakkadhu; hessi 
manne qissoote koro Ayhudatena kalla ʕaqa kaasay usoosi uumi eemepa isiabaqhasa. 
\v 21 Usoka haasina paye payi: 

\pi “Haadhi kʼaali Matʼaafa Kʼulkʼulito anababipa qhametay apaqhangu kuyyu 
idhdhikkati.” 

\p \v 22 Koro kaasay qhoota huusu kaaʼita olho ħeesaki ʕalladhi; kʼaalesi ħesasi qhooti 
ʕalladhi maallay idhdhahxhxepa isi payangina: 

\pi “Husi miʼaye Yosefe ʕandhi?” 
\p \v 23 Iyesuseka hasi napayi: 

\pi “Qhamu aliqnottay yelapayitena ‹Ato qhawho kʼorishay, into pukaʕate 
taahu dhinis; olhossi apiye Kʼefernahoomesa kottipa apaqhnisi hasa katama 
haahunaka kodhusi anara.›” 

\pi \v 24 Iholipa hasa napayu: “Dhuke anhunena payi, hxuumambako piyye 
tuusuna yekanasami. \v 25 Dhuke anhune ʕalli, perresi Eliyaasena perrko izzaħ 
pa leeʕayo tappi irrawo qhooti yedhipu maallay laaʕe maqate piyye Isiraelate 
kaasasa liqi, perrisana piyyisana ħiske tʼiirena farre hekisha 
kiʕaqa.* \v 26 Usundhisana kittate Eliyaase karo ħiskato toʼote kulakaki 
yeʼerkamu naqharray katama Sidoonana qodhdhe tana Sarapta payina ħiskato 
tetʼiirako nafari kulaki erkami. \v 27 Perre hxuumambako Eliyasena piyye 
Isiraeelatena hekisha heʼudango maqako analamtʼe payita t qabame kiʕaqa. 
Naqharray qhawho piyye Sooriya Niʼimaane malettay usundhena qhawho 
toʼokoka yealhesanu.”*

\p \v 28 Koro Ayihudhate manne huusundhi qissootatena kalla iʕaqangina olhossi 
Iyesuse ʕalladhi iʼabhaqhenna uumi miiroodhe. \v 29 Qhamu poollekata sukasnenu 
kiwoʼepa haʕongi Iyesuse siitongipa katamana lihasongi; qubosi katama huusundhi 
innaqubadhe sappeema ashshongittay. \v 30 Naqharray uso usundhe kitaʼita killiqipa 
ashshoy. 

\s1 Iyesuse Qhamu Qhawho Nasso Maqata Qabami Dhinisi 
\r ( Mar. 1:21-28) 

\p \v 31 Ħaysa tubettay Iyesuse katamasi piyye Gelilana kittate ʕaga Kʼe�rnahoome 
kula kiʼashshipa kuyaʕago hxayisinko Ayhudatenau korossi kollise payu. \v 32 Kʼallisa 
pukkaʕate tuusuna ʕalladhi tehumna ra�sate sheeqay qhooti kodhdhitinu kollise 
tusuttay idhahxhxe. \v 33 Ħaysana qhawho tookko honasso lokmadhittay qabami 
manne qissoote koro Ayhudatena kalla ʕaqa, usoka uumaki riiripa hasa payu: 

\pi \v 34 “Waay! Ato Iyesuse Nazirate, manhola sheeqni? Aʼine patisnanuka 
okayti? Ato qhamu yaħa kodhdhitisa anhoara. Ato Kʼulkʼullito Hallikito.” 

\p \v 35 Iyesuseka nassossi maqana hasi napayipa qheeru: 
\pi “Kʼambaypa qhawhuna liqay!” Nasso magakosi qhawhosisi korossi miinta 

iranisipa yeqhararasuna naliqu. 
\p \v 36 Koro kaasay idhdhahxhxipa hasapayu: 

\pi “Husi dahxhxote moyto? Poqlungo humna dhammataki nassidhdhe 
lokmadheesi hayi, usundheka eʼe kippayepa isiliqanki.” \v 37 Ote tuusu 
piyyaadhisi hakaʼita ʕaqa kaasaki qhaskati. 

\s1 Iyesuse Koro Kisha Heʼudhdhamaasiki dhinisi 
\r ( Mat. 8:14-17; Mar. 1:29-34) 

\p \v 38 Iyesuse manne qissoote koro Ayhudatena illiqipa hoSimioonena manne kula 
ashshoy; haaha sooqitte Simiooneki pawwaʕadhipa pishko isinnaʕawdha, qhamu 
dhinisninu waatadhongi. \v 39 Iyesuseka innakula iittʼuyipa naama kurruyupa udhangosi 
ʕawdhisa qheeru; ʕawdhosika iʼisehxuripa minakalte haʕipa olho usundhe geeʕasasi 
nukodhi. 

\p \v 40 Oqhqhaye iħullana koro houdango ʕawni ʕawnittay udhamaki Iyesuse kula 
okayepa usoka qhawho kaasay sappeema ħarqqo huusu qappadhupa dhinnisoy. 
\v 41 Nassidhdhesi maqoomaka: “Ato Miʼaye Hallikito!” Kippayepa riirettay koro 
hokishana isiliqanki. Uso qhamu Kristoosev kodhi qhooti arre maallay qhamu 
ʕallanenu yenapayu. 

\p \v 42 Iqhaytina Iyesuse ħayto koro yenaʕagi kulaki ashshi. Koro isi Uso qeeʕapa 
ħaytosi iʕaqina innahxafena yeholi nakanta ashshonu waatadhongi. \v 43 Iyesuse kabay 
hasi napay: 

\pi “Ano qodhdhadhe pile kula ashshepa otesi ħeesay Ahxase Hallikitona 
torruye yeqeeʕasa, olhana maallay erkamika hussa.” 

\p \v 44 Hussanu piyye Yihudana mannadhe qissootatena isi otesi ħeesa torruya. 

\c 5 
\s Kolladhambawhe Iyesuse Ipayyiteema Ooʕi 

\r ( Mat. 4:18-22; Mar. 1:16-20) 
\p \v 1 Kuyaʕago tookko Iyesuse paso Genseretʼena w hinaseemi shikkaarina koro 

hokishaki uso kula okayipa Kʼaale Hallikito apaqhasenu isidhudhukamangi. 
\v 2 Kuyaʕagusana Iyesuse konkox lakki hepasito hinaseete shikkaaraki hiʼi; hehxaare 
qappa konkadhisina iʼoodhdhepa marabadhdhesi ihxaarettay qappeesi isishoħadhangi. 
\v 3 Iyesuse konkadhisana tookko hoSimioone kitteemi ħulli. Simioonena napayu 
konkusi hinasenu karo pasito kula ʼokoto yeħiqisi. Ħaysanu konkosi sappeema 
ʕakkadhupa waarsho kollise payu. 

\p \v 4 Itoresisi dhdhikkisi tubettay Simioonena innapayi: “ʕandheete karo kittisa 
dhamma kula ħiqqipa marabadhdhesi haahundhi ahxarettay qappiteesi pullangu.” 

\p \v 5 Simiooneka innapayina: 
\pi “Kollisambako hayu, kulay awne kaasay innaqeeʕaninaka tardhnipa 

innaqhaypa olhanqabni isiyeʕaqi naqharray ato payi payni marabadhdhesi 
anpullaani.” 

\p \v 6 Marabadhdhesi ipullena hagi kakaʕamnesa hxaare teuuma kishaki qappe. 
\v 7 Hessi illa kodhadhepa isikonko tookito ʕaqaka qhamu okayinepa usundhe 
kʼarkʼaronginu ħamisetaki hekula ooʕe usundheka iʼokayepa konkadhe lakkisa hagi 
loqqhanesasa hoqhqhashoongi. 

\p \v 8 Simioonesi anaPetʼroose pay iʼolisa hiʼina Iyesuse mintemi kilipipa hasa 
napayu: 

\pi “Poqolho, ano qhawho cʼuppolakoye, yelakanta ashsha.” 
\p \v 9 Olhunnu hasa payi usopa hesiuso ʕale ʕaqa kaasay kishno hxaaresi iqappenaki 

usundhe dahxhxisi mallay. \v 10 Holupa dhelle Zebdewose heSimoone illa kodhadha 
Yaikʼoobepa Yohaniseka idhdhahxhxe. 

\p Iyesuse Simioonena innapayi: “Oloqaabi, ħaynu koru qhamo ahxaare qappasti 
kulla hokoro qappasa akodhinti.” 

\p \v 11 Usundheka konkadhesisi karo piyyate kula kihela ħiqisepa olho kaasay 
helahxurongipa nakala ashshongi. 

\s Iyesuse Qhamu Qhawho Lemtʼe Naʕagtiisi Dhinisi 
\r ( Mat. 8:1-4; Mar. 1:40-45) 

\p \v 12 Iyesuse kuyaʕago tookko katama tookito iʕaqana qhawho udhango lemtʼe 
anapay naʕaqiki uso kula okayi; iʼIyesusesi hiʼina minte tuusutaki ranipa hasa 
napayupa waatadhu: 

\pi “Poqolho hayyu, awwoʼay payni yealheesesi aʼalkasnay!” 
\p \v 13 Iyesuseka ħarqqotaki shokki pa qappadhupa hasa napayu: 

\pi “Awoʼaye alheesama.” Lammi lemtʼesika minakalte iʼuso hxurriti. 
\p \v 14 Iyesuseka hasi napaypa hayu: 

\pi “Oliisi yaħanuka innaʕallu, naqharray ashshapa kʼesitonu hehiʼaasay, 
koronu qhamu misikire kodhdhininu teeħakosi Muuse hayiisi ittʼoosay.” 

\p \v 15 Ikodhdhitama kabay ote Iyesuse ħayto kaasay qhooti qhaskati maallay olhu 
uso ʕallisi apaqhase pana udango huusundhinaka dhinenu koro uuma kisha uso kula 
okayi. \v 16 Naqharray Iyesuse kuyaʕʕe kishana ħayto koro yenaʕaqi kulaki ashshipa 
isiqissadha. 

\s Iyesuse Qhamu Qhawho Totoonisi Dhinisi 
\r ( Mat. 9:1-8; Mar. 2:1-12) 

\p \v 17 Iyesuse kuyaʕago tookko ikkolisate ʕaqana Ferisawadhepa kollisambawhe 
higgate ħaytusanaki ʕakkadhe. Usundhisaka heqodhdhe Gelilapa qodhdhe Yihuda 
kaasanupa qhamusa kula katama Iyyerusalamenuki okaye, usoka heudhdhama 

19 of 92 08/14/2019 12:16 PM



dhinisenu humna Poqolhito naʕale. \v 18 Kuyaʕagusana koro qhawho totoonisi 
tʼarfettay dhooqhipa Iyesuse kula okayuttay. Ħaytosi Uso ʕaqi kula ħullesepa naminta 
ħawwadhe isiwoʼa. \v 19 Naqharray waarsho qhooti uuma naʕi maallay qhawhossi 
totoonisi manne kaleemate ħulleseesi qhooti yealkasongi maallay manne sappeemi 
haadhepa ħoloħko pootongipa tonnakosisi tʼarfe ilay oodhasongipa Iyesuse miinta 
ħawwadhongi. y

\p \v 20 Iyesuseka dhukkaysadhe tuusundhisiki innahiʼipa hasa napayu: 
\pi “Ato, qhawhu cʼuppo haahu ihohxurami.” 

\p \v 21 Kollisambawhe higge Muusena pa Feresawadhe hasi payepa isdhihadhangi: 
\pi “Ata qhawhu yaħa kʼaale dhaqqsatitoosi Hallikooma ʕalladha? Halliko 

toʼoko malettay hokoronu cʼuppo hxurase alkasa yaħa?” 
\p \v 22 Iyesuseka olhu dhihadheesi naʼaripa hasa napayu: 

\pi “Moonuka saʕʕe haahundhina kittekata olisaasi dhihatte? \v 23 Kenni 
‹Cʼuppo haahu ihohxurami› paye taakinti ‹Haʕapa ashshoy!› Payeete ʕallitisana 
tingaki nawoyya? \v 24 Naqharray olhannu hasa payi Ano Miʼaye qhawhitonu 
piyyina qhamu cʼuppo hxurasenu humna sheeqisa qhamu aʼartenu” kinnapayipa 
tonnakosina hasa payu: 

\pi “Anhoyana haʕipa tʼarfe taahuusi dhooqhadhopa manne haahu kula 
ʕaakoy.” 

\p \v 25 Qhawho tonnakosika minakalte koro kaasa minteema haʕipa tʼarfesi 
adhoqhitasi hadhdhasadhupa inti Halliko kaanasana manne huusu kula ʕaakoy. 
\v 26 Kuyaʕagusana koro ħaytusana ʕaqa kaasay idhdhahxhxipa qaabkottay hoqhqhu: 

\pi “Kuyyu dhahxhxootaadhe anhiiniye!” Payongipa Hallikoosi kaanasongi. 

\s Iyesuse Qhamu Matiwoosesi Anapayi Lewisi Ooʕi 
\r ( Mat. 9:9-13; Mar. 2:13-17) 

\p \v 27 Ħaysa tubettay Iyesuse iħaytusana liqqana qhawho Lewe anapay hoħayto 
kʼaratʼitona ʕakkadhasiki hiʼipa hasa napayu: 

\pi “Yekala okay.” 
\p \v 28 Usoka olho kaasasiki helahxuripa haʕupa nakala ashshoy. 

\p \v 29 Leweka manne huususaki Iyesusenu yiʼo dhamma qarisi. Yiʼusana koro kʼaratʼo 
sooʕapa koro pile hokishaki natayami. 

\p \v 30 Feresawadhe pa hessi koro huusundhi kodhdhe Higge Muuse kollisa hasi 
payepa kolladhambawhe Iyesusesa qhurumrumongi: 

\pi “Moomallaka akoro kʼaratʼo sooʕapa cʼuppolawhe ʕale yitepa isaʕugangu?” 
\p \v 31 Iyesuseka hasi paypa nuholasu: “Akimito koro udhdhamanu dhiishay koro 

ħeesoomanu yeqeeʕasi; \v 32 Ano cʼuppolawhesi karo Hallikito holasenu dhiishay 
hepare ʕaqaasi ooʕenu ʕandhika.” 

\s Kasʕo Qhoota Yiʼo Male Oladhe Kaaʼita Iitʼuyi 
\r ( Mat. 9:14-17; Mar. 2:18-22) 

\p \v 33 Usundheka Iyesusena innapayena: 
\pi “Kolladhambawhe Yohanise kuyaʕʕe kishaki tʼoome pa isiqissadhangi, 

kolladhambawhe Feresawadheeteka qhamusa kulaki kodhe; kolladhambawhe 
haahu kabay kuyaʕʕe kaasaki yiʼe pa isiʕugangi.” 

\p \v 34 Iyesuseka hasi napayi: 
\pi “Akkambako iʼusundhe ʕale ʕaqana uyyatadhe mali tʼoome alkasne? 

\v 35 Naqharray akkambako kuyaʕagu usundhena kalla akkamniki okayina; 
ħingisana itʼoomnangi.” 

\p \v 36 Holupa liqnottay hasa payupa ʕalladhu: “Qhawho laalle qhawtite 
muuqhadhenu kaaʕipa lalle keeshshattema teelu yaħaka yeʕaqi, hasi kodhdhi payni 
lalle qhawtitisay ikaʕanay, muuqhatte qhawtite laalle keeshshatenu yegartika. 

\p \v 37 “Qhamusa kula qhawho yaħaka hotʼajje weynate madhdheesi surbo 
z keeshshakoma tiiqa yeʕaqi. Hasi kodhi payni tʼajje weynate madhdhisay surbusasi 
ikʼoosnay, tʼajjisay weynateka ituqhamnay, surboka iħarkishamna. \v 38 Hussa maallay 
tʼajje weynate madhdheesi surbo qhawtitoma tiiqe qeeʕasa. 

\p \v 39 “Lammi qhawho tʼajje weynate awshitiisi ʕugi madhdheesi ʕuge yewoʼi, moʼo 
maalla payni tissa awshiti iwoyyay qhooti payi mallay.” 

\c 6 

\s Kasʕo Kuyaʕago Hxaysingo Ayhudatena Kaaʼita Iitʼuyi 
\r ( Mat. 12:1-8; Mar. 2:23-28) 

\p \v 1 Iyesuse kuyaʕago hxaysingitona pasho kaspito kittaʼita iliqi, kolladhambawhe 
huusu tishe iqhutʼadhepa muqquradhongipa isiqhuma. 

\p \v 2 Feresawadheete kittate tookke tookke innapayena: 
\pi “Moonuka olho kuyaʕago hxaysingitona kodha olopayuusi kotte?” 

\p \v 3 Iyesuseka hasina payipa nuholasu: 
\pi “Dawite *ħingesi ippu�na korosi uso ʕale ʕaqa illi olhu kodhiisi huni 

napapongu intaa? \v 4 Manne Hallikitosa iħullipa dhilangosi kʼulkʼulawwi 
kʼeesadhe patta iʼyyie payamiisi * yiʼopa heʼuso ʕale ʕaqanuka teeħu.” \v 5 Holupa 
innapayina: “Ano Miʼaye Qhawhito Poqolho kuyaʕago hxaysingitona.” 

\s Iyesuse Qhamu Qhawho Ħarqqo Natoonisi Dhinisi 
\r ( Mat. 12:9-14; Mar. 3:1-6) 

\p \v 6 Kuyaʕago pileka iholipa kuyaʕago hxaysingitona manne qissoote koro 
Ayhudattesa iħullupa isikollisa, haahaka qhawho toʼon hoħarqo misikito natooniki 
ʕaqa. \v 7 Kollisambawhe higgate pa Feresawadhe heIyesuse dheehenu naonke 
qeeʕadha hasi payepa isitiʕitadha: “Into eemni, ata kuyaʕago hxaysingitonaki dhinisni 
payni?” 

\p \v 8 Naqharray Iyesuse olhu dhihadhe innaʼaripa qhawhossi ħarqqo natoonina 
napayu: 

\pi “Haʕipa kitteema shikkaaray!” Qhawhosika ihaʕipa shikkaaru. 
\p \v 9 Iyesuseka innapayina: 

\pi “Into olho tookko anhune kasʕadha; kuyaʕago hxaysingitona hopayami 
olho ħeesa kodhem homaqa? Nabse dhinisem patise?” 

\p \v 10 Iyesuse korossi nakaʼita ʕaqa kaasasi iʼeemi tubettay qhawhossinna hasi 
napayi: 

\pi “Into, ħarqqo haahu qeteʼis!” Usoka qhamosi anapay kula iqeteʼisina 
ħarqqo huusu innadhini. 

\p \v 11 Naqharray korossi uumi miiroodhepa Iyesusesi mala qhamu paasinesi illena 
laaqadhongi. 

\s Iyesuse Hudhdhanpa Lakkissi Iqhoota Huusu Kaba Eragnisi Qhamu Qholadhi 
\r ( Mat. 10:1-4; Mar. 3:13-19) 

\p \v 12 Kuyaʕago tookko Iyesuse qissadhenuki karo qubito haadhi; awne kaasay karo 
Hallikito ini qissadhana qhayasu. \v 13 Iqhaytina kolladhambawhe huususiki ooʕipa 
usundhena kittate qhawho hudhdhanpa lakkissi naqholupa makaħko huusundhika 
hawariyaadhe napayupa makaħu. Hussa payyo heqhoota Iyesuse kaba erkame 
\v 14 Usundhisaka: Simioonesi iPetʼiroose napayi pa makaħu pa ʕaso huusu Indriyaase 
pa Yaikʼoobe pa Yohanise pa Filpʼoose pa Bertelomewose pa \v 15 Matiwoose pa 
Tomaase pa miʼaye Il�yose Yaikʼoobe pa Simioonessi piyye tuusunu yooka pa 
\v 16 miʼaye Yaikʼoobe Yihuda pana hossi Iyesusesi likkasipa teeħu Yihudassi 
Askʼoroottay. 

\s Iyesuse Qhamu Koro Kishaasi Kollisipa Dhinnisoy 
\r ( Mat. 4:23-25) 

\p \v 17 Iyesuse hessi qhoota huusu kaba eragni illakki qubonu oodhipa leʕakooma 
shikkaaru. Kolladhambawhe huusu pana koro uuma kisha ħaytusana ʕaqa, holupa 
koro abaqhasepa udhangitoka dhine woʼapa okayu waarsho uuma kisha ħaytusana 
ʕaqa. Usundhisaka koro piyye Yihudapa koro katama Iyerusalemena, holupa koro 
paso dhammana hinaseete katama Tʼiroosepa hoSidonanu okaye. \v 18 Henasso maqata 
qappamepa isiʼʕotʼodhaka iʼokayepa isidhinnangi. \v 19 Iyesusena humna dhinisate 
qhoota inaliqipa kaasasi isidhinisa maallay waarsho okayi kaasay usoosi qappadhi 
woʼi. 

\s Olho Hxaso pa Azane Okaasa Moʼo 
\r ( Mat. 5:1-12) 

\p \v 20 Iyesuse kolladhambawhe huusu kulaki emmadhipa hasa napayu: 
\q1 “Hune ħiyyawhe, 

\q1 hehepoqate, 
\q2 Ahxase Hallikito taahundhi mallay! 

\q1 \v 21 Hune hehantu pu�a, 
\q1 hehepoqate 

\q2 adhalaħnangu mallay! 
\q1 Hune hehantu oʼoya, 
\q1 hehepoqate, 

\q2 akishaʕanangu mallay! 
\pi \v 22 Koro qhoota Ano Miʼaye Qhawhito maallay 

\q1 hune shikkapa isihune reehapa isihune dhaqqisapa 
\q1 isihunena makaħe haahundhisi olho maqattay patisa payni 

\q2 hune hehepoqate. 
\pi \v 23 Olho Montito atayante hodhammaye 

\q1 kuyaʕagusana hune hxasoodhindhapa hirribangu, 
\q2 momalla payni appadhe huusundhi hxuumambawhesi qhamusa kulaki 

kodheye. 
\b

\q1 \v 24 Naqharray hune shorokke, 
\q2 heoyadhindha, 

\q1 hxaso haahundhisi aʼakateye. 
\q1 \v 25 Hune hehantu dhalaħte, 

\q2 heoyadhindha, 
\q2 ketu apu�nankuye! 

\q1 Hune hehantu kikishaʕa 
\q2 heoyadhindha, 
\q2 ketu aʼazanangu, a’oynangu! 

\pi \v 26 Hune hekoro qhoota haahundhi kaaʼita olho ħeesa torruyi 
heoyadhindha, 
\q1 appadhe huusundhi kedhdhay hxuumambawhe ayolawhenu qhamusa kulaki 

kodheye.” 

\s Paraqarasi Cʼigadhe 
\r ( Mat. 5:38-48; 7:12) 

\p \v 27 “Naqharray hune heyeʼabaqhasa anhunenapayana: 
\pi Paragaradhe haahundhisi cʼikadhindha, 

\q2 hehune shikkanuka olho ħeesa kodha! 
\q1 \v 28 Hehune qhicʼanu sagindha! 

\q2 Hehunena dhappanuka qissadha! 
\q1 \v 29 Apayni qhawho hola ʕadho kanaʕasadhi payni 

\q2 tokkoosika nanulaaq. 
\q1 Apayni qhawho hola koote qutuusi akipayni 

\q2 kotte kaluusika olodhawri! 
\pi \v 30 Hohola qissadha kaasanu teeħ! 

\q1 Qhawho maahxato haahuusi hola akipayni 
\q2 qhamu hoholasninu olonakasʕadhi! 

\pi \v 31 Olho koro huneesi qhamu konninu awootesi hunekka koronu qhamusa 
kula kodha! 

\pi \v 32 Hehune cʼikasi pattaka acʼikatte payni 
\q2 Hallikito kanta olho qula moʼo atayadhinte? 

\q1 Cʼuppolawhekaki heʼusundhe cʼikadha pattaki cʼikadheye! 
\pi \v 33 Koro olho ħeesa hune kodhanu pattaki aʼolho ħeesa kotte payni 

\q2 olho qula mo’o atayadhinte? 
\q1 Hussasi cʼuppolawhekaki kodhaye! 

\pi \v 34 Hehuneesi pasante taahundhisi holasnanu pattaki apasante payni 
\q2 sake moyto Hallikito kaanta tayante? 

\q1 Cʼuppolawhekaki qhamu hole akadhonkinuki cʼuppolawhenu pasaneye! 
\pi \v 35 Naqharray hune paragaradhe haahundhisi cʼikadhindhapa olho ħeesasi 

nukodhangu! Anupasanani payni iʼine holasna olopayepa isakipadhangu! 
Hussasika akote payni hxayye dhamma tayanteye, Hallikosi-Olho-Kaasana-
Qulana Miʼaadhe Huusuka kodhdhinte! Moomala payni Uso heyenu kalata 

teeħe pa maqambawhenuka ħorħitoye. 
\pi \v 36 Paapo haahundhi moontito hokoronu hxura maallay hunekka hekoronu 

hxura kodhdha!” 

\s Koro Pileema Oloqhaqhite Qhaqhe 
\r ( Mat. 7:1-5) 

\p \v 37 Iyesuseka iholipa hasa napayu: “Qhamu yehuna qhaqhamintinu yaħamaka 
qhaqhite oloqhaqhe. 

\q1 Hibhasi olokutumema hune kutumaminteye; 
\q2 hxurako kodhama huneesika ihune hxuramnaye! 

\p \v 38 “Teeħama ihune teeħamnaye, 
\q1 bhatʼolissay abhatʼtenguttaki anholipa hune bhatʼoy, 

\q2 laadhdhi hagina hayyinisasaki abhatʼoolle ħesattay, atiʕinipa ahune teeħu.” 
\p \v 39 Iyesuse iholipa liqnottay hasa paayupa nuʕallu: “Taafakko taafakkonu malaali 

intawe alkasni? Apayini hasi kodhdhiti payni lakkintoy yeilleqabanapa hxohxno 
kitteema hayyongi? \v 40 Hokolladha hokollisanu yequlika ikodhdhitama kabay 
hokolladhipa dhikkisu kaasay hokollisa kulaki kodhdhini. 

\p \v 41 “Moonuki aʼehxte qharungo taakinti ʕaso haahuna kittate ammiisite tikkisasi 
eemtipa dhibtakussa ehxte taahuna kittate ʕaqaasi isiatuhela hiiti? \v 42 Holupa 
dhibtakussa ehxte taahuna ʕaqaasi atuhela eemuna moonuki aʼiitina: ‹ʕaso hayyu 
taakinti qharungo hayyu, into miisitissay ehxtate hola ʕaqaasi anhola yuka› mala paye 
alkasti? 

\q1 Ato hohepaseesa! 
\q2 Qhariteema dhibtakussa ehxte taahuna ʕaqaasi helayukma, ħaysa tubettay 

miisitisa ʕaso taakinti qharungo haahuna ehxtate ʕaqaasi yukenu 
toomomate ahiintiye.” 

\s Karko Qhamu Awshe Huusuttay Arami 
\r ( Mat. 7:16-20; 12:33-35) 

\p \v 43 “Karko ħeesa awsho maqaasi yeʼawshi, 

\q1 qhamusa kula karko maqaka awsho ħeesasi yeʼawshika. 
\q1 \v 44 Karko kaasay awsho huusutaki arami. 

\q2 Hussa maallay akkatate awsho karko belesatena oloyuuti; 
\q1 qhamusa kula miise qhatʼme sheeqanaka awsho weynateesia oloyuuti. 

\p \v 45 “Qhawho ħeesa olho ħeesasiki saʕago huusuna olho ħeesa lihasi, 
\q1 qhawho maqaka olhossi maqa saʕagooma nahoqhinaki olho maqa lihasi. 

\q2 Momalla payni qhawho olho saʕago huususa nahoqhipa haqhuusiki ipako 
huusuna ʕalladhi! 

\s Liqino Manne Lakkina 
\r ( Mat. 7:24-27) 

\p \v 46 “Olhanhune ʕallisi huni kotena moomallaki ayyela ‹Poqolho hayyu! Poqolho 
hayyu!› Paytepa isayeooʕangu? 

\q1 \v 47 Qhawho yekula okayapa Kʼaale tayyusi isiabaqhasapa isikodha qhamu mala 
liqiisi anhune ʕalla. 

\q2 \v 48 Qhawho moqhorko sappeemati manne qubadhiisiki liqi, 
\q1 shoqhshoqhakoka isorripa kolleka hoqhqhipa okayi mannesisi suqquri, 

naqharray qhooti anuhxohxnaadhe uuma qhotipa aqupadhi maallay 
lehise yealkasuka! 

\q2 \v 49 Naqharray qhawho Kʼaale tayyusi abaqhipa isiyekodhi qhawho ʕeebako 
hotaħako sappeema manne qubtadhiisiki liqi. 

\q1 Shoshoqhakoka isorripa kolleka hoqhipa mannesisi suqqurina minakalti rane pa 
illenakalla pullamongi!” 

\c 7 
\s Qhawho Orħamambawhe Dhippa Ra�sana Dhukkaysadhe Tuusu 

\r ( Mat. 8:5-13) 
\p \v 1 Iyesuse olisa kaasasi waarshonu iʕallipa dhikkisu tubettay karo katama 

Kʼefrnahoome kulaki ashshipa ħullu. \v 2 Ħaysanna qhawho piyye Roomenna hokoro 

orħangito qhawho dhippa ra�sa ʕaqa. Kodhambako huusu huʼuuma cʼikadhiki 
udhamapa isifara. \v 3 Qhawhossi orħamambawhe dhippa ra�saka ote Iyyesusesi 
iʼabaqhina hasi payipa ħaadhiqe Ayihudhatesi eragu: “Ako heʼdhdhe taahundhi 
ashshindhapa Iyesuse qhamu okaynipa kodhambako hayyusi yedhinisunu 
yewatadhanku.” 

\p \v 4 Usundheka Iyesuse kulaki ashshepa hasa napayoongi: “Qhawhunosi oliisi 
kodhe iqeeʕasay. \v 5 Usoka waarsho haanisi icʼigadha; manne qissootatesika 
iʼinequpadhi” kippayepa uuma waatadhongi. 

\p \v 6 Iyesuseka usundhe ʕalli ashshi, manne huusuna kaanta iitʼuyina qhawhossi koro 
orħangito qhawho dhippa ra�saka hasi payipa dhalito huususi namintaʼita eragu: 
“Akko Poqolho hayyu, Ato manne hayyu kaleema ħullenu ano qhawho qeeʕasa 
ʕandhiye oloʕodhdhi, \v 7 husanoosi ano hokula okayenu huyeyeqeʕasti, kabay Kʼaale 
patta ʕallima kodhambako hayyu idhdhinnaye. \v 8 Qhamusa kula ano pukaʕate 
tayyuna hora�sambawhe hayyunu hayama heorħango qhiba heʼanhayi ʕaqa 
usundhisana kittate tookito ‹Ashsha› kanabay payni iʼashsha, tookitoka ‹Okay› 
kanabay payni iʼokaya, kodhambako hayyunaka: ‹Olisaasi kodh› kanabay payni 
iʼkodha.” 

\p \v 9 Iyesuseka iʼolisaasi abaqhina iʼusota dhahxhxipa korossi nakala ashsha kula 
laaqamupa hasa napayu: “Anhunena payana dhukkaysadhi hasa qaʕiti dhammaasi 
koro Isiraelatena kaki anuhiu.” 

\p \v 10 Korossi aʼerakika immannesi qhawhosina kula holina kodhambakosi hodini 
kihiʼe. 

\s Iyesuse Ħiskatosi Tʼiirakko Nafarina Miʼaye Hiisisi Qhamu Fartate Haʕisi 
\p \v 11 Iyesuse haqhayna singato katamasi Nayine anapayi kulaki ashshi, 

kolladhambawhe huusupa waarsho kishaka Uso ʕalli ashshi. \v 12 Iyesuseka 
ikatamasina ħulleete ʕaqana koro pukkaʕo dhooqhapa isikatamisanu liqataki hiʼi, 
qhawhusa farika yayye tuusu uso toʼoko isheeqti; iseka tetʼiirako nafari. Koro 
katamisanaka hokisha iseʕalle ashsha. \v 13 Poqolho Iyesuseka iʼise hiʼina 
iqhararrsadhipa hasa napayu: “Haay, oloʼooyi!” 

\p \v 14 Ħaysa tubettay Iyesuse nakulaki iitʼuyipa tʼarfesi qappadhu, korossi dhooqhaka 
ishikkarina hasa napayu: “Ato pongoritu, haʕi kanhola iʼyi!” 

\p \v 15 Qhawhossi farika ihaʕi ʕakkadhupa ʕalladhe payu, Iyesuseka iʼakkipa yayye 
tuusunu teeħu. 

\p \v 16 Koro kaasaka iqaabipa inti Hallikoosi kaanasana hasa payu: “Ata husi 
hxuumambako dhamma inena kittate haʕiye.” Koro hubhaka ipayana: “Halliko 
waarsho huususi dhinisenu okayi.” 

\p \v 17 Hussa maallay ote Iyesuse piyye Yihudapa piyyaadhe nakaʼita ʕaqa kaasanaki 
qhaskati. 

\s Shoħambako Yohanise Kolladhambawhe Huususi Qhamu Iyesuse Kula Eragi 
\r ( Mat. 11:2-19) 

\p \v 18 Kolladhambawhe Yohanniseka olho kaasasiki usoosi torruye. Usoka 
kolladhambawhesi huusuna kittate qhawho lakki ooʕupa hasa napayupa Iyesuse kula 
eragu: \v 19 “Hossi apayina iʼokayna ata Atom pilako antiʕanaani?” 

\p \v 20 Usundheka Iyesuse kulaki ashshepa hasa napayoongi: “Shoħambako Yohanise 
kulay iʼiyana ‹Hossi apayina iʼokayna ata Atom pilako antiʕanaani?› Kipayipa hokula 
ineesi eragu.” 

\p \v 21 Ħingisana Iyesuse koro kishasiki udhango pile pilepa udhango koro ʕotʼuyana 
dhinisi, Nassidhdhe maqoomaasika lihhasoy, hetatafeka hekishaasiki emmateesi. 

\p \v 22 Iyesuseka korossi aʼerakina hasi napayi: “Ashshindhapa olho hiite pa 
aʼabaqhasteesi Yohanisenu ʕallangu: taafawhe ħaytosi ihiʼangi, tonnawheka ihaʕapa 
isiʼashshangi, heudhango lemtʼate naʕagika iʼalheesama, dhakkawheka iʼabaqhangi, 
koro farika fartate ihaʕa, ħiyyawhenuka ote ħeesasi anutorruyna.* \v 23 Qhawho Yeesi 
yedhappu hohepoqadhi.” 

\p \v 24 Korossi Yohanise eragi iʼashshi tubettay Iyesuse hasi paypa qhoota Yohanise 
waarshonu ʕalle paayyu: “Moʼo eemenuka mandho kula okayte? Ata shombokʼusa 
uruure lelehisti eemenum? \v 25 Emma moʼo eemenuka okayte? Ata qhawho lalle ħeesa 
urkuysi eemenum? Kulay koro innuqartipa isilalladhe ħeesooma urkuya kisoole 
poqladheetenaki ʕaqe. \v 26 Moʼo eemenuka okayte? Ata hxuumambako eemenum? Ee, 

laadhdhi hohxumambakonu qulaasi eemenuka okayte kanhunena payi. \v 27 Hussaka 
hossi ahasa paypa qhoota huusu tooħoy: ‹Erkambako hoqharaʼita ashshinapa onke 
qarisusiki anʼerakni›* \v 28 Anhunena iyyana koro ħiskeete dhaladhi kaasana kittate 
qhawho Yohanisenu qula yeʕaqika. Naqharray Ahxase Hallikitona qhawho koro 
kaasana kalla qhacʼna usonu qulla.” 

\p \v 29 Koro kʼaratʼo sooʕakaki yehaqhuna waarsho olisaasi abaqhi kaasay qhooti 
ħarqqo Yohanisettay shoħadhe maallay kodhmo Hallikito qhamo idhdhuke kodhdhisa 
iʼarase. \v 30 Naqharray Feresawadhe pana kollisambawhe Higge Muusena ħarqqo 
Yohanisettay innishoħane kippayepa woʼogosi Halliko usundheesi sheegisi iishongi. 

\p \v 31 Nakalaka Iyesuse hasi napayi: “Lammi dhalati koro perrina liqno moytotaki 
anhi’asni? Moosiki liqi? \v 32 Dhelle mooriteema ʕakkadhepa isiʼille ooʕapa isihasa 
illena papayasiki liqi: ‹File anhune yoqhnina hunidhiite, anhune kolanina huni 
ooyongu.› \v 33 Momalla payni Shoħambako Yohanise yiʼosi qhooti yeyiʼipa tʼajje 
weynateesika isiyeʕuqi maallay a’iyanguna ‹Nasso maqa naʕaqa!› \v 34 Ano Miʼaye 
Qhawhito anokayna qhoota yiʼo yiʼipa isanʕugte ʕuga maallay aʼiyanguna ‹Haadhi 
husi hoyiʼopa ʕugte tʼajje weynate cʼigadha, dhalitto koro kʼaratʼo sooʕapa 
hocʼuppolawhatte!› \v 35 Ikodhdhitama arnane qhamu dhuke kodhdhesa dhelle 
huusundhi kaasataki arame.” 

\s Ħiskatakosi Iyyesusena Luqqesi Shittottay Shiinti 
\r ( Mat. 26:6-13; Mar. 14:3-9) 

\p \v 36 Feresawadheete kittate qhawho tookko Iyesusesi yiito yiʼonu ooʕi; Iyesuseka 
manne huusu kula okayupa ʕakkadhu. 

\p \v 37 Katamisana ħiskatako toote cʼuppolate toote ʕaqa. Iseka Iyesuse qhamu 
hoferesawtitona manne yiito yiʼenu okayipa ʕakkadhuusa iʼabaqhtina shitto hobilkʼate 
awruko albastʼrosena akodhitaki okayti. \v 38 Iyesusena konnato koraki laaqammtipa 
isiʼooyapa luqqe huususaka ilmaame natʼiqhasopa kasottay isinnaooshay, luqqe 
huususika namamayopa shittottaka nashiini. b

\p \v 39 Feresawitoosi Iyesusesi yitonu ooʕika olisaasi ihiʼipa hasa payupa saʕago kata 
dhihadhoy: “Qhawhu ahxay hxuumambako ikodhdhi payni ħiskatu Usoosi qabadhay 

qhamu yaħa kodhdhitipa cʼuppo malaqaʕiti kodhdhisa iʼara.” \v 40 Iyesuseka hasi 
napayi: “Simioone olho tookko anhoʕalini ʕaqa.” Usoka innapayina: “Kollisambako 
into yeʕalli.” \v 41 Iyesuseka hasi napayi: “Qhawho lakki qhawho tookito kodhatte 
pasanadhi, qhawho tookko pirre dinaarec 500 ki pasanadhi holankaka pirre dinaare 50 
ki pasanadhi. \v 42 Usundhe lakkintoy kodhattesi ipasanadhesi qhooti mure 
yenualkasonki maallay innuhxuri, lammi qhawhu lakkina kittate hunka uuma uso 
cʼiganaki holliqi?” \v 43 Simiooneka innapayina: “Qhawhusa anukodhate dhammay 
hxuriki uuma uso cʼiganaki yelliqi” Iyesuseka innapayina: “Pare aholasti.” 

\p \v 44 Iyesuseka ħiskatosi kulaki laaqamipa Simioonena hasa payu: “Ħiskatusi 
ahiʼaay? Ano ammanne haahu kula okayina ʕandhe luqqeetekaki atuyeteeħu, 
naqharray isse luqqe hayyusi ilmaametaki shoħtipa kasottay yellaʼooshi. \v 45 Anhahu 
kula okayina ato atuyemayyukaki, isse kabay haga ammanne haahu kalla ħullinu 
paayyati luqqe hayyu mamaye yehxuruka, \v 46 Ato pukaʕate Tayyusi shinangottay 
atuyela shiinuka, kabay isse luqqe hayyusi shittotaki yelashiinti. \v 47 Hussa maallay 
isse qhooti uuma cʼigati maallay cʼuppo hiisi dhammaka innuhxurami kahola payi, 
naqharray qhawho cʼuppo huusu okoto nuhxurami okoto icʼigadhi.” 

\p \v 48 Ħaysa tubettay Iyesuseka ħiskatosina innapayina: “Cʼuppo haahi ihehxurami!” 
\p \v 49 Hessi Iyesuse illay yiʼonu ʕakkadheka saʕʕe huusundhina kata hasi payepa 

dhihadhe payongi: “Qhawhu cʼuppokaki koronu hxura yaħa?” \v 50 Naqharray Iyesuse 
ħiskatosina hasi napayi: “Dhukkaysadhe taahi ihedhinistiye nagayhottay ashsha!” 

\c 8 
\s Ħiskesi Iyesuse Kalla Ashsha 

\p \v 1 Ħaysa tubettay Iyesuse Ahxasesi ote ħeesana katamaadhe pa qodhdhadhe 
kaasay inni torruyanaki liqqi. Kolladhambawhe hudhdhanpa lakkisika Uso ʕalli ʕaqe. 
\v 2 Qhamusakula ħiske tookke tookke henassidhe maqooma naliqe pana heʼudangito 
dhinnepa isi Iyesuse ʕale ashshaki ʕaqa. Usundhisana kittate toote ħiskatosi 
nassidhdhe maqooma taħħan naliqe, tessi piyye Megdalanu okayti teʼ anaMariyaame 
payi. \v 3 Qhawhossi manne Herodisena hayo haya Kuuza ana payina naħaye tuusu: 

Yohana pa Soosina pana ħiske pilawhe hekishaki ʕaqa, usundhisaka Iyesuse pana 
kolladhambawheesi olho ishsheeqenitaki innu kodhadhe. 

\s Liqno Pooħambakito 
\r ( Mat. 13:1-9; Mar. 4:1-9) 

\p \v 4 Waarsho kisha iʼilla holipa koroka ħayta ħaytanu isiUso kula okayana Iyesuse 
hasi paypa liqnusi nuʕallu. 

\p \v 5 “Pooħambako poodhaħo pooħenuki pasho kula soo�pa ipoodhaħo pooħana 
poodhaħako tookko tookko onkate hinaseemi hayyipa aluqetta oqu, aaqeka sooʕong. 
\v 6 Poodhaħo hubhaka moqhorkoomi hayyi, ifuuʼina piyye qhooti yekʼabti maallay 
ishshaʼi. \v 7 Poodhaħo hubhaka qhatʼme kitteemi hayyi, qhatʼmisa illa fuuʼupa 
poodhaħakosi fuuʼisika loqhipa hekala haqhasi. \v 8 Poodhaħo hubhaka piyye kufkitosi 
ihayyipa fuuʼu, iqohi tubettay ħarqqo dhippa lakki awshi.” Nakaleemaka Iyesuse hasi 
payipa riiru: “Qhawho qhaame abaqha sheeqa iʼabaqha!” \v 9 Kolladhambawhesi 
huusuka hasi payepa Uso kasʕadhongi: “Liqnuna ishiqe tuusu moʼo?” \v 10 Iyesuseka 
hasi payipa nuholasu: “Huneesi ħashate Ahxase Hallikito bhadhamti are ihune 
teeħamti, naqharray tookke ‹iʼeemangima yehiʼe, iʼabhaqhasangima yehela taaye› 
* husamallaki aliqnottay nuʕalli.” 

\s Liqno Pooħambakitona Ishiqe Tuusu 
\r ( Mat. 13:18-23; Mar. 4:13-20) 

\p \v 11 Lammi ishiqe liqnusana husi: “Poodhaħusaka Kʼaale Hallikito, \v 12 poodhaħusa 
onke hinaseema hayyika korossi Kʼaale apaqhasapa naqharray usundhe qhamu 
yenuħulintipa dhinonginu haattay Orrito okayapa Kʼaalesi saʕagito isinna akki. 
\v 13 Poodhaħusa moqhorkooma hayyika korossi Kʼaalesi abaqhasapa hattay hxasoottay 
akadhusiki hiʼaasi, usundheka kuyyaʕe qhacʼasa patta dhukaysadhepa isiħisse 
yesheeqe maallay kuyaʕagu temmate naʼokaytina imarmadha. \v 14 Poodhaħakusa 
qusako qhatʼmate kitteema puʕika korossi Kʼaalesi haamakata apaqhasasiki hiʼaasi, 
naqharray dhihattoote piyyinapa shorokungo pa hxaso piyyinataki loqhadhepa 
yeawshongina isihasa haqhe. 

\p \v 15 “Naqharray poodhaħakusa piyye ħeesasa puʕi korossi saʕago ħeesapa saʕago 
dhukatettay Kʼaale apaqhasapa isitiʕitadhasiki hiʼaasi, usundheka hedhubaytettay 
dhigitapa isiawsho awshangi.” 

\s Hammakosi Haahana Liqno Huusu 
\r ( Mar. 4:21-25) 

\p \v 16 Nakaleemaka Iyesuse hasi payi: “Qhawho hammako hammasapa isinnashanqe 
qhubaba takinti hoore kalaʼita ʕadhdha yaħaka yeʕaqi; laadhdhi koro manne kala 
ħulla qhamu ħayto hiininu hammakoosi ħayto armadha sappeemate aħawwadhi. 
\v 17 Momalla payni hobhadhamipa isiyearmadhi, hohemuqisipa isiyearami moʼoka 
yeʕagi. \v 18 Lammi mala qhama abaqhastesa hetiʕitadhindha, hosheeqanu anaanu 
padhawna, naqharray hoyesheeqina hossi iyyina ansheeqasikaki anaʼakkina.” 

\s Yayye Iyesuse Pa ʕassawhe Huusu 
\r ( Mat. 12:46-50; Mar. 3:31-35) 

\p \v 19 Yayye Iyesuse pa ʕassawhe huusuki ħaytosi Uso naʕagi kula okayi, naqharray 
waarsho qhooti kishi maallay Uso kula iitʼuye yeʼalkasongi.d \v 20 Korossi ħaytusana 
ʕaqana kittate qhawho tooko hasi napayi: “Kulay yayye pa ʕassawhe haahuki 
qinteema shikkaaripa isihohiʼe woʼa.” \v 21 Usoka hasi paypa nuholasu: “Koro Kʼaale 
Hallikitoosi abaqhasapa isikodha usundhisaki yayye tayyupa ʕassawhe hayyu.” 

\s Iyesuse Qhamu Bimbesi Paso Kakantulasi Hess Paasi 
\r ( Mat. 8:23-27; Mar. 4:35-41) 

\p \v 22 Iyesuse kuyaʕago tookko kolladhambawhe huusuna hasi napayi: “Konko 
sappeema hadhdhini pa kora pasito afe koray tahxhxini.” Usundheka ashshangoma 
haʕongi. \v 23 Iʼpaso sappaʼita konkosittay ashshangina Iyesuse ipiʼaadhi, ħingisana 
bimbe haħaki pasoosi sappeema paayyadhi, ʕandheka qhooti konkosi kitteema 
hoqhqhe paye maallay uumati qaabe. \v 24 Usundheka Iyesusena hasi napayepa 
haʕisoongi: “Akko Kollisambako haani, Kollisambako haani, kulay anhumaani!” 
Usoka ihaʕipa bimbesipa ʕandhesi kakantulamaasi qheeru, usundheka hattaki salepa 

33 of 92 08/14/2019 12:16 PM



hess payongi. \v 25 Ħaysa tubettay Iyesuseka kolladhambawhesina innapayina: “Emma 
dhukkaysadhe taahundhi aha?” Naqharray usundhe qhooti uuma qaabe maallay 
idhdhahxhxepa isihasa illena papaya: “Ata husi binbepa ʕandhe kakantulamaka 
nuhayame yaħa?” 

\s Iyesuse Qhawho Nasso Maqattay Qabamiisi Qhamu Dhinisi 
\r ( Mat. 8:28-34; Mar. 5:1-20) 

\p \v 26 Ipasosina konkottay tahxhxe tubettay piyyesi paso Gelilana afe kora ʕaqay 
piyye Gersenone hxafoongi. \v 27 Iyesuse konkosina oodhinittay qhawho honassidhe 
maqa naʕaqeki katamanu liqipa naahxafoy, qhawhu perre kisha yelalladhe urkuyuna 
heneʕiti ħayto hawlaadheetena ʕaakima manneete yeʕaaki. \v 28 IʼIyesusesi hiʼina 
uumatte iriiripa naminta ranupa ikkitto dhammattay hasa napayu: “Ato Miʼaye 
Hallikosi Dhammana Iyesuse, manhola sheeqi? Ako maʼala taahu oloyeʕootʼuyi” 
\v 29 Olhu namaalla riirika Iyesuse nasso maqakusa qhawhusana qhamu liqninu qhooti 
qheeri mallay. Ħaysa qharaʼita kuyaʕago kaasaki nahahaʕi maallay ħarqqepa luqqe 
huususi sibletaki anashabipa isatiʕadha. Ikodhdhitama kabay siblesasi iqoqondhapa 
isiyuyuta; holupa iʼakkapa ħayto kaare yena fuuʼe kula isiʼashshayattay. \v 30 Iyesuseka 
hasi payipa kasʕadhu: “Makaħko haahu yaħa?” Usoka qhooti nassidhdhe maqa 
hekisha naʕaqe maallay innapayina: “Makaħako hayu legewoonee.” \v 31 Nassidhdhesi 
maqaka hasi napayepa uuma waatadhongi: “Akko maʼala taahu poollef kata 
oloineʼyaki” \v 32 Ħaytusanaka luumadhe kisha irpante hequpo takkaya kalaʼita 
koshadhaki ʕaqa, usundheka qhamu ashshinepa luumadhisa kitteema yakamonginuki 
iʼIyesuse waatadhe. Usoka innupay. 

\p \v 33 Hussa maallay nassidhdhesi maqaka qhawhosina innaliqepa ashshongi 
luumadhesi kitteema yakamongi, irpantisaka polle kati hayyepa paso kitteema 
loqqhadhongi. 

\p \v 34 Hessi luumaadhe koshaka olhossi kodhdhamadhiisi ihiʼena iqoradhepa 
ashshongi katamapa qodhdhadheete torryongi. 

\p \v 35 Korossika olhossi kodhdhamadhiisi hiʼenu ħaytu ʕaqenuki liqepa Iyesuse kula 
okayongi; qhawhossi nassidhdhe maqa naliqeka holalladhe urkuyipa kʼalbeka 

nuholipa isiluqqe Iyesusena kalla ʕakkadhaasi ihiʼena iqaabe. \v 36 Koro qhawhossi 
nassidhdhe maqa naʕaqe qhamu mala dhinisi hiʼika korossi okayinu innuʕalle. 
\v 37 Ħaysa tubettay koro piyye Gersenone kaasay qhooti uuma qaabi maallay Iyesuse 
qhamu piyye tuusundhina liqnipa ashshonuki waatadhe. 

\p Husamally Iyesuseka konkoomateki hadhdhipa ħaytosi innuokayi kula ashshoy. 
\v 38 Qhawhossi nassidhdhe maqa naliqeka hasi payipa Iyesusesi waatadhu: “Anoka 
anhoʕale ashshi” Iyesuse kabay hasi napayipa laqqu: \v 39 “Manne haahu kula ʕaakapa 
Halliko olho malaqaʕiti dhamma ihokodhiisi koro kaasanu torruyay” Qhawhosika 
olhossi dhaʕamma Iyesuse nukodhiisi koro katamana ʕaaka kaasanu innitorruyana 
ashshoy. 

\s Miʼaye Iyyaʼiroose pa Ħiskatosi Iyesusena Lalle Qappadhiti 
\r ( Mat. 9:18-26; Mar. 5:21-43) 

\p \v 40 Waarsho kaasaka Iyesusesi qhooti tiʕitadhi maallay innakula holina hxasotaki 
akkadhe. \v 41 Kuyaʕagusana qhawhossi manne qissoote koro Ayhudatena ra�sambako 
kodhdhi anaIyaʼirose payiki Iyesuse kula okayipa luhhe huusu kaleema ranupa qhamu 
manne huusu kula okayninu waatadhu. \v 42 Olhunnu hasa napayi, miʼaye tuusu toʼote 
teperko hudhdhanpa lakkina qhooti naudhamtipa isinnafara mallay. Iyesuseka 
iqhawhosi ʕale ashshana koro kisha nakala ashshapa isiʼille hillisapa isiʼille 
dhudhuuka. 

\p \v 43 Ħaytusanaka ħiskatako toʼon teperko hudhdhanpa lakki kʼeeqhte naʼeltiki ʕaqa, 
iseka olhu sheeqti kaasasi akimemaki hela poqqiti, naqharray yaħaka yeʼise dhinisu. 

\p \v 44 Iseka Iyesuse kulaki okaytipa konnata koru nakaba ħiqqipa kayle lalle 
Tuusuna qappadhina kʼeeqhtesi naʼelaka hattaki nashikaarti. \v 45 Iyesuseka hasi payipa 
kasʕadhu: “Qhawhusa yaħa yeqappadhi?” Usundhe kaasay innapayena: 
“Inihoqappadhooni” Petʼiroose kabay hasi napayi: “Kollisambako hayyu, waarshu 
qhamu iʼille hillisipa isihokala ashshasi innahiʼanaki iytina ‹yaħa yeqappadhi›?” 
\v 46 Naqharray Iyesuse innapayina: “Qhamu haħno yelaliqisa qhoota anhela arri 
maallay dhukeema qhawho yeqappadhi.” \v 47 Ħiskatosika qhamu bhadhame 
yealkasusa ihelaʼartipa iniħotoladhana okayi nakala rani. Ħaysa tubettay qhamu 

moonu qappadhitipa malaala haattay dhinisi koro kaasay minteema helatorruy. 
\v 48 Iyesuseka innapayina: “Miʼaye tayyu, dhukkaysadhe taahi ihedhinistiye! 
Nagayhottay ashsha.” 

\p \v 49 Iyesuse ihaana olisaasi ʕalladhana qhawho tookko hora�sambako manne 
qissoote koro Ayhudattenu okayipa Iyyaʼiroosena hasa payu: “Kollisambakosi tayte 
olorakisima kulay miʼaye taahu i�artiye.” \v 50 Iyesuse kabay iʼolisaasi abaqhina 
Iyyaʼiroosena hasi napayi: “Ato oloqaabipa dhukkaysadhama miʼaye taahu 
idhdhinnaye.” 

\p \v 51 Iyesuse immanne Iyaʼiroosena hxa�na Petʼiroosepa Yohanisepa Yaikʼoobepa 
paapo pana yayye miʼayatte malettay yaħaka qhamu Uso ʕale manne kala ħullininu 
yewoʼuka. \v 52 Koro ħaysana ʕaqa kaasaka qhoota miʼayisa farti maallaki “Woyyo 
woyyo!” Ipayipa isiʼooya. 

\p Naqharray Iyesuse innapayina: “Oloʼooyema miʼaye kulay ippiʼatima yefaruye” 
\v 53 Naqharray usundhe miʼaysay qhamu fartisa qhooti are maallay dhafkotaki 
inakishshaʕe. \v 54 Iyesuse shettesinaki ħarqqo qabipa hasa napayu: “Ato shetti haʕ.” 
\v 55 Iseka qhooti nabse nuholti maallay minakalite ihaʕatipa shikkaari, Iyesuseka 
innapayina: “Olhu yiintisi nuteeħa” \v 56 Ahxke shettesinaka idhdhahxhxe, naqharray 
Uso innapayina oli kodhdhamadhiisi yaħanukka innaʕallongupa usundhe hayu. 

\c 9 
\s Iyesuse Kolladhambawhe Huusu Hudhdhanpa Lakkissi Qhamu Eragi 

\r ( Mat. 10:5-15; Mar. 6:7-13) 
\p \v 1 Iyesuse kolladhambawhe hudhdhanpa lakkissiki illeema ooʕipa qhamu 

nassidhdhe maqaasi lihasnepa udango kaasanaka koro dhinnisonginuki humna pa 
ra�se nuteeħi. \v 2 Qhamu koronu Ahxase Hallikito torruynepa heudhdhamaasika 
dhinnisonginu usundhe eragu, \v 3 hasaka napayu: “Aʼonkeema haʕangunna toollako 
taakinti borsa taakinti kalʕe taakinti kodhatte taakinti lalle oohadhatekaki ikodhdhinti 
payni olodhooqhadhe. \v 4 Mannissa ahayhingota naħullitena haga liqinte saasa haama 
qayyindha. \v 5 Naqharray koro yehune akadhi payni katamisaasi helahxurapa nakittate 

liqangu, aliqangunaka qhamu innamisikire kodhdhininu tullubako luqqe haahundhina 
helahisshisapa ashshongu.” 

\p \v 6 Qhamosi innapay kula usundheka illiqepa inni ote ħeesa kollisapa 
heʼudhdhamaasika isidhinisana qodhdhadhe kaasa kulaka aʼashshongi. 

\s Herodise Qhamu Ote Iyesuse Abaqhi 
\r ( Mat. 14:1-12; Mar. 6:14-29) 

\p \v 7 Koro tookko tookko qhooti payina Shoħambako Yohanise fartate haʕi mallay 
Herodisesi piyye Gelila ra�sa olho kodhdhamadhi kaasasi iabaqhina imurukipa olhu 
ʕallini dhabu. \v 8 Koro tookkoka ipayana: “Eliyaase holipa armadhu” koro hubhaka 
ihola payana: “Hxuumambawhe kedhdhanaki qhawho tookko fartate haʕi perrina” 
\v 9 Herodiseka hasi payipa isi Uso hiʼe woʼa: “Yohanisena payni anona pukaʕate 
qoħasina ata qhawhu apayina olho kaasasiki kodhadhipa Isatorruya hunka?” 

\s Iyesuse Qhamu Qhawho 5,000 Yiʼashi 
\r ( Mat. 14:13-21; Mar. 6:30-44; Yoh. 6:14) 

\p \v 10 Hessi qhoota Huusu kaba erakika ħaytosi erkamenu iholepa olhu kodhe 
kaasasi Usoosi ʕallongi. Usoka usundheesi pattaki ooʕipa ħaytosi katama 
Beetesaydana kaanta koro yenaʕaqi kula ashshottay. \v 11 Waarshoka ħayto Iyesuse 
naʕaqisi iʼaripa nakala ashshoy. Usoka iʼusundhe akkadhipa qhoota Ahxase Hallikito 
kollisu, koro udhangito dhingo qeeʕapa Uso kula okayu kaasaka dhinnisoy. 

\p \v 12 Ħayto iʼawnuyina kolladhambawhesi hudhdhanpa lakki Uso kulaki iitʼuyepa 
hasa napayoongi: “Ħaytu annaʕaqni qhooti mandho kodhdhi maallay koru 
qodhdhadhi ħayna kaaʼita ʕaqa kula qhamu ashshinipa yiʼopa ħayto raftate 
qeeʕadhonginu helahaʕis.” 

\p \v 13 Naqharray Iyesuse innapayina: “Olhu yiinesi hune nuteeħa” Usundheka 
innapayena: “Ine kulay dhilantako hxubinpa hxaarite lakki pattaki ansheeqni, Hussa 
maallay abayini iniashooni nayiʼo pitamani payni waarshu kaasanu yehxafnika.” 
\v 14 Korusaka tʼiire patta qhawho 5,000 kula qaʕitti. 

\p Hussa maallay Iyesuse kolladhambawhe huusuna hasina payi: “Korusaasi qhawho 

hudhango hxubin hxubinsa qhootapa ʕakkateesangu” \v 15 Kolladhambawhe huusuka 
qhamosi Uso napayi kulaki korosisi ʕakkateese. 

\p \v 16 Ħaysa tubettay Iyesuse dhilantakosi hxubinpa hxaaritesi lakki akkipa 
moontoʕila emmadhupa Hallikoosi kalataysadhupa qoodhupa qhamu korosinu 
qhootnenu kolladhambawhe huususa teeħu. \v 17 Koro kaasay iyyiʼipa dhalaħu tubettay 
kolladhambawhesi huusu qodhanaadhesi haqhe kʼunna hudhdhanpa lakkisiki nakalla 
haʕise. 

\s Petʼiroose Iyesuse Qhamu Yaħa Kodhiisaka ʕalli 
\r ( Mat. 16:13-19; Mar. 8:27-29) 

\p \v 18 Ħaysa tubettay Iyesuse Uso pattaki ʕawni qissadha, kolladhambawheka Uso 
ʕali ʕaqe, hasa payupa usundhe kasʕadhu: “Waarsho yaħa Iyyela payi?” 
\v 19 Usundheka hasi payepa nuholasongi: “Koro tookko ‹Shoħambako Yohanise›, 
koro hubhaka ‹Eliyaase›, koro tookkoka ‹hxuumambawhessi kedhanaki qhawho 
tookko fartate haʕi› Ihola payi.” 

\p \v 20 Usoka innapayina: “Emma hune yaħa yela payte?” Petʼirooseka innapayina: 
“Ato Kristoose Hallikito.” *

\p \v 21 Iyesuseka olisaasi yaħanuka qhamu yeʕallinenu uumi kokisipa usundhe hayu. 

\s Iyesuse Fartepa Haʕe Huususiki ʕalli 
\r ( Mat. 10:38-39; 16:24-28; Mar. 8:34-38; Lukʼ. 14:25-27) 

\p \v 22 Holupa: “Ano Miʼaye Qhawhito rakko dhamma akkadhe yeqeeʕasa, 
intawambawhe kʼeesadheete pana kollisambawhe Higgateka iyyedhafnangi, 
iyyepoqnangi, ikodhdhitama kabay kuyaʕago isħanna fartate Anhaʕana.” 

\p \v 23 Holupa usundhe kaasana hasa payu: “Qhawho yekala ashshanto woʼa ʕaqa 
payni ihemarmadhipa maskʼalako huusuka dhooqhadhopa kuyaʕago kaasay 
yekaleema okayu. \v 24 Momalla payni qhawho ʕaqo huususi pinnisadhe woʼa kaasay 
ihelapatisa, naqharray qhawho yemallay ʕaqo huususi sarpisapa isihelateeħa 
ippinnisadha. \v 25 Qhawho piyye qhaatʼi kaasaki tuusu kodhdhinapa nabse tuususi 
dhabu taakinti helaqhacʼasu payni moonu qarra? \v 26 Qhawho yetta pana Kʼaale 

tayyuttay palama kaasay Ano Miʼaye Qhawhitoka kuyaʕagosi kaanaste tayyupa 
kaanaste Paapo hayuttay erkambatadhe kʼulkʼullawhe illi okaayana anusota palamna. 
\v 27 Dhuke anhune ʕalli, koru ħayna shikkaarana kittate tookke tookke Ahxase 
Hallikito iʼokaayana haqi hiine saasa heye farrineki ʕaqa.” 

\s Oohame Liqno Iyyesusena 
\r ( Mat. 17:1-8; Mar. 9:2-8) 

\p \v 28 Iyesuse iʼolisaasi ʕalladhina kuyaʕago sette tubettay Petʼiroosepa Yohannise 
pana Yaikʼoobesiki hekala ooʕipa qissootenu qubo sappeema hadhdhu. 
\v 29 Iqissadhana minte tuusuka naoohami, lalle tuusuka qhamo qhawʕakito ibhbhaqhti. 
\v 30 Qhawho lakki, usundhisaka Muuse pa Eliyaase Uso ʕali ʕalladha. \v 31 Heesi 
kaanastetay armadheka Iyesuse qhamu katama Iyyerusalemesa farriisiki illeʕale 
torruyadhe. 

\p \v 32 Kuyaʕagusana Petʼiroosepa hessi Uso ʕalle ʕaqaasi piʼaate qabipa piʼadhongi, 
ihaʕena kaanaste Iyyesusepa qhawho lakki heʼUso ʕale ʕalladhasiki hiʼe. \v 33 Korossi 
Iyesusena kaanta illaqamipa ashshonna Petʼiroose Iyesusena hasi napayi: 
“Kollisambako hayyu, ħaysa qayye iʼinena ħeesaye kaassito izzaħ anqubanna: tookko 
Hoosi, tookko Muusenu, tokkoka Eliyaasenu” olhu ʕalladhisika yehela sheeqi. 
\v 34 Iʼolisaasi ʕallete qayyana urratte okaypa usundhe badhi, iʼurratte kitteema ħullena 
iqaabe. \v 35 Urrattesinna kittate ikkitto iyyana: 

\pi “Haadhi Miʼayesi hayyu anqholladhi husi Usoye Usona abaqha” 
dhakaadhi. 

\p \v 36 Ikkittusa iqhaskadhi tubettay Iyesuse pattaki ħaytusasa haqhi, 
kolladhambawhessi huusuna kittate hessi Uso ʕale ʕaqa olhossi iħingisana hiʼe 
kaasasi yaħanuka yeʕalongi. 

\s Iyesuse Miʼaye Nasso Maqa Naʕaqisi Qhamu Dhinisi 
\r ( Mat. 17:14-18; Mar. 9:14-27) 

\p \v 37 Haqhayna singato iqubosinu oodhe tubettay waarsho kisha okaypa Iyesuseema 
liqqu. \v 38 Ħingisana waarshosina kittate qhawho tookko hasa payipa riiru: 

“Kollisambako hayyu, miʼaye toʼokusa ansheeqiye ako maʼala yedhinis. \v 39 Lammi 
nassusa maqa tutuppe innahaʕi payni iriirasapa piyyeema hela kʼurupa isinnaronbo 
elisa, isidhitasatesapa pishko napapayshesopa iuuma ʕootʼuy tubettay isi helahxuri. 
\v 40 Kolladhambawhe haahu nassusa maqaasi qhamu innalihasnenuki annuʕalli 
naqharray yealkasongi.” 

\p \v 41 Iyesuseka hasi payipa nuholasu: “*Huni dhukkaysadhe dhabte dhalata 
ʕongololgu ata haga para saasa anhune ʕale ʕaakni? Haga para saasa anhune 
dhuubanni? Into miʼayisa haahuuttay hasa kula okayi.” 

\p \v 42 Miʼayesittay iʼokaayatte ʕaqana nassossi maqa piyyeematti ranisipa 
dhitansatteesu, naqharray Iyesuse nassossi lokmadhiisi iqheeripa miʼayesisi dhinisupa 
paapo huusunu teeħu. 

\p \v 43-44 Iyesuse kolladhambawhe huusuna hasi napayi: “Oli anhune ʕallittay 
innaʼazanongu, Ano Miʼaye Qhawhito ħarqqe koritosa ayelikasnipa ayeteeħu.” 
\v 45 Naqharray usundheesi ʕallitisay yenuħuluka, qhamu yehela taaynenu olisa 
innabhadhdhami, qhamu yehollepa kasʕadhonginuka iqaabe. 

\s Hokaasanu Qula Yaħa? 
\r ( Mat. 18:1-5; Mar. 9:33-37) 

\p \v 46 Kolladhambawhe usundhena kittate yaħa qhamu qulisa arenuki ille 
tamakadhe. \v 47 Naqharay Iyesuse dhihatoote tuusundhisiki naʼaripa miʼaye takkasatay 
okayupa hekabeema shikkaarashupa hasa payu: \v 48 “Qhawho yaħaka homiʼayi 
takkasasi makaħako Hayyuttay akkadha, Yesiki akkadhi, hoYeesi akkadhika hoYeesi 
eragisiki akkadhi. Qhawho hune kaasana kalla qhac’a hokaasanu qulaki uso.” 

\p \v 49 Ħaysa tubettay Yohanise Iyesusena hasi napayi: “Poqolho hayyu, kulay 
qhawho toʼon innassidhdhe maqa Makaħko Haahuttay lihasanaki anhiinipa qhooti 
yeine ʕale kodhdhu maallay nadhawrasaani” \v 50 Naqharay Iyesuse innapayina: 
“Olonadhawrase, momalla payni hoyehune toori kaasay hune ʕaleye.” 

\s Koro Piyye Semariyana Qhamu Iyyesusesi Akkadhe Iishi 
\p \v 51 Iyesuse kuyaʕagosi immonto kula naʼashshini qhooti Iitʼuyi maallay katama 

Iyyerusalemate kulaki ashshangonu qhaqhadhipa haʕu. \v 52 Erkambo heʼuso qhara’ita 
ashshinasika eragu, usundheka olho tookko tookko nuqarisenu qodhdhesi piyye 
Semariyana kittate ʕaqa kulaki ashshepa ħulloongi. \v 53 Naqharray koro piyyisana 
qhamu qodhadhisana kitta’ita liqinipa karo Iyyerusaleme kula ashshoosi qhooti are 
maallay yeUso akkadhongi. \v 54 Kolladhambawhessi huusuna kittate Yaikʼoobe pana 
Yohanise koro Samariya qhamu Iyesusesi akkadhe iishesa ihiʼe tubettay hasi napaye: 
“Poqolho haani, [Eliyaase* qhamu hatte oodhasi kula] moontikki qhamu hatte 
oodhintipa korusi dhillonu anhayinanina awoʼay?” \v 55 Naqharray Iyesuse usundhe 
kulaki laaqamipa hasa napayupa qheeru: “Qhamu nasso hunka hunena kittate ʕaqiisi 
huni artte, Miʼaye Qhawhito olhu namaallay okayi ʕaqo qhawhitosi dhinisenuma 
patisenu ʕandhika” \v 56 Ħaytusana ihaʕepa qodhdhe pilatte kula ashshongi. 

\s Rakko Koro Iyesuse Kalla Ashshasa Hxafna 
\r ( Mat. 8:19-22) 

\p \v 57 Iyesuse kolladhambawhe huusu illi i’onkaʼita ashshangito ʕaqangina qhawho 
tookko Iyesuse kula okayipa hasa napayu: “Ħayto Ato nakula ashshinti kaasay anoka 
hoʕale anashshini” \v 58 Iyesuseka hasi paypa nuholasu: “Kaʕalle hxohxonidhe 
ishsheeqe, aaqe moontitoka mannaadhe ishsheeqe. Naqharray Ano Miʼaye Qhawhito 
ħayto annahxaysanikaki anusheeqi.” 

\p \v 59 Uso qhawho tookito innapayina: “Yekala okayi” Naqharray qhawhusi 
innapayina: “Poqolho hayyu, qhariteema qhama ashshinipa paapo hayyu maayasanu 
yepay” \v 60 Iyesuse hasi payipa nuholasu: “Hefarresi hehuusundhi farre qhamu 
maynenu hxur. Naqharray ato ashshapa Ahxase Hallikito torruyay.” 

\p \v 61 Hantuka qhawho pilako holipa hasa napayu: “Poqolho hayyu, ano hokaleema 
ashshankosi awoʼama naqharray qhariteemate qhama ashshinipa ahxke hayu 
nakaysadhanu yeʼee pay” \v 62 Iyesuseka hasi napayi: “Qhawho iqhotana ħarqqotta irfe 
qabapa holu isikonakonaye eemadha Ahxase Hallikitonu yeqeʕasika.” 

\c 10 
\s Iyesuse Kolladhambawhesi Hudhango Taħħannnpa Lakkissi Qhamu Eragi 

\p \v 1 Ħaysa tubettay Poqolho Iyesuse koro pile qhawho hudhango taħħanpa lakkisiki 
qholadhi, katamaadhe pana ħayto Uso nakula ashshini kaasa kula qhamu ashshinenu 
qhawho lakki lakki kodhupa heqharaʼita eragu. \v 2 Holupa hasa napayu: 

\pi “Lammi qimako ikkisha, naqharray kodhambawhe qimakusana heqhacʼa. 
Hussa mallay Paapo qimakito kodhambawhesi qhamu qimako huususa 
padhawnipa eragunu waatadha. \v 3 Qhamo ʕemmeete anooshe kittaʼita hune 
eragniye; lammi ashshindha. \v 4 Aʼonkeema haʕangunna innaolho toʼokoka 
sheeqadhongu, karatʼiteka, borsaka, hxobeka olosheeqadhe, onkate qhawhoma 
ħasenuka oloshikaari. \v 5 Manne annaħullite kaasana qhariteema ‹Nagayho 
manninu ikodhdha› paya. \v 6 Apayini qhawho nagayho cʼikadha mannisana ʕaqa 
payni nagayhussa haahundhi usoosiki ikodhdhini, naqharray hasaki yekodhdhu 
payni nagayhussa hune kulaki iholli. \v 7 Qhawho kodhadha hxayye uso qeeʕasa. 
Hussa maallay mannisa annaħullitena olho ahune teeħisi yiʼindhapa ʕugtesika 
isaʕugangupa haama qayyonguma manne tokkenu manne tookke kula 
oloaʼashshe. \v 8 Katamaadhe kaasa kula aʼashshitepa koro isihune akkadha payni 
olisa ahune teeħisi yiʼindha. \v 9 Koro katamisana udhdhamaasika dhinnisindha, 
koritoka napayana ‹Ahxase Hallikito ihune kula iitʼuyti›. \v 10 Naqharray 
katamaadhe ʕaqa kaasa kula aʼashshitepa isiyehune akkadhe payni moorite 
katamisana ʕaqa kula liqapa hasana payangu: \v 11 ‹Haadhi lammi tullubako 
katama haahundhina luhhe haanina ʕaqaasi anhela his-hisni, naqharray Ahxase 
Hallikito qhamu hune kula iitʼuytisa arindha!› \v 12 Anhunena iyyana, 
kuyaʕagusana katamina kaanta qhaqhite katama Sedoomena iwwoyyinay.” 

\s Katamaadhe Qhooti Yeʼdhukaysadhonginu Adheehi 
\r ( Mat. 11:20-24) 

\p \v 13 “Heoyadha ato katama Koraze, heoyadha ato katama Beetesayday! Momalla 
payni dhahxhxootaadhissa akatamaadhe hahundhisa kodhdhamadheki katama 
Tʼiroosepa Sidoonasa kodhdhamadhi payni ahxay koro piyyisana kedhdhaki kayle 
lalate haʕʕila laaqadhepa tarʕo sappeema ʕakkadongipa cʼuppo huusundhina kalla 
holongi. \v 14 Hussa mallay kuyaʕago qhaqhitatena hunena kaanta dhoħatte koro 

katama Tʼiroosepa Sidoonenu iwwoyyinay. \v 15 Ato katama Kʼe�rnahoome moonto 
ʕila ahequlasti? Naqharray Hxohxono (Sioole) kitteema aʼoodhinti.” 

\p \v 16 “Qhawho hunena abaqha yelaki abaqhi, qhawho huneesi yeʼakadhi kaasay 
yeesiki yeʼakadhi, hoyeesi yeʼakadhika hoyeesi eragisika yeʼakadhi.” 

\s Kolladhambawhesi Hudhango Taħħanpa Lakki Ihxasoodhepa Holongi 
\p \v 17 Kolladhambawhesi hudhango taħħanpa lakkissi ini hxasoodhanaki holepa 

Iyyesusena hasa payongi: “Poqolho haani Nassidhdhe maqoomakaki Makaħko 
Haahuuttay ine hayami” \v 18 Iyesuseka innapayina: “Orrito immontiki qhamo 
qawwaʕigito bhaqhipa isipuʕanaki anhiʼi. \v 19 Lammi qhamu atawidhepa kayto 
oqadhintenuki anparagaradhe haahundhi kaasa sappeema humna ra�sate hune teeħi. 
Olho hune kotanaka yeʕaqi. \v 20 Ikodhdhitama kabay qhoota anassidhe maqaasi 
lihaste maallay olo hxasoodhema qhoota amakaħe haahundhisi moontooma tooħi 
maallay hxasoodhindha.” 

\s Iyesuse Hxaso Huususi Qhamu Hiʼaasi 
\r ( Mat. 11:25-27; 13:16-17) 

\p \v 21 Ħingisana Iyesuse Nasso Kʼulkʼulotaki hxasoodhipa hasa payu: 
\pi “Poqolho moontito pa hopiyyate Appa hayyu, oli kaasasi qhoota koro 

arnane pa koro arno sheeqa qharay bhatipa miʼaadhenu hiʼaasa maallay 
anhokaanasa. Ee, Appa Hayyu, momalla payni husi woʼogo haahu ħeesa hasa 
kodhdhamadhi. \v 22 Olho kaasasi Pappo hayyu yetteeħi, Pappo malettay Miʼaye 
qhamu yaħa kodhdhisa yaħakka hoara yeʕaqi, Pappoka qhamu yaħa kodhdhisa 
Miʼaye malettay hoara yeʕaqi. Holuppa yaħakka hoMiʼaye nuhiʼaase woʼi 
malettay hoPapposi arra yeʕaqi.” 

\p \v 23 Nakaleemaka Iyesuse kolladhambawhe huusu usundhe patta iʼʕawni ʕaqana 
nakulaki laaqammipa hasa napayu: 

\pi “Husi hune hiitesi ehxhxe hiina hehepogadhe. \v 24 Anhunena iyyana, 
hxuumambawhe pa nugusaadhdhe kisha husi hune hiitesi hiʼi woʼemma 
naqharray yehiʼongi, husi hune abaqhteesika abaqhi woʼemma naqharray 

yeʼabaqhongi.” 

\s Qhawho Ħorħitosi Piyye Semariyana 
\p \v 25 Kuyaʕago tookko kollisambako Higgatte Iyesuse temmenu haʕipa hasa 

napayupa kasʕadhu: “Kollisambako hayyu, ʕaqo perre yehume sheeqena tayadhenu 
moʼo ankonni?” \v 26 Iyesuseka innapayina: “Matʼaafa Higgatesa matooħi? Malaala 
napabtipa isihoħula?” \v 27 Qhawhosika innapayina: “Higgatte, ‹Halliko Poqolho 
haahuusi saʕago haahu dhukatettay, nabse taahu dhukatettay, humna haahu 
dhukatettay, qadhgo haahu dhukatettay cʼikadha, holupa Qormitto haahusika qhamo 
pukaʕate taahu kula cʼikadha› kippayti”* \v 28 Iyesuseka innapayina: “Pare aholasti, 
lammi atoka ashshapa hasa kodhama ʕaqo perre yehume sheeqenaka tayantiye” 
\v 29 Naqharray kollisambakosi higgatte qhooti heqarise woʼi maallay hasi paypa 
kasʕadhu: “Emma qormitto hayyu yaħaʼ?” \v 30 Iyesuseka hasi payipa nuholasu: 
“Qhawho tookko hokatama Iyyerusalamenu karo Iyyarko ashshapa iʼonkate ʕaqana 
ʕalmaladhe naliqongipa laalladhe nashaqongipa itubhbhaye tubettay hodhikada 
helahxuroogipa ashshongi. \v 31 Tutuppe kʼesito tookko iʼonkisana liqqana qhawhossi 
atubhipa akʼurrusiki hiʼi, olho toʼokoka yenukodhuna nakaʼita liqqupa ashshooy. 
\v 32 Qhamusakula qhawho tookko hosanynye Lewina kodhdhiki onkisana liqqa, usoka 
qhawhosisi ihiʼipa olho toʼokoka yenukodhuna nakaʼita liqqupa ashshooy. 
\v 33 Naqharray qhawho piyye Samariyana iʼonkisana liqqana qhawhosisi ihiʼina 
iqhararsadhi. \v 34 Nakula iitʼuyupa payshe huususi zaytepa tʼajje weynatettay 
nashoħupa kacʼarettay maruupa ishshapi tubettay harre tuususa hadhdhasupa karo 
manne hayhito nara� kula ashshoy ħulleesupa olho uso qeeʕasa kaasasi nukodhu. 

\p \v 35 “Haqhayna singato dinaare lakki iyyukupa paaposi manne hayhititonu teeħupa 
hasa payu ‹Qhawhusi yeʼudhansadhpa pirraadhe anapadawtikaki ʕaqa payni kuyaʕago 
anholina anhomuraye› \v 36 Eepa lammi qhawhusa izzaħna kittate qhawhusa 
ʕalmaladhe tubhbhepa kʼuroonginu hunkaki qormitto kodhdhinaki holiqiti?” 
\v 37 Kollisambakosi higgateka hasi payipa nuholasu: “Qhawhusa qhararsadhi” 
Iyesuseka innapayina: “Atoka ashshapa qhamusakula kodhay.” 

\s Iyesuse hoMaarta pa hoMariyaamenna Manneete 

\p \v 38 Iyesuse kolladhambawhesi huusu illay iʼashshipa qodhdhe tootate hxafoy. 
Ħaysana ħiskatako toote tanaMaarta payiki hiisina manneema hayhunkottay Uso 
akkadhi. \v 39 Isisaka ʕase tanaMariyaame payiki sheeqti, ʕasisa tiisika Iyesusena luhhe 
kaleemi ʕakkatipa Kʼaale Uso kollisisi isiʼabaqhasay. \v 40 Naqharray Marta yiito qaʕe 
ʕaleki tardhiti, hussa maallay Iyesuse kulaki okaytipa hasa napayi: “Poqolho hayyu 
ʕase tayyu kodhmo kaasay yeema patti hxurtipa isantardhana ayehiʼapa kʼambayay? 
Maʼala qhamu yekʼarkʼartinu nuʕalli” \v 41 Naqharray Iyesuse hasina payipa nuholasu: 
“Marta, Marta ato olho kishattaki arakkatipa isatukurkuray, \v 42 naqharray olho toʼoko 
pattaki qeeʕasa, Mariyaame olho ħeesasi qhooti qholadhiti maallay olisaasi qhawho 
naʼakkina yeʕaqika.” 

\c 11 
\s Iyesuse qhoota Qissootati Kollisi 

\p \v 1 Kuyaʕago tookko Iyesuse ħayto toʼonnaki qissadhi, iqissotesi dhikkisi tubettay 
kolladhambawhesi huusuna kittate tookko innapay: “Poqolho hayyu, Yohanise 
qhamu kolladhambawhe huususi qissoote kollisi kula Atoka qissoote inekollis.” 

\p \v 2 Iyesuseka innapay: “Aqissadanguna hasa paya: 
\q1 Appa haani [moontito ʕaaka], 
\q1 Makaħko Haahu ikʼulkʼulawwa; 
\q1 Ahxase Taahu iʼokayta, 
\q1 [Woʼogo Haahu qhamo immontooma kodhdhi kula piyyeemaka ikodhdha]. 
\q1 \v 3 Yiʼo haani kuyaʕagitoosi kuyaʕako kuyaʕakooma ineteeħ. 
\q1 \v 4 Koro inena dhappinu qhamo annuhxurri kula, 
\q1 cʼuppo haanisika inehxur. 
\q1 Temmateema oloine ħulleesima [maqnito ine pinnis.]” 

\p \v 5 Nakaleemaka Iyesuse kolladhambawhesi huusuna hasina payi: “Liqnonu 
hunena kittate qhawho tookko hodhalito sheeqapa dhalitusa huusu awne para kitte 
uso kula okayupa: ‹Dhalito hayyu maʼala dhilantako izzaħ yepasanma, \v 6 Hayhito 
onkenu yeʼokayipa olhannu teeħni isiʼanusheeqi› napayupa isiwaatadha payni, 

\v 7 lammi dhalitusa manneete kalla ʕaqa: ‹Maʼala oloyerakkisima mannesi akʼupi, 
dhelleka hasa yeʕali irafe, hussa maallay haʕepa dhilantakosi awooti hoteeħe 
anualkani› innapayina? \v 8 Anhunena payana qhoota dhalingitonukaki haʕepa nuteeħe 
yewoʼuka payni qhooti kasʕo kokisi maallay olho qeeʕasa kaasay innuteeħna. 

\p \v 9 “Hussa maallay Anoka hasa hunena payi, qissadhama ihune teeħamnaye, 
qeeʕama atayananguye, mankaħesika koħisama ihune qhaashamnaye. \v 10 Momalla 
payni qhawho qissadha kaasanu itteeħamna, qhawho qeeʕadha ittayanna, qhawho 
mangaħe koħisanuka innuqhashamna. \v 11 Hunena kittate qhawho paapo kodhdhipa 
miʼaye huusu [innadhilantako kasʕadhana honuawruko teeħa yaħa?] Inahxaarite 
kasʕadhana tawwo innuteeħna? \v 12 Taakinti innaʼukaħite kasʕadhana kaytako 
innuteeħna? 

\p \v 13 “Lammi hune hemaqawhe kodhdhiteki miʼaadhe haahundhinu olho ħeesa 
teeħe ara payni Paapo haahundhi moontito ʕaqa heUso qissadhanu Nasso Kʼulkʼullo 
maallaki yequlasnippa nuteeħu?” 

\s Iyesusepa Bielzebule 
\r ( Mat. 12:22-30; Mar. 3:20-27) 

\p \v 14 Kuyaʕago tookko Iyesuse qhawho nasso maqako hokoro muumisa naʕaqinaki 
nassossi maqaasi nalihasi, nassossi maqaka innaliqi tubettay qhawhossi muumika 
i’ʕalladhi. Waarshoka dhahxhxu. \v 15 Naqharray korusana kittate tookke tookke 
ipayangina: “Kulay nassidhdhissa maqaasi hossi ra�sambako nassidhdhe maqana 
kodhdhi Bielzebuletakki lihasi.” \v 16 Koro tokkoka Uso temme woʼipa qhamu 
moontito olho koro dhahxhxisa nuhiʼasninu kasʕadhongi, \v 17 Naqharray Iyesuse 
dhihattoote tuusundhisiki innaʼaripa hasa napayu: “Ahxase ille qhoqhoota kaasay 
ippannay, qhamusa kula ahxke tookke ille qhoqhoota payni ipullamnangi. 
\v 18 Seetʼana iʼille qhoqhoota payni Ahxase tuusu mali shikkaare alkasinti? Naqharray 
hune aʼiyanguna nasso maqaasi Bielezebuletaki lihasi. \v 19 Lammi Ano nassidhe 
maqaasi Bielezebulettay lihasa payni, dhelle haahundhi yaħattaki lihase? Hussa 
maallay dhelle haahundhiki huneema qhaqhite qhaqhna. \v 20 Lammi Ano qoʕako 
Hallikitottay Nassidhdhe maqaasi lihasa payni Ahxase Hallikito hune kula qhamu 

iitʼuytisa arindha. 
\p \v 21 “Apayini qhawho tookko hodhikita maahxe oriħangito pareema shabadhipa 

isimanne huususi tiʕitadha payni olhu sheeqi innutiʕitamna. \v 22 Naqharray qhawho 
pilaako hoʼusoosi dhikitate qulaki okayipa usoosi putu payni maahxesi huusu 
orħangito ikippadhiisi innaʼakkinapa olhu sheegika nasaru. 

\p \v 23 “Qhawho yeʕale yekodhdhu kaasay iyyetoora, qhawho yeʕale yeʼilla 
holsadhika ippulla. 

\s Nasso Maqa Qhamu Lanka Holipa Isiqhawhooma Ħulli 
\r ( Mat. 12:43-45) 

\p \v 24 “Nasso maqa qhawhito illiqi payni ħayto innahxaysani iqeeʕipa ħayto ʕandhe 
yenaʕaqe piyye haħawtina isilalaqama, naqharray ħayto innahxayisaniisi idhabi payni 
hasi payi ‹Anashshinapa mannessi hayyu annaliqi kula hola›. \v 25 Iholi okayunna 
mannessi heʼooshamepa qarongisa ihxa�. \v 26 Ħaysa tubettay iʼashshinapa nassidhdhe 
maqa pilawhe taħħan heʼusona maqnito qulaasi ooʕupa okayuttay. Usundheka 
qhawhossi qharo uso naʕaqisa ħulloongipa isihaaha ʕaakangi. Hussa mallay ʕaqo 
qhawhusana hoqharoona kaanta hantu hoqulatakki innaħarkishamni.” 

\s Hepogadhe Dhukate 
\p \v 27 Iyesuse ihasa ʕalladhina ħiskatako toʼote korossinna kittate hasa payipa uuma 

riiri: “Yayyisay Hodhaltipa Hoshurashoy temala hepogati.” \v 28 Naqharray Iyesuse 
innapayina: “Qhawho Kʼaale Hallikitoosi apaqhasipa isikodhmito nakesaki 
hohepoqadhi.” 

\s Dhahxhxoote Yonase 
\r ( Mat. 12:38-42) 

\p \v 29 Waarsho Uso kabeemi illaholipa naʕuna Iyesuse hasi pay: “Dhalati maqako, 
dhahxhxooti hiʼe woʼi. Naqharray dhahxhxoote hxuumambako Yoonaase malettay 
pileesi olonuhiʼasni. \v 30 Moomalla payni Yoonaase qhamu koro katama Nenewwennu 
milikite kodhdhi kula Ano Miʼaye Qhawhitoka dhalatinu milikite annukodhdhini. 
\v 31 Poqoltesi piyye karo Hakalana qhooti arnane Selemoonesi apaqhenu piye 

sikaabanu hxafti mallay kuyaʕago qhaqhitatena koro dhalatina ʕali haʕintipa 
naqhaqhite qhaqhi. Hantu kaba haadhi hoSelemoonenu qula hasi ʕaqi. \v 32 Kuyaʕago 
qhaqhitatena koro katama Nenewwenna ihaʕanapa dhalatisa qhaqhite qhaqhu. 
Momalla payni Yoonaase Kʼaale inuʕalliisi iʼabaqhepa Halliko kula holongi, 
naqharray haadhi hoYoonasenu qula hassi ʕaqi.” 

\s Hammako Dhagintate 
\r ( Mat. 5:15; 6:22-23) 

\p \v 33 Nakaleemaka Iyesuse hasi payi: “Qhawho hammako hammasapa isiħayto 
yeʼarmadhisa isiħawwadhi takinti taango isinna qhubaba yaħaka yeʕaqi; laadhdhi 
koro manne kala ħulla qhamu ħayto hiininu hammakoosi ħayto armadha sappeema 
aħawwadhi. 

\p \v 34 “Ehxhxte taahu hammako pishkito. Ehxhxte taahu teħeesay kodhdhi payni 
pishko haahu kaasay hohaaha ikodhdhini, naqharray ehxhxte taahuki teʼudhama payni 
pishko haahu kaasaka tukkango ikodhdhini. \v 35 Hussa maallay hammakusa haahu 
qhamu yehola tukkaninu hepankadh. 

\p \v 36 “Lammi dhaginte taahu kaasana tukkango yenaʕaqi payni dhaginte taahu 
kaasay tehaahapa tehammakottay hoqhqhiti kodhdhinti.” 

\s Iyesuse Feresawadhe Pana Kollisambawhe Higge Muusena Qhamu Dheehi 
\r ( Mat. 23:1-36; Mar. 12:38-40; Lukʼ. 20:45-47) 

\p \v 37 Iyesuse hasi payipa ʕalladhu tubettay feresawito tookko piifenu ooʕi, piifesisi 
yiʼenu karo manne feresawitito kula ħullupa anuyiʼo itʼoosu. \v 38 gIyesuse qhooti 
qharriteema yehelaħarqqe shoħuna iyyiʼo yiʼi maallay feresawito idhdhahxhxi. 
\v 39 Hussa maallay Iyesuse hasi napayi: “Hune heFeresawadhe kodhdhite shullo pa 
taankito seetosi anashoħangu, kabay poorko haahundhisa saro pa maqno huna 
hoqhqhi. \v 40 Hune ʕeppe! Hallikusa seeto uumi poorkosi kati yeuumu? \v 41 Olho 
[shullo haahundhi pa taanko haahundhina] kittate ʕaqaasi ħiyyawhenu teeħama ħaysa 
tubettay olho kaasay hoħeesa ihune kodhdhiniye. 

\p \v 42 “Hune Feresawadhe heoyidha! Momalla payini karo tokottay kʼimamepa 

tʼiladhama pana dhishto takkuma kaasanaki ateeħako teeħte, karo tokottay qhaqhite 
dhukatatepa cʼigno Hallikitoosi ahelahxurte, hoʕaqaasi hunihxuronguna ahxay 
tokosika kodhe hune qeeʕasa. 

\p \v 43 “Hune heFerisawadhe kodhdha heoyindha! Momalla payini manne haahundhi 
qissootatena kalla ʕakkate kaanasamti, ħayto mooratenaka ħasato acʼikate. 
\v 44 Hawlesi yearmadhepa koro nasaappaʼita isiʼashsha kula qhoota liqte maallay 
heoyidha!” 

\p \v 45 Kollisambawhe Higgatena kittate tookko Iyesusena innapayina: 
“Kollisambako hayyu, hussa payyo ineesika dhaqqisti” \v 46 Iyesuseka hasi napayi: 
“Hune hekollisambawhe Higgatte kodhdha heoyadhidha! Momalla payini dhooqho 
riʕishaasiki akoro sappeema hadhastepa hune kabay dhooqhusasi qoʕakotakaki 
hunikohxte. \v 47 Hxuumambawhessi appadhe haahundhi paħeenu hawlaadhe qhoota 
qariste maallay heoyidha! \v 48 Lammi qhoota hxuumambawhessi appadhe haahundhi 
paħeenu aʼhawlaadhe huusundhi qaristepa kodhmosi huusundhi maqaasi isanaʕale 
kodhangu maallay hune holipa heema ʕallangu. \v 49 Hussa maallay Arnane Hallikito 
hasi paye ‹Hxuumambawhepa hessi qhoota hayyu kaba kodhdhinaka usundhe kula 
eragni, tookke tookkesi ipaħnangi, hibhaasi iqoqorangi.› \v 50 Hussa maallay qhaatʼe 
hagi uumamenu paayyati kʼeeqhte hxuumambawhatte tuqhqhamti kabeema dhalatikki 
kassatamna. \v 51 Dhuke anhune ʕalli haga Abeelenu paayyati haga 
Zekariyasesih aManne Hallikito kaleema ħayto anateeħako teeħi kabeema poqi saasa 
kʼeeqhtisay tuqhqhamti kuyaʕago qhaqhitatena dhalatikki nakaba kasʕatamna. 

\p \v 52 “Hune kollisambawhe Higgatte heoyidha! Momalla payini kʼulfe arnitosika 
sheeqte, naqharray pukaʕate taahundhina huni ħulloongu, heħullinanaka 
annadhawraste.” 

\p \v 53 Iyesuseka ħaytusaasi ihela hxuripa ħayto pile kula ashshankoma haʕuna 
kollisambawhe Higgatepa Feresawadhe torakkonuki innaamate haʕepa kasʕo kishaasi 
naitʼoose payongi, \v 54 olhunamallay hasa kodheka olisa iʕalladhitaki Usoosi tʼalafe 
woʼe. 

\c 12 

\s Hepaseesate Kalla Hetiʕitadhe 
\r ( Mat. 10:26-27) 

\p \v 1 Ħingisana waarsho uuma kisha qhooti illa holipa naʕu maallay 
iʼilledhudhukapa isi ille oqa. Usoka iʼintoosipa kolladhambawhe huusuna hasa paye 
paayu; “Qharritema haʕasiso Feresawadheetena kalla hetiʕitadhindha, hussa payyo 
pasaste. \v 2 Hobhadhamipa isiyearmadhi, hohemuqisipa isiyearami moʼoka yeʕagi. 
\v 3 Hussa maallay olho atukankito ʕallate hammakoʼita iqhaskanni, olho aħash-
ħashtettay manneete kalla ʕallateka liʕakoʼita itorruyamni. 

\s Qhawhoosi Qaabe Qhamu Yeqeeʕasti 
\r ( Mat. 10:28-31) 

\p \v 4 “Hune dhalito hayyu, hasa anhunena payi, hesagango patta poqapa ħaysana 
gutay olho pileesi kodhe isiyeʼalkasesi oloqaabe. \v 5 Naqharray qhamu yaħaasi qaabe 
hune qeeʕastisi anhune ʕalla: hussaka Hallikoosi ipoqi tubettay karo hatte 
Gahanamatesa kʼurenu humna sheeqasi patta qaabindha. Ee, anhunena payana Usoosi 
patta qaabindha! 

\p \v 6 “Purrayitte hxubinisi bakkana lakkisa alasi ʕandhi? Ikodhdhitama kabay 
usundhisana kittate purrayite toʼotekaki Hallikito mintate yetaymootamti. \v 7 Kulay 
hunena kasusa pukaʕatekaki hodhihami, lammi hune oloqaabemma ħorto haahundhi 
purraye kishanu iqulaye. 

\p \v 8 “Anhunena payana: qhawho qhoota Hayyusi koro minteema ʕalla kaasasi 
Anoka erkambatadhe Hallikito minteema qhamusa kula anʕallina. \v 9 Naqharray 
qhawho koro minteema yemarmadha erkambatadhe Hallikito minteema aʼuso 
marmanna. \v 10 Qhawho Ano Miʼaye Qhawhitosa pako maqa ʕalladhi kaasanu 
innuhxuramnay, naqharray qhawho Nasso Kʼulkʼullo dhaqqisinu yenuhxuraminti. 

\p \v 11 “Ħinge koro hune qappi pa manne qissoote koro Ayhudhate kula qhaqhitenu 
korossi koro ra�sa pa shuumadhe miinta hune itʼoosona olopayenna ‹Ata moʼo 
anʕalannaani? Taakinti moʼo anhelaholasnaani?› Pa Isarakadhangu. \v 12 Momalla 
payni ħingisana olho ʕalladhe hune qeeʕastisi Nasso Kʼulkʼullo hune kollisna.” 

\s Qhawho Shorokitosina ʕeepungo Huusu 
\p \v 13 Qhawho tookko waarshito kittate Iyesusena hasa payi: “Kollisambako hayu, 

qharungoi hayyuna napayna kodhatesi paapo haanina antayinina pakaye tayyusi 
qhamu yeesi naqhooninu nuʕalli.” 

\p \v 14 Naqharray Iyesuse hasi payi: “Ato qhawhu, qhamu huneesi qhaqhite 
qhaqhnipa ħaadigumanu yaħa hune sappa yeshuumi?” \v 15 Nakaleemaka koritoka 
hasa payu: “ʕaqo qhawhito naʕino shorokunkitota ʕandhika, hussa maallay 
hetiʕitadhindha. Koʕolungo kaasana kalaka hepankadangu.” 

\p \v 16 Ħaysa tubettay Iyesuse hasi payipa liqnottay nuʕallu: “Qhawho shorokitto 
homaango uuma pashito nuʼawshi ʕaqa. \v 17 Usoka hasi payipa isihela qadha: ‹Hantu 
mangu kaasasi ħayto anayakini yeʕaqina mala paasini?› \v 18 Hasaka payu ‹Hantu 
riqqe hayu kaasasi anpulinapa riqqe pilawhe hekanoomaasi quppadhopa mango 
hayyupa kodhatte tayyusi siħapa usundheema yaka› \v 19 Lammi ħaysa tubettay nabse 
tayyuna anapaynana ‹Haadhi shorokunko perre kisha hehxafasnaasiki asheeqtiye. 
Hxaysadh! Yiʼa! ʕug! Hxasoodha!› \v 20 Naqharray Halliko innapayina: ‹Ato ʕeebaku, 
kalabku kuyyuna nabse taahu ihola akamnana shorokunkusa aʼilaholsati kaasay 
yaħanuki haqhni?› \v 21 Hussa maallay qhawho shorokunko piyyisa illaholsadhapa 
kabay Hallikito mintate ħiyyatako kodhdhu dhikkate tuusu qhamusakulaki 
ikodhdhinti.” 

\s Halliko Patta Kippadhe 
\r ( Mat. 6:25-34) 

\p \v 22 Ħaysa tubettay Iyesuse kolladhambawhesi huusuna hasi napayi: “Hussa 
maallay anhunena payana ʕaqo haahundhinu ‹Moʼo ayyiinaani?› Taakinti pishko 
hahundhinuka ‹Moʼo anʼurkuynaani?› Olopayepa isarakadhangu. \v 23 Momalla payni 
yitito kaanta ʕaqo iqula, lallate kaantaka pishko iqulaye. 

\p \v 24 “Into qhurubeesi eemindha, yepooħadhe, yeqimadhe ħaytuna manqo yakne 
taakinti riqte yesheeqe, ikodhdhitama kabay Halliko usundhe yiʼasha; laadhdhi hune 
aqeete kaanta uuma aqulte. \v 25 Keeni hunena kittate qhawho rakkadhipa perre 
huususa saate toote padhaawadhe alkasu yaħa? \v 26 Lammi oli tiikiyasiki kodhe 

huniʼalkasongu payni moomallaki olho pilenu rakkate? 
\p \v 27 “Into miisisa pise malaala qhamu qohe eemindha! Yetardhe, yesaqhuyeka; 

ikodhdhitama kabay anhunena payana Selemoonekaki kaanaste tuusuna usundhena 
kittate qhamo pisitako tookko kula yeʼurkuyuka. \v 28 Hune hedhukkaysadhe hunena 
qhacʼiti Halliko ʕashkusa liʕakaʼita kuyyu armadhapa qhayna hatteema isiyaknasiki 
hasa urkeesi payni huneesi malaalaki yequlasnippa hune urkeesu! 

\p \v 29 “Hussa maallay olopayenna ‹Moʼo ayyinaani? Moʼo anʕugnaani?› Pa 
heqadhettay isarakkadhangu. \v 30 Momalla payni olissa kaasasi korossi yeHalliko ariki 
tayadhenu geeʕa, naqharray olissa kaasay qhamu ihune qeeʕasisa Paapo haahundhi 
iʼara. \v 31 Olho kaasana intoosapa Ahxase Tuusu qeeʕanguma olissa kaasay ihune 
padhaawamnaye. 

\p \v 32 “Hune heqhamo ʕemme qhacʼa kula kodhdhite oloqaabemma Paapo haahundhi 
moontitoka Ahxase Tuususi huneesi teeħenuki woʼiye. \v 33 Olho asheeqte kaasasi 
lassindhapa kodhattisasi ħiyyawhenu teeħangu! Ħayto kerʕego yenahxafni, itteka 
yenayiʼinti, borsadhe yekeshuynesi qarsadhangupa kodhatte yehume sheeqtisi 
moontooma illaholsadhangu; \v 34 momalla payni ħayto shorokungo hahundhi ʕaqina 
saʕʕe haahundhika ħaytusanaki ʕaqne.” 

\s Tayrepa Tiʕitadhe 
\r ( Mat. 24:45-51) 

\p \v 35 Nakaleemaka Iyesuse hasi payi: “Laalladhe kodhmonu qaraasi urkuyapa 
kuyaʕago kaasay kodhmonu qarsadhangupa hammako haahundhika hohammasami 
ikodhdha. \v 36 Hune korossi Poqolho huusundhi hagi manne ħantadheetenu holi saasa 
tiʕitadha kula kodhdha, usundhisaka Poqolho huusundhi tutuppe iʼokayipa isimangaħe 
koħisana qhaashenu heminakalte garisadhe. \v 37 Usundhisaka Poqolho huusundhi 
kuyaʕagu tutuppe okayina hekokisadhettay usoosi tiʕitadha saamate ihxa� payni 
hemala hepoqadhe! Dhuke anhune ʕalli: Uso hattaki qarsanipa yiʼo kabeemate 
ʕakkateesu, usundhe kabeemateka iit’uyupa usundheesi yiʼashoy. \v 38 Koro poqolho 
huusundhi awne parakitte taakinti ħayto qhayana iʼokayina hekokisadhepa isitiʕitadha 
saamateki hxa� payni kodhmabawhisa hehepogadhe. 

\p \v 39 “Naqharray oliisi arindha, pappo manneete kereʕeko saate inna okaynisaki ari 
payni kereʕegusa qhamu manne huususi qondhinipa ħullunu yehxurri ahxay. 

\p \v 40 “Huneka qarsadhapa tiʕitadonguma Ano Miʼaye Qhawhitoka saate hunihela 
sheeqtenaki anokayniye.” 

\p \v 41 Petʼirooseka hasi napayipa kasʕadhu: “Poqolho hayyu, liqnusa atoruyti atainesi 
pattam koro kaasanu?” \v 42 Poqolhoka hasi payipa nuholasu: “Lammi ablito 
dhukate pa isiarnane sheeqapa poqolho koro huusunu saati qeeʕastina qhamu yiʼo 
yiashninu isiʼuso ħawwana yaħa? \v 43 Kodhambako Poqolhossi iholina olhossi 
anapayisi kodha hohepoqadhi! \v 44 Dhuke anhune ʕalli, olhu sheeqi kaasa sappeemi 
uso ħawwani. \v 45 Naqharray kodhambakusa: ‹Poqolho hayyu hattay yeokaynima 
iʼolanna› kipayipa isidhihadhapa isiyi’a pa isiʕuga pa isihxahxayyoodha pa 
kodhambawhe tʼiirepa ħiskesika tubhbhe paayu payni, \v 46 poqolho aylitusana 
kuyaʕagu yeʼdhihadhupa saati yehela sheeqinaki okaynipa lakkisa qhaqhupa itʼa 
huususika koro yedhukaysadhi ʕale nakodhu. 

\p \v 47 “Kodhambako woʼogo Poqolhitoosi inniʼarna yeqarsadhu taakinti olho poqolho 
huusu napayisi yekodhdhu uumatteki tubhamni. \v 48 Naqharray qhawho woʼogo 
poqolho huusuna yeʼaruna dhappite usoosi tubhbhasnaasi kodhipa tayamu dhoħate 
tuusu teqhacʼaki kodhdhinti. Qhawho ana’olho dhamma teeħi olho dhamma 
naqeeʕama. Qhawho anamate wanungo dhammaasi teeħinaka olho dhamma 
naqeeʕamna.” 

\s Nakayho ʕandhima Ille Qhoqhote 
\r ( Mat. 10:34-36) 

\p \v 49 Nakaleemaka Iyesuse hasi payi: “Haadhi, Ano hattetaki anpiyisa okayi, 
apayini hattisay minakalte iqhawsatipa sibini payni malaali yelaħeesinti. 
\v 50 Naqharray shoħatte anshoħanisiki ansheeqi, isisaka hagi dhikkanti saasa 
hxaysingo anusheeqika. \v 51 Intaa Ano piyyisa honagayho okaasenu okayi anhune 
liqi? Hasa ʕandhika. Anhune ʕalla Ano illenakalla korossi qhoqhotenu dhiishey. 
\v 52 Hantunu paayyati ahxke manne tokkate ʕaaka qhawho hxubinki illeqhoqhona, 
qhawho izzaħ qhawho lakkisaamate, qhawho lakkika qhawho izzaħ sappeemateki 

haʕanepa isiʼille papaħangi. \v 53 Paapo miʼaye huususa, miʼayeka paapo huususa, yayye 
shette tiisisa, shetteka yayye tiisisa, ħaqqite ħaante tiisisa, ħaanteka ħaqqite tiisisa 
ihaʕintipa ille qhoqhootongi.” 

\s Olho Kodhdhamana Are 
\r ( Mat. 16:2-3) 

\p \v 54 Nakalleema Iyesuse waarshosina hasi napayi: “Apayini ħayto oqhaye ħulliti 
nakoruki aʼurrate hiite payni appaynanguna ‹Irrawo dhibna.› Dhukeema idhdhiba. 
\v 55 Holupa apayini uruure hakalu ururuya payni kuyyu ħayto hotora ikodhdhini, 
dhukeema qhamosi apayte kulaki kodhdhi. \v 56 Hune hettayte hepapasesa malke 
piyyate pa temontitoosi aʼeemangupa qhamu mala ligeesi isaʼaranguma kabay olho 
perrina kodhdhamadhaasi moonu isihuni arte?” 

\s Paragarito ʕalle Qare 
\r ( Mat. 5:25-26) 

\p \v 57 Nakaleemaka Iyesuse hasi payi: “Emma hune pukaʕate taahundhina 
moomallaki olho pare kodhdhisi huni ubhatepa isaqhaqhite qhaqhangu? 
\v 58 Paragaritto haahu illay haannay manne qhaqhitatesa hunitʼuyonguna qharaʼita 
usoʕale araramenu kokisadhi, apayini hasaki atukodhu payni tanynya kulaki hotta 
ashshini, tanynyaka ihollapa hohoshabnanu hoteeħu, hohoshabnaka manne 
shappeetesa ihoħullesni. \v 59 Anhola iyyana pirraadhe pakanaka yehaqhuna haga 
murtipa dhikkisa saasa shappeete atuliqinti.” 

\c 13 
\s Qhawho Yehela Cʼuppo Huusu Puutʼi Kaasay Qhamu Panni 

\p \v 1 Kuyaʕagusana koro tookko tookko Iyesuse kula okayipa hasa napayu: “Kulay 
koro piyye Gelilanaki Hallikonu teeħako teeħapa Pilatoose usundheesi paaħupa 
kʼeeqhte tuusundhisi teeħakosi illay lahxesoy.” \v 2 Iyesuseka hasi payipa nuholasu: 
“Kati rakko koru piyye Gelilasa hxa� koro tokusa piyye Gelilana ʕaaka kaasana 
kaanta cʼuppo huusundhi hoqulaki hune liqi? \v 3 Hasa ʕandhika ahunena payi, 

naqharray hunekka apayini cʼuppo haahundhisiki hunihela putʼongu payni qhamo 
huusundhi kulaki apatinte. \v 4 Taakinti qhawhusa hudhdhanpa sette ginbe Selihoome 
nadhoʕitipa farroongi kaaʼita moʼo adhihate? Kati usundhisa korossi katama 
Iyyerusalamena ʕaaka kaasana kaanta cʼuppo huusundhi hoqula ihuneliqi? \v 5 Hasa 
ʕandhika anhunena payi, naqharray hunekka apayini cʼuppo haahundhisiki hunihela 
putʼongu payni qhamo huusundhi kulaki apantinte.” 

\s Karkosi Ye’awshina Liqno Huusu 
\p \v 6 Ħaysa tubettay Iyesuse liqnusiki innutorruyi: “Qhawho tookko hodhishto 

weynate kitteema karko hoʼana belese payi hoʕaritako liqasi dhishadhiki ʕaqa, lammi 
iʼiyana anashshinapa karkosina awshite yutadhapa iʼashshina awshite toʼokokaki 
yenatayuka. \v 7 Hussa maallay kodhambakosi dhishtitona hasi napayi: ‹Haadhi karku 
belesate perko izzaħki anaʼawsho qeeʕipa isiʼanuna tayuka, hantu lammi qoħ! 
Moonuki tayte ħayto qabi?› \v 8 Naqharray kodhambakosi dhishtito hasi paypa 
nuholasu ‹Ako Poqolho hayyu, into hxurpa perku kuyyusaama eemoy, anakalaʼita 
arumnapa kufkoka natuqhqhoye. \v 9 Perko qhamasamati awshiti payni olho ħeesa, 
hasaki yekodhdhu payni aqoħnaye.›” 

\s Iyesuse Kuyaʕago Hxaysingitona Ħiskatako Tekonnato Nakahiisi Qhamu Dhinisi 
\p \v 10 Iyesuse kuyaʕago hxaysingitona mannesi qissoote koro Ayihudattena tokkate 

kallaki koro kollisi. \v 11 Mannisana kallaka ħiskatako teperko hudhdhanpa setten 
nasso maqa nakonato kahhisiki ʕaqa, iseka qhooti konnato nakahhi maallay 
shikkaartesi yealkastika. \v 12 Iyesuse iʼise hiʼina iʼooʕipa hassa napayu: “Ato ħiskatu 
udhango haahina adhinti!” \v 13 Ħarqqe huususika nasappeema qappadhu, iseka hattaki 
haʕati shikkaaripa Hallikoosika kalataysadhi. 

\p \v 14 Iyesuse qhooti kuyaʕago hxaysingitona dhinisi maallay intawambakosi manne 
qissootatena immiroodhipa waarshosina hasa payu: “Torpana kittate kuyaʕʕe 
anakodhmo kodhadhi kuyaʕago tappi ʕaqa, kuyaʕisa nakitate okayapa dhinnongu, 
kabay kuyaʕago hxaysingitona yekodhintika”. \v 15 Poqolho Iyesuseka hasi paypa 
nuholasu: “Hune hetayte hepapasesa keeni hunena kittate qhawho kuyaʕago 

hxaysingitona ʕardho huususi taakinti harre tuususi ħaytosi innashabadhina ishiqapa 
ʕandhe ʕugisenu isitootisi yeʕaqi? \v 16 Haadhi, ħiskatu tesanynye Abrehamena 
kodhdhiti perko hudhdhanpa setten kaasaki Orrito shabipa ʕootʼo hiʼi, emmaqe 
Udhangusa isse shapipa isiʕootʼo hiʼanna kuyaʕago hxaysingitona ishiqame yeise 
qeeʕasti?” \v 17 Korossi Iyesuse toora iʕallitisasi abaqhina ipalami, naqharray waarsho 
kaasay dhahxhxootesi Iyesuse kodhittay ihxasoodhi. 

\s Poodhaħo Sena�cʼatena Liqno Huusu 
\r ( Mat. 13:31-32; Mar. 4:30-32) 

\p \v 18 Iyesuse hasi payi: “Ahxase Hallikito moʼu liqti? Moota illakki ahitaħisni? 
\v 19 Qhawho poodhaħako sena�cʼate akipa pashooma pooħuki liqti, qohipa karko 
kulaqaʕi hxafoy, aaqeka nasaappa mannadhe quppatadhongi.” 

\s Liqno Haʕasisito 
\r ( Mat. 13:33) 

\p \v 20 Iyesuse lanki iholipa hasa payu: “Ahxase Hallikitoosi mootaki anhitaħisni? 
\v 21 Ahxase Hallikito ħiskato haʕasiso akkitipa dhaammo bhatʼoolle izzaħa illi 
shukkadhoki liqti, haʕasisusaka pukeesa qhamu horrinuki kodhi.” 

\s Qhoota Mankaħe Tʼululana 
\r ( Mat. 7:13-14, 21-23) 

\p \v 22 Ħaysa tubettay Iyesuse karo katama Iyyerusalame kula iʼashshana katamaadhe 
pa qodhdhadheeti koro kollisipa isiliqqa. \v 23 Kuyaʕagusana qhawho tookko Iyesusesi 
hasa payipa kasʕadhu: “Poqolho hayyu, peri koro takkasa pattaki dhinna?” Iyesuseka 
hasi payipa nuholasu: \v 24 “Mankaħe tʼululana ħullenu kokisadha, moomalla payni 
anhunena payana, mankaħisana ħullenu koro kisha woʼama naqharray ħulle 
yeʼalkasne. \v 25 Paapo manneete ihaʕanapa mankaħesi ikʼuppi tubettay seeto kalaki 
ashshikkarintepa isahasa kodhdhangu: ‹Akko poqolho haani, maʼala taahu mankaħe 
inneqhash!› Naqharray uso ihunena paynana ‹Ahanu qhama okaytessa anu hune 
arika.› \v 26 Kuyaʕagusana hunekka anapaynaguna: ‹Ato pa ine illeʕale ayinipa 

ʕugaani, mooradhe haaninaka akollisti.› \v 27 Uso ihunena payina ‹Ahanu qhamu 
aokayite anhune arika, hune maqambawhe yela kanta sikaabuya.› \v 28 Abrihaame pa 
Yisihakʼe pa Yaikʼoobe pana hxuumambawhe kaasasi ahiinangu, naqharray hune 
Ahxasi Hallikitona qinte kalay kahaqhinte, ħingisana ooye pa ilqe illaqhume 
kodhdhamanna. \v 29 Koro kisha ħayto oqhaye liqa pa oqhaye ħullanu, haqutupa 
hakalu okaynapa Ahxase Hallikitona yiʼenu ʕakkadhu. \v 30 Haadhi koro keetina kittate 
koro intawna, koro intawina kittateka koro keetna ʕaqa.” 

\s Iyesuse Qhamu Iyyerusalamenu Ooyi 
\r ( Mat. 23:37-39) 

\p \v 31 Kuyaʕagusana Feresawadheete kittate koro tookko tookko Iyesuse kulaki 
okayipa isinnapayana: “Herodise qhooti ihopoqe woʼi maallay piyyina kittate liqi pa 
ashshoy”. \v 32 Naqharray Iyesuse hasi usundhena payi: “Ashshindhapa kaʕalhusana 
hasa napayangu: ‹Kuyyupa qhayina Nassidhdhe maqaasi alihasna, koro 
udhdhamaasika dhinniso, kuyaʕago izzħana kodmo hayyusi adhikisna›. 
\v 33 Ikodhdhitama kabay kuyyupa qhayina pana qhammay karo katama Iyyerusalame 
kulaki anaʼashshangonu haʕani. Momalla payni hxuumambako katama Iyyerusalame 
malettay ħayto pileema farre yeuso qeeʕasi. 

\p \v 34 “Ato Iyyerusalame, Iyyerusalame tehxumambawhe paaħay, hahekula eragisika 
awruqettay isahattabay. Qhamu lukkalite cʼiwcʼiwaadhe hiisisi hoolo kaleemate 
holsati kula tara meʼitaki amiʼaadhe haahisi hekula holase woʼi! Naqharray hune 
huniwoʼongu. \v 35 Lammi manne haahundhi ihunena ʕonnangi, anhunena iyyana, haga 
paytena ‹Homakaħko Poqolhitottay okaaya hohepoqadhi› saasa ħaynu koru huniye 
hiʼinte.” 

\c 14 
\s Iyesuse Kuyaʕago Hxaysingitona Qhamu Holipa Qhawho Udhamaasi Dhinisu 

\p \v 1 Iyesuse kuyaʕago hxaysingitona intawambawhesi feresawadheetena kittate 
manne qhawho tookito kulaki piife yiʼenu ashshi. Feresawadheka olhu Uso konnisiki 

eemenu tiʕitadhe. \v 2 Ħaytusanaka qhawho tookko hoʼpishko kaasay napohxiki 
Iyesusena mintate ʕaqa. \v 3 Iyesuseka kollisambawhesi higgatte pana Feresawadheete 
hasi napayipa kasʕadhu: “Keeni kuyaʕago hxaysingitona korossi dhinise higge 
idhawrasam yedhawrasti?” \v 4 Naqharray usundhe ikʼambaye, Iyesuseka qhawhossi 
udhamaasiki qabipa dhinisupa hela laqqu. \v 5 Nakaleemaka Iyesuse hasi napayipa 
usundhe kasʕadhu: “Keenni hunena kittate qhawho tookitoki miʼaye huusu taakinti 
ʕardho huusu kuyaʕago hxaysingitona hxohxono ʕandheete kitta napuʕʕi payni 
haattay qhawho yeyukni yaħa?” \v 6 Naqharray usundhe olho toʼokokaki nuholase 
yealkasongi. 

\s Koro Ahayhingotay Yiʼonu Ooʕi 
\p \v 7 Iyesuse korossi ahayhingotay yiʼonu ooʕi iħayto kaanasamisa ʕakkadhenu 

wadhanaki hiʼi, Hussa maallay hasa napayipa liqnottay nuʕallu: \v 8 “Qhawho tookko 
manne ħantadheetesa yiʼonu ho’ooʕi payni qharitema ħayto kaanasamisa oloʕakkadhi, 
yaħaaray qhawho kaanastettay hola qula ʕaqna, \v 9 lammi qhawhossi hune lakkissi 
ooʕika iʼokaynapa holapayuna: ‹Qhawhunu ħaytusana haʕa!› Ħingisana palango 
dhammataki ahaʕitipa ħayto qhacʼasa ashshoy ʕakkadhay. \v 10 Hussa maallay 
kuyaʕago ayiʼonu hoʼooʕi kaasana qharitema ħayto qhacʼasa ʕakkadh. Lammi 
qhawhossi hoʼooʕi iʼokaynapa holapayuna: ‹Dhalito hayyu, okaypa ħaytu kaanasamisa 
ʕakkadhay.› Ħingisana korossi aʼilaʕale ooʕamte kaasana mintate kaanaste 
atayadhintiye. \v 11 Momalla payni qhawho ʕila ʕila hekodha kaasay ittakuyna, qhawho 
hetakoosa kaasay ikaanasamna.” 

\p \v 12 Iyesuse iholipa qhawhossi Usoosi ooʕinaka hasa payu: “Kuyaʕago apiifenu 
taakinti essenu akoro ooʕitina koro hollapa hossi pasante taahu holasuusi oloʼooʕi, 
dhalito haahu pa ʕaso pa qharungo pa qormaadhe shorokkesi oloʼooʕi. \v 13 Naqharray 
ħinge ayiʼooma koro ooʕatina: ħiyyawhe pa tonnawhe pa ʕoobawhe pana taafawhesi 
ooʕi. \v 14 Qhamusakulaki akotti payni olisa aʼusundheesi kottiisi qhooti yeho mure 
algasni maallay ato hohepoqati akodhdhinti, kuyaʕago haʕamako koro pare ʕaqana 
Halliko homurra.” 

\s Liqno Yiʼo Dhammana 

\r ( Mat. 22:1-10) 
\p \v 15 Korossi Iyesuse ʕale yiʼooma ʕakkadina kittate qhawho tookko olhu uso 

ʕalladhisi abaqhipa hasa payu: “Qhawho yiʼo Ahxase Hallikito kapeema ʕakkadhi 
hohepoqadhi!” \v 16 Naqharray Iyesuse hasi payi: “Qhawho tookko yiʼo dhamma 
essenu qarisipa koro kisha naooʕu. \v 17 Saatesi anayiʼo yiini ihxaftina qhawhossi yiʼo 
qarisi aylito huusu qhamu ashshinipa korossi ooʕunu hasi napayipa eragu, ‹Olho 
kaasay qhooti qari maallay okaya!› 

\p \v 18 “Naqharray korossi aooʕi kaasay olhu yiʼusana haqhnetaki ʕalle paye, qhawho 
tookko iyyana ‹Ano qhoota pasho pitami mallay anashshinapa eemo. Hussa mallay 
okaye anualgasniye maʼala yehxhxur.› \v 19 Tokkoka iʼiyana ‹Ano qhoota ʕardhawe 
tʼinte hxubin pitami mallay anashshinapa usundheesi temma mallay okayeesi 
anualgasniye maʼala yehxhxur.› \v 20 Holupa tokkoka iʼiyana ‹Ano qhoota anħaante 
akki mallay okayeesi anualgasnika.› 

\p \v 21 “Aylitosika iholipa olho kaasasi poqolhosinu ʕallu, poqolhossi manneeteka 
immiroodhipa kodhanbakosi huusuna hasa payu; ‹Wadhettay katama kula ashshapa 
koro ħiyyawhepa koro totoonipa taafawhepa korusa ʕoʕobisi onkadheete ooʕapa 
okayattay.› \v 22 Aylitosika iʼokayipa napayu ‹Olhossi ayyela payti kaasay ikodhamima 
kabay hantuka ħayto dhamma holipa haqhu.› \v 23 Hussa maallay Poqolhossi 
mannisanaka kodhanbakosina hasi napayi: ‹Manne hayyu hagi hoqhqhine saasa 
ashshapa onkadhisa kaanomapa heqhacʼoomapa, holu piyyaadhesi katamana seetottay 
ʕaqana koro tokosika naooʕapa okayattay! \v 24 Dhuke anhune ʕalli: korusa qharitema 
aʼooʕina kittate qhawho toʼokokaki yiʼo hayyusi yelogonika.›” 

\s Iyesuse Kala Ashshenu Heteeħe Qhamu Korito Qeeʕami 
\r ( Mat. 10:37-38) 

\p \v 25 Waarsho kisha Iyesuse ʕale ashsha, Usoka waarshosi kulaki laaqamipa hasa 
napayu: \v 26 “Qhawho yaħakka yekula okaya kaasay: paapo huusu pa yayye pa 
naħaye tuusu pa miʼaadhe huusu pa qharumadhe takinti ʕassawhe huusu pa alawwe 
huusu pana ʕaqo huususika yehela ħuru payni kolladhambako hayyu kodhdhe 
yeʼalkasni. \v 27 Qhawho yaħakka maskʼalako huususi dhoqhadhipa yekala isiyeokaayi 

kolladhambako Hayyu kodhdhe yealkasnika. 
\p \v 28 “Hunena kittate qhawho manne dhamma qubadhe woʼa kodhatte kodhmusa 

manneetenu qeeʕasa temalaqaʕiti qhamu kodhdhitisa qhawho qharitema yedhihadhi 
yaħa? \v 29 Qhawhusa kirito ipayipa isiyedhikisu payni koro mannissa onkeema 
haqheesi hiʼi kaasay iʼuso dhafna, \v 30 ‹Haadhi eemindha, qhawhu kulay manneesiki 
iqupadhe payipa dhikkise malaalu› kippayinepa dhafongi. 

\p \v 31 “Hantuka nugusa koro orħango qhiba qhawho kuma hudhdhan sheeqaki 
nugusa tookko koro orħango qhiba qhawho kuma hudango lakki sheeqa ʕale qhibame 
woʼa payni qharitema nugusasi usoosi qhibnasi qhamu mala helaholase alkasnisa 
yeʕakkanipa helaqadho qhari nahaʕu yaħa? \v 32 Kabay helaholasesiki yealkasni payni 
nugusa tokkosi qhibenu naʼokayaasi ihaana ħayto sikaabana qayyanaki ħaadhiqe 
innalaqinipa ararango nakasʕadhu. 

\p \v 33 “Qhamusakula hunena kittate qhawho qhoota hayyu maallay olhu sheeqi 
kaasasi yehelahxuri kolladhambako hayyu kodhdhesi yeʼalkasni.” 

\s Sooqho Yesori 
\r ( Mat. 5:13; Mar. 9:50) 

\p \v 34 Nakaleemaka Iyesuse hasi payi: “Sooqho iħeesa, naqharray soorno 
soqhungitosiki dhabi payni mali soore alkasni? \v 35 Qhawho qhaame abaqha sheeqa 
iʼabaqha! Sooqho hasa liqa pasho pa kufkonuka qhooti yeqari maallay hattaka 
aʼashshipa isahela tuqhi.” 

\c 15 
\s Liqino ʕeemtesi Patina 

\r ( Mat. 18:12-14) 
\p \v 1 Koro kʼaratʼo sooʕapa “cʼuppolawhe” kaasaki olho Iyesuse kollisisi apaqhasenu 

Uso kula okayi. \v 2 Naqharray Feresawadhepa korossi higge kollisa ikorusasi hiʼena 
hasi payepa isiqhurumrumangi: “Qhawhu koro cʼuppolawhe akkadhipa isiusundhe 
ʕaleka yiʼa.” \v 3 Hussa maallay Iyesuse hasi payipa liqnusi nuʕallu. 

\p \v 4 “Hunena kittate qhawho ʕeemte dhippa sheeqanaki ʕeemte toote napati payni 
tookisa hudhango kollanpa kollaniisi leʕakooma yehxurripa ʕeemte tootisa pattiisi 
hagi tayni saasa isiyeqeeʕini yaħa? \v 5 Ittayi payni ihxasoonapa hashshitooma 
hadhdhasadhupa okayuttay. \v 6 Immanne huusu kula okayna dhalito huusupa 
Qormaadhe tuusu kaasaki ooʕinipa hasa napayu: ‹Kulay ʕeemtesi tayyu patisi 
antayipa hxasoodhoye hunekka yeʕale hxasoodhindha!› 

\p \v 7 “Anhunena payana qhamusa kula qhawho hudhango kollanpa kollan pare ʕaqa, 
cʼuppito karo Hallikito hole yewoʼe nakanta qhawho toʼokko cʼuppito Halliko kula holi 
payni qhootisa mallay moontito hxaso dhaʕama kodhdhamadha.” 

\s Saantibe Patipa Tayamina Liqno Hiisi 
\p \v 8 Nakaleemaka Iyesuse hasi payi: “Ħiskatako toote tesantibaadhe asibilho 

shooshana kodhdhij saantibe hudhdhana sheeqaki ʕaqa, santibesi hudhdhana kittate 
toote napati payni hagitayinti saasa hammakosi yehamasadhintipa manne hiisika 
ooshipa uuma qeeʕi? \v 9 Itayiti payni dhalito hiisipa Qormaadhe tiisi illaholasintipa 
hasa napayi: ‹Kulay santibesi tayyu patisi antayipa hxasoodhoye hunekka yeʕale 
hxasoodhindha.› 

\p \v 10 “Kulay anhunena payana, qhamusa kula qhawho cʼuppolako tookko cʼuppito 
kalla holi payni erkambatadhe Hallikitona mintate hxaso kodhdhamadha.” 

\s Miʼayesi Patipa Tayamuna Liqno Huusu 
\p \v 11 Nakaleemaka Iyesuse hasi payi: “Qhawho tookko homiʼaadhe lakki sheeqa 

ʕaqa. \v 12 Usundhisa lakkina kittate ʕaso paapo huusuna innapayina: ‹Appa kodhatte 
taahuna pakaye tayyusi nayeqhootpa yeteeħay.› Hussa maallay paaposi huusundhi 
kodhatesisi miʼaadhe huusu lakkinuki ilenaqhooti. 

\p \v 13 “Kuyaʕʕe takkasa tubettay ʕasoosi kodhatesi anuqhooti kaasasi kisiħadhipa 
piyye sigaaba kula ashshopa ħarkishu. \v 14 Kodhatesi kaasay ipoqqi tubettay piyyisasa 
laaʕe dhikitaki naliqipa rakkadhe paayyu. \v 15 Hussa maallay koro piyyisana ʕaakana 
kittate qhawho tookko kabeemaki ashshipa qhawhusaka qhamunu luumadhe koshninu 
karo pashito eragu. \v 16 Usoka kurdhudhesi luumadhe yiʼesiki yiʼenu yooki, naqharray 

hussasika qhawhonu teeħna yeʕaqika. \v 17 Ħingisana miʼayesi dhappite tuususi 
ihelaʼaripa hasa paayupa helaqadhoy: ‹Manne paapo hayyuna kodhambawhe 
hekodhadhapa isiyiʼo yiʼa meʼki ʕaqa. Naqharray yeesi hasa pu�aye yepoqa. 
\v 18 Anhaʕapa paapo hayyu kula ashshopa hasa napaya: «Appa, Hallikopa hola 
mintate andhappi; \v 19 ħaynu koru miʼaye haahu payame yeyeqeʕasti, naqharray 
kodhambawhesi haahuna kittate tookko kula yekodh.»› 

\p \v 20 “Hussa maallay ihaʕipa karo paapo huusu kula ashshoy. Paaposi huusuka 
ħayto sikaabasaki hiʼipa nuħorħu, nakula sorruppa hekula qabupa mayyu. 
\v 21 Miʼayesika innapay: ‹Appa, Hallikopa hola mintate andhappi, ħaynu koru miʼaye 
haahu payame yeyeqeʕasti›. \v 22 Naqharray paaposi kodhambawhe huususiki ooʕipa 
hasa napayu: ‹Minakale lalle ħeesa akapa urkesangu, qoʕakonu tʼugite, luqqeemaka 
hxobadhdhe nuʕadha; \v 23 oyfanako koobi okaasapa saqhangupa yiinipa hxasooni! 
\v 24 Miʼaye hayyu ahxay i�ari hantu kabay iʕaqa, ahxay ipati naqharray hantu itayami› 
kippayipa hxasoodhe payongi. 

\p \v 25 “Kuyaʕagusana miʼaye qharito pasho kulaki soo�. Ipashonu ʕaakapa manneete 
kaanta iitʼuyana ikkitto sonqhitopa dhiito abaqhi. \v 26 Usoka kodhambawhate 
tookkosiki iʼooʕipa hasa napayupa kasʕadhu ‹Ata olisa moʼo?› \v 27 Kodhambakosika 
innapay: ‹Kulay ʕaso haahu patiki holi ʕaakopa, paapo haahu qhooti nakayhottay uso 
hiʼinu oyfanako koopisi nusaqhu.› \v 28 Qharungosi uumi immiroodhipa manne kula 
ħulle iishoy. Hussa maallay paaposi huusu qinte kulaki liqipa qhamu ħullininu 
waatadhu. \v 29 Naqharray miʼaye qharitosi paapo huusuna hasi napayipa nuholasu: 
‹Emma ano perrisa kaasay anhokodhadhipa olho ayelapaytisika abar anuishuy, ano 
peelle hayyu ʕale hxasoodhenu qopolhokaki atuyeteeħu. \v 30 Naqharray miʼayesi 
haahu ashshipa kodhatte taahuusi ħiske mamaasa kalla poqqu, hantu kabay uso 
iʕaakina oyfana koopisiki anusaqhti.› \v 31 Paaposika hasina payipa nuholasu: ‹Miʼaye 
hayyu, ato kuyaʕʕe kaasay yeʕale, olho hayyu kodhdhi kaasay haahu. \v 32 ʕasu haahu 
ahxay i�ari, hantu kabay iʕaqa; ahxay ipati, hantu kabay itayami, hussa maallay 
uuma hxasoodhe ine qeeʕasa.›” 

\c 16 

\s Liqno kodhambhako Hayyitito 
\p \v 1 Iyesuse kolladhambawhe huusuna hasi napayu: “Qhawho shorokitto 

hokodhambhako manne huususi nura�sa sheeqa ʕaqa, koro shorokitosina hasa 
napayu: ‹Kulay kodhambhakosi haahu kodhatte taahuusi iʼhola ħarkisha.› 
\v 2 Shorokitosika kodhambhakosi huususi hekulaki ooʕasipa hasa napayu: ‹Ata olisa 
manhola kalla abaqhi? Ħaynu koru ato kodhambhako hayyu kodhdhe qhooti 
yehoqeeʕasti maallay warakʼatesi kodhatte akodhmota kottiisi anatooħitisi yeholas.› 

\p \v 3 “Kodhambakosika saʕago huusuna kata hasi payi: ‹Hantu lammi paapo 
mannina kodhmito iyyeqorana moye woyya? Qhoteesi payni anualkasnika, koro 
kalaʼita kukutadhee payni anpalama. \v 4 Kʼambayama, olho ankonisi ano araye, 
apayini kodhmunaki iyyeqori payni koro manne huusundhi kula yeakanasiki 
anqarsani.› 

\p \v 5 “Hussa maallay korossi kodhatte paapo manneetena naʕaqti kaasasiki hekula 
ooʕipa qhawho payyootatena hasa napayu: ‹Keeni kurro paaposi manneetena meʼeki 
hola ʕaqa?› \v 6 Usoka innapayina: ‹Kulay zayte siqte dhippa yela ʕaqa› 
kodhambakosika innapayina haadhi �rmasi aʼilleħulanguna afaramtiye ʕakkadhi pa 
zayte siqte hudhango hxubin payapa tooħayi. \v 7 Qhawho lankasika iʼooʕipa hasa 
napayupa kasʕadhu: ‹Holakantana, kurro paapo manneetena malaqaʕitiki ʕaqa?› 
Usoka hasi napayipa nuholasu: ‹Kaspo feʼisa dhippa yela ʕaqa› kodhambakosi manne 
ra�sa innapayina haadhi �rmasi aʼilaħulanguna afaramtiye feʼisa hudhango setten 
payipa tooħoy. \v 8 Paaposi manneeteka kodhambakosi huusu yeamanamunaki 
hayyungo huususi ari pa dhahxhxu. Olisakka koro Hallikitona kaanta koro piyyina 
ʕaaka kodhmo huusundhi piyyatettay qhamu hayyungo sheeqesaki hiʼaasi. 

\p \v 9 “Hussa maallay anhunena iyyana kuyaʕago kodhatte piyyina hunena humtina 
dhalito manne perre yehume sheeqesa hune akanasi pukaʕate taahundhinu 
kodhatisattay qarsadha. 

\p \v 10 “Qhawho olho tiikisattay amanami hodhammataka hodhukkaysatami 
ikodhdhini. Qhawho olho tiikisattay yeʼamanamu olho dhammataka yeʼamanami. 
\v 11 Emma apayini shorokunko piyyina ra�setaki huni amanamongu payni 

shorokunko dhukateesi yaħa amanapa huneema teeħu? \v 12 Holupa apayini 
shorokunko qhawho pilakitotaki huni amanamte payni shorokunko haahundhisi yaħa 
hune teeħna? 

\p \v 13 “Ayle poqolho lakkinu kodhadhe yealkasi. Tokkoosi ishikkina tokkoosi kabay 
icʼiganna, taakinti tokkoosi ikaanasna tokkoosi kabay idhafna. Hallikopa kodhatenu 
kodhambawhe kodhdhe hunialkasinte.” \v 14 Feresawadheka koro kodhatte cʼikadha 
qhooti kodhdhe maallay olisa Iyesuse ʕalladhi kaasasi iʼabaqhepa dhafongi. 
\v 15 Naqharray uso hasi napayi: “Hune korito mintate koro pare ʕaqa ahekote, Halliko 
kabay saʕʕe haahundhisi iʼara, qhawho korito minate hokaanasami liqa Hallikito 
mintate hoshikkami.” 

\s Qhoota Higgatepa Qhoota Akkeete 
\r ( Mat. 11:12-13; 5:31-32; Mar. 10:11-12) 

\p \v 16 “Higgate pa Hxumambawhe haga Shoħambako Yohanise saasa pattaki 
itorruyame, ħaysa tubettay otesi Ahxase Hallikitona ħeesasiki atorruyi, qhawho 
kaasay Ahxasisa kula ħullenuki kokisadhi. \v 17 Ikodhdhitama kabay higgatte toħite 
tiikisay haqhnanna kanta moonto pa piyye liqina payniki woyyina. 

\p \v 18 “Qhawho naħaye tuusu ishiqapa pilattesi isiakka kaasay immaasa, 
qhamusakula qhawho naħaye aʼishiqisi akkika immaasa.” 

\s Alazare Pa Qhawho Shorokittosi 
\p \v 19 Nakaleemaka Iyesuse hasi payi: “Qhawho shorokitto holaalle ħa�ate teʼiidhay 

teħorto nashooshisi urkuyaki ʕaqa, usoka qhawho kuyaʕago kaasay innuqartipa 
isihxasota ʕaaka. \v 20 Qhawho teekolakosi Alazare anapayi hopishko huusu kaasay 
napayshodhipa isimannesi shorokititona qintate rafa. \v 21 Qhawho teekolakosi yiitosi 
koro yiʼinakala qodhanadhe hayyesiki iyyiʼe woʼi. Harreka uso kulaki okayepa isinna 
payishesi huususi kʼeeqha. \v 22 Ħaysa tubettay qhawho teekolakosi i�ari, 
erkambatadheka iʼakkepa Abrehame kabeema ashshongittay. Qhamusakula qhawho 
shorokitosika i�aripa amaayu. \v 23 Qhawho shorokitosika ihxohxnito (Sioolatek) 
kittate ʕootʼodhate ʕaqana ishokkipa sikaabnooma Alazare hoAbrahaamena kaanta 

ʕaqaasi hiʼu. 
\p \v 24 “Usoka hasi payipa riiru: ‹Appa hayyu Abrehame, akko maʼala taahu 

yeqhararrsadh! Hassa hatte sibinana kittate anʕootʼo hiʼiye Alazaresi yeʼerakpa qotako 
huususi iʕandhe kitteemate ʕadhdhapa ʕarrabgo hayyusi yelashalalisu.› 

\p \v 25 “Naqharray Abrehame hasina payi: ‹Miʼaye hayyu, ato perre haahu apiyate 
ʕaqtina ihoqartipa olho ħeesa kaasasi akkadhay, Alazare kabay qhamu olho maqaasi 
akkadhisa into hela taay, uso kabay hantu hasaki hxasoodhina ato kabay ʕotʼito kittate 
aʕaqti. \v 26 Olho uuma haħa, koro inena kaanta ʕaqapa isihune kula liqe woʼa qhamu 
yealkasne, holupa koro hunena kaanta ʕaqaka ine kula qhamu yetahxinenu, inepa 
hunena kittate poolle dhaʕammaki ʕaqa.› 

\p \v 27 “Qhawho shorokitosika hasi payi: ‹Ako appa hayu Abrehame, maʼala taahu 
Alazaresi qhamu amanne paapo hayyu kula eragintinu anhowatadha, \v 28 dhelle paapo 
hayyuna qhawho hxubinki ʕaqa, usundheka ħaytu ʕotʼito kula qhamu yeokayinenu 
iʼashshipa nuʕallu.› 

\p \v 29 “Naqharray Abrehameka hasi payipa nuholasu: ‹Usundhena kaanta 
matʼafaadhe Muuse pa hehxumambawhate ʕaqaye i’usundhisana apaqhase.› 

\p \v 30 “Qhawho shorokitosika ipayina: ‹Appa hayu Abrehame, kulay hasa ʕandhima 
qhawho tookko fartate haʕanapa ashsho nuʕallu payni cʼuppo huusundhina kula 
ihollangi.› 

\p \v 31 “Abrehameka innapayina: ‹Apayini olhu Matʼafaadhe Muusepa 
hehxuumambawhatte nuʕaleesiki yeʼapaqhongi payni qhawho fartate haʕanapa ashsho 
nuʕallukaki payni yedhukkaysane.›” 

\c 17 
\s Qhawhossi Dhappisate Kalla Hetiʕitadhe 

\r ( Mat. 18:6-7; 21-22; Mar. 9:42) 
\p \v 1 Iyesuseka kolladhambawhatte hasi napayi: “Olho koro kuttumnana okaye 

yenahaqhinti, naqharray qhawho kuttumatisanu onke kodhdhina iheooyi! \v 2 Qhawho 
hisi takkummana kittate tookko dhappisnana kaanta qhutʼme yooqhetesiki amoma 

hela shabnipa pasoma hekʼuruki nuwoyyina. \v 3 Hussa maallay pukaʕate taahundhina 
hetiʕitadhindha! ʕaso taakinti qharungo haahu hola dhappi payni dheh! Apayini 
dhappite tuusu nudhagadhi payni nuhxur! \v 4 Kuyaʕago tookko tara taħħantaki ihola 
dhappipa holu tara taħħanttay hokula okayupa: andhappi payu payni nuhxur.” 

\p \v 5 Hessi qota huusu kaba erkameka Poqolho Iyesusena innapaye: “Dhukkaysadhe 
ine padhaw!” 

\p \v 6 Poqolho innapayina: “Apayini dhukkaysadhe ibhbhite sena�cʼate kula qaʕittiki 
asheeqtepa ħiltakuna payanguna roppamipa ashshoy paso kitteema dhishshamay 
payni ihune eʼesana.” 

\s Kitte Aylitito Qeeʕama 
\p \v 7 Nakaleemaka Iyesuse hasi payi: “Kenni hunena kittate qhawho aylito pasho 

qhoota taakinti hoʕeemme kosha sheeqa payni aylitusa huusu haana ħayto 
kodhmitonu okayina haattay okaypa ħaysamate ʕakkadhapa yiito yiʼoy innapaya? 
\v 8 Laadhdhi husana kaanta: ‹Okayipa essesi yeqaʕay, holupa haga aneesesi yinipa 
ʕuga saasa qarsadhapa kodhadhay, ħaysa tubettay atoka ayinapa ʕugaye› yenapayi? 

\p \v 9 “Emma qhawhusa aylitusa innukodmo dhikkisi tubettay hokalataysana 
ihuneliqa? \v 10 Hussa maallay hunekka qhamusa kula olho ahune hayi kaasasi 
kuyaʕago akottepa dhikkisanguna: ‹Kodhmosi inena qeeʕamaasi qhoota konni 
maallay ine aylaadhesi kaanaste yeine qeeʕasti› paya.” 

\s Iyesuse Qhawho Hudhdhan heLamtʼattay Qappameesi qhamu Alheesi 
\p \v 11 Iyesuse ikatama Iyyerusalame kula ashshana piyye Samariya pa piyye 

Gelilana kittaʼita illiqqi. \v 12 Iqodhdhe tootate hxa�na koro udhango magako 
analamt’el payi naʕaqi qhawho hudhdhanki uso kula okayipa sikaabnooma 
shikkaarongi. \v 13 Hasa payongipa ikkitto dhammattay riirongi: “Poqolho haani 
Iyesuse ineqhararrsad.” 

\p \v 14 Iyesuseka iʼusundhe emmipa hasa napayu: “Ashshindhapa dhaginte 
taahundhisi kʼeesadhenu hiʼaasangu!*” 

\p Usundheka ihaana ashshangito qayyangina udhangu magana iʼalheesame. 

\v 15 Usundhisa dhinnena kittate qhawho tookko qhamu idhdhinisa ihela ari tubettay 
ikkitto dhammataki riiripa Hallikoosi innikalataysadhana holu. \v 16 Iyesusesi 
innikalataysadhanaki innakula okayipa luhhe kaleema naranu, usoka qhawho piyye 
Semariyana. 

\p \v 17 Iyesuseka hasi napayipa kasʕadhu: “Korossi dhini qhawho hudhdhan ʕandhi? 
Emma qhawhusa kollan ahaati ʕaqi? \v 18 Qhawhusa piyye pilenu okayi malettay 
qhawho holipa Hallikoosi kalataysadhu yeʕaqika?” \v 19 Ħaysa tubettay Iyesuse 
qhawhosina innapayina: “Haʕipa ashshoy, dhukkaysadhe taahu ihodhinistiye.” 

\s Okayte Ahxase Hallikitona 
\r ( Mat. 24:23-28; 24:37-41) 

\p \v 20 Feresawadheka hasi payepa Iyesusesi kasʕadhongi: “Ahxase Hallikito paraki 
okayinti?” Usoka hasi payipa nuholasu: “Ahxase Hallikito onke koronu armadhattay 
yeokayintika, \v 21 koroka ‹Ahxase Hallikito kulay hasaki ʕaqti› taakinti ‹Ħaysa 
koranaki ʕaqti› payesi yealkasni. Momalla payni Ahxase Hallikito haadhi hunena 
kittati ʕaqti.” 

\p \v 22 Nakaleemaka Iyesuse kolladhambawhesi huusuna hasi napayi: “Kuyaʕʕe 
anaatay Ano Miʼaye Qhawhitosi ahiʼenu wointeki okayina, naqharray hunihiʼinte. 
\v 23 Apayini koro hunena payana ‹Haadhi kulay Kristoose hassadhi!› Taakinti 
‹Ħaysakoranaki ʕaqi!› Payni ħaytusa kula oloashshe olonakala ashshe. \v 24 Qhamo 
qawwaʕago moontito ibhaqhi payni ħaytoosi hinasenu haga hinaase saasa haahisi 
kula okaye Ano Miʼaye Qhawhitonaka hasi kodhdhinti. \v 25 Naqharray olisa 
yekodhamadhuna qhara’ita Ano Miʼaye Qhawhito rakko kishasiki an’akanipa dhalati 
hantu ʕaqaka yeshikkoy. 

\p \v 26 “Qhamosi iperre Noohena kodhdhiti kula okaye perre Ano Miʼaye 
Qhawhitonaka qhamusa kulaki kodhdhinti. \v 27 Noohe hagi markabeema ħullini saasa 
koro iyyiʼapa isiʕuga, iʼille akkapa isi illa akkateesa, perrisana ʕandhe patitate 
iʼokayepa olho kaasasi patisongi. *

\p \v 28 “Qhamusa kula perre Lootʼenaka* koro iʼyyia pa isiʕuga, isipitmadha pa 
isilassadha, dhishtosika isidhishadha pa mannadhesika isiquppatadha. \v 29 Naqharray 

kuyaʕagosi Lootʼe piyyisay Sedoomena kittate liqina hatte pana diinem moontiko 
qhamo irrawito dhibipa olho kaasasi patisi. \v 30 Kuyaʕagusa Ano Miʼaye Qhawhito 
naħimbhaninaka qhamusa kulaki kodhdhini. 

\p \v 31 “Kuyaʕagusana qhawho manneete sappeete ʕaqa maahxato manneete kalla 
ʕaqaasi akkenu inni oodhdhu, qhawho pashito ʕaqaka manne kula inni ʕaaku. \v 32 Into 
naħaye Lootʼesi helataaya! 

\p \v 33 “Qhawho ʕaqo huususi pinnisadhe woʼa kaasay iheladhabna, kabay qhawho 
ʕaqo huususi helalikkasipa teeħu ipehsanna. \v 34 Kulay anhunena payana kallabkusana 
qhawho lakki ʕafte toʼotate illarafna, qhawho tookko iʼakkamna, tookko ihaqhna. 
\v 35 Ħiske lakki illeʕali yooqhne, toote iʼakamnay, toote ihaqhnay.” [\v 36 “Qhawho 
lakki pashito illeʕale kodhmo kodhana, qhawho tookko iʼakkamna, qhawho tookko 
iʼhaqhna.”] *

\p \v 37 Usundheka hasi payepa Uso kasʕadhongi: “Poqolho haani, ata aha kula?” 
Usoka innapayna: “Allaʕato ħayto oloko naafarisaami illaholi.” 

\c 18 
\s Ħiskato Ħiyyatesi Kokisatipa Qissadhina Liqno Hiisi 

\p \v 1 Iyesuse kolladhambawhesi huusu qhamu kokisanepa kuyaʕago kaasay 
qissadhongi maallaki illiqnuusi nutorruyi. \v 2 “Tanynyito toʼon hoHallikoosi yeqabipa 
korosika isiyekaanasiki katama toʼonna ʕaqa. \v 3 Katamisana kittateka ħiskatako 
ħiyyate ʕaqa, iseka kuyaʕago kaasaki tanynyitusa kula aʼashshitipa isihasana papaya: 
‹Paragara hayyusi yeitʼoospa rakko hayyusika yeʼemmayi!› \v 4 Tanynyitusaka kuyaʕʕe 
kishana ʕallite tiisisi yenaʼapaqhunaki iʼoladhi, ħaysa tubettay kabay hasi payipa 
helaqadhoy: ‹Hallikoosikaki anuqaabu pa korossika isi anukanasi payni, \v 5 ħiskato 
ħiyyati qhooti yerakisti maallay rakko hiisisi annuemminama apayini hasaki anu 
kodhu payni kuyaʕago kaasaki hoholtipa isiyerakisay›.” 

\p \v 6 Poqolho Iyyesuseka hasi napayi: “Olho tanynyito maqakusa payisi 
helasheegindha. \v 7 Emma Halliko hessi reehadhipa awne pa kuyaʕate isiUso kula 
riirapa isiqissadhanu qhaqhite yenuqhaqhini katii? Usundhe kʼarkʼarenu iʼolanna 

payyo? \v 8 Kulay anhunena payana hattaki waannipa nuqhaqhu, naqharray kuyaʕago 
Ano Miʼaye Qhawhito anpiyi kula okayina dhukkaysadhesi antayna tannu?” 

\s Liqno Feresawitito Pa Qhawhossi Kʼaratʼo Sooʕana 
\p \v 9 Nakaleemaka Iyesuse korossi pukaʕate tuusundhina koro pare ʕaqa hekodhepa 

koro hubhaasi kabay isidhafasiki emmipa liqnusi nuʕallu. \v 10 “Qhawho lakki 
qissootenu Manne Hallikito kula ashshi, qhawho tookko feresawito, qhawho tookko 
hokʼaratʼo sooʕa. \v 11 Feresawitoosi ishikkaaripa qhoota pukkaʕatusunu hasa paayupa 
qissadhu: ‹Halliko hayyu ano qhamo koro hubha kula: hokoro sara, homaqa, 
homaasa, taakinti qhamo qhawhu kula hokʼaratʼo sooʕa qhoota anukodhu maallay 
anhogalataysadha. \v 12 Ano torpana kittate kuyaʕago lakki ayiʼopa ʕugte male qayyipa 
isanqissadha, olhan tayadhi hudhdhannaka tookko anateeħa›. 

\p \v 13 “Naqharray qhawhossi kʼaratʼo sooʕa ħayto sikaabasaki shikkaaripa moontaʕila 
emmadhekaki yewoʼu naqharray uuma hela eero tutubhipa isihasa paya: ‹Halliko 
hayyu, ano cʼuppolakoye akko yeʼhxur!›” 

\p \v 14 Iyesuseka innapayina: “Kulay anhunena payana qhawhusa lakkina qhawho 
Hallikito miintate pare kodhdhipa manne huusu kula ʕaako qhawhossi kʼaratʼo 
sooʕama feresawito ʕandhika. Momalla payni qhawho pukaʕate tuusu kaanasa kaasay 
itakuyna, hohetakoosa kabay ikaanasamna.” 

\s Iyesuse Qhamu Miʼaadhe Takkumaasi Saki 
\r ( Mat. 19:13-15; Mar. 10:13-16) 

\p \v 15 Iyesuse qhamu qaqapadhininuki koro miʼaadhe hanna dhaladhettay Uso kula 
okayi, kolladhambawhe iʼolisaasi hiʼena korosisa inna dheehadhe. \v 16 Naqharray 
Iyesuse miʼaadhesi hekulaki ooʕipa hasa payu: “Miʼaadhe iyyekula okayepa 
olodhawrase, Ahxase Hallikito qhooti hisi hasa liqoomanu kodhdhiti maallay. 
\v 17 Dhuke anhune ʕalli: qhawho ahxase Hallikitoosi qhamo miʼayatte yeakadhu 
kaasay yena ħulinika.” 

\s Ra�sambako Shorokitto Koro Ayhudatena 
\r ( Mat. 19:16-30; Mar. 10:17-31) 

\p \v 18 Ra�sambawhessi koro Ayhudatena kittateki qhawho tookko okayipa hasa 
napayupa kasʕadhu: “Ħorħito kollisambako hayyu, ʕaqo perre yehume sheeqena 
tayadhenu moʼo ankonni?” 

\p \v 19 Iyesuseka hasi napayi: “Moʼonuka ħorħito ayela payti? Halliko toʼokko maleki 
ħorħito yeʕaqiye. \v 20 Ato hayidhesi aʼaray, usundhisaka: ‹Olomaasi, qhawhoosi 
olopoqi, olokereʕi, ayya olomasakari, paapo haahu pa yayye taahusi kaanas.›*” 

\p \v 21 Qhawhosika innapayina: “Hayidhisa kaasasi miʼayungonuka anpayipa 
isantiʕitadha.” 

\p \v 22 Ihasa payna Iyesuseka iʼabaqhipa hasa napayu: “Hasa payni olho toʼoko hola 
haqhi, ashshapa olho ashsheeqti kaasasi lassopa kodhattisasi ħiyyawhenu qhootoma 
shorokungo Moontito illaholisiki attayadhintiye. Ħaysa tubettay yekala okayay.” 
\v 23 Naqharray qhawhosi iʕallitisasi apaqhina qhooti shorokungo dhamma sheeqi 
mallay uumi azani. 

\p \v 24 Iyesuseka qhawhosiisi iʼeemipa hasa payu: “Koro shorokunte kisha sheeqanu 
Ahxase Hallikito kula ħulle uumi nuhaħti! \v 25 Shorokitto Ahxase Hallikito kula 
ħullinana kaanta kaala bhaaqhe marfatena ħullinaki woyyina.” 

\p \v 26 Koro ʕallitisay abaqhi ipayana: “Lammi yaħa dhine alkasna?” 
\p \v 27 Iyesuseka ippayna: “Olho qhawhonu yeʼalkasami Hallikottay iʼalkasama.” 
\p \v 28 Petʼirooseka innapayina: “Haadhi Ine olho ansheeqni kaasaki hela hxurripa 

hokala isanashshaani.” \v 29 Iyesuseka hasi usundhena payi: “Dhuke anhune ʕalli, 
qhawho Ahxase Hallikito mallay, manneesi taakinti naħayeesi taakinti ʕassawhe pa 
qharummadheesi taakinti paapo pa yayyeesi taakinti miʼaadhesi helahxuri, \v 30 perrina 
ħarqqo uuma qula, holupa perrisa okaynanaka ʕaqo perre yehume sheeqena 
hoyetayani yeʕaqi.” 

\s Iyesuse Qhamu Fartepa Haʕe Huusu Kaaʼita Isħa ʕalli 
\r ( Mat. 20:17-19; Mar. 10:32-34) 

\p \v 31 Iyesuseka kolladhambawhe hudhdhanpa lakkiisi ʕawniki hekula oʕipa hasa 
napayu: “Haadhi Iyyerusalame kulaki anashshini, olhossi hxuumambawhe qhoota 
Ano Miʼaye Qhawhito kaaʼita tooħe kaasay idhdhikkana. \v 32 Koroye koro Ayihudatte 

kodhdhunuka iyelikasnepa yeteeħongi, usundheka iyyelaħikkinangi, iyyedhaqisnangi, 
waaweka yaatu�ongi, \v 33 yegarafongi iyyepoqnangika naqharray kuyaʕago isħana 
farttate anhaʕana.” 

\p \v 34 Naqharray usundheesi olisa Uso ʕalladhi kaasay yenuħuluka, olhu payika 
yenuʼaramu, qhamu qhoota moyto kaaʼita ʕalladhika yeʼarongi. 

\s Iyesuse Qhamu Qhawho Taafakko Dhinisi 
\r ( Mat. 20:29-34; Mar. 10:46-52) 

\p \v 35 Iyesuse ikatama Iyarkona kaanta ittʼuyina qhawho taafakko hoʼonkate 
hinaseete ʕakkadhapa isisaantibadhe qissadha ʕaqa. \v 36 Taafakosika waarshosi 
onkaʼita liqaasiki abaqhipa hasa paayupa kasʕadhu: “Ata olisa moʼo?” \v 37 Usundheka 
innapayena: “Kulay Iyesuse Nazirateki ħaynaʼita liqqa” \v 38 Taafakosika hasi payipa 
riiru: “Miʼaye Daawite Iyesuse, akko maʼala taahu yeqhararrsadh!” \v 39 Korossi 
naqharaʼita ashshaka: “Kʼambay!” Kinnapayipa qheeru. Naqharray uso hasi payipa 
uumatte riiru: “Akko Miʼaye Dawite maʼala taahu yeqhararrsadh!” 

\p \v 40 Iyesuseka ishshikaaripa qhawhosisi qhamu Uso kula okaasnenu usundhe hayu, 
iʼuso kula okayna hasina payi: “Moʼo anhokonni kawwooti?” \v 41 Taafakkossika 
innapayina: “Poqolho hayyu, ħayto hiʼe awwoʼi!” \v 42 Iyesuseka innapayina: 
“Emmadhi! Dhukkaysadhe taahu ihodhinistiye.” \v 43 Taafakkossika haattaki ħayto 
hiʼipa Hallikoosi ini kaanasana haʕupa Iyesuse kala ashshoy, waarsho olisaasi hiʼi 
kaasay Hallikosi kaanasu. 

\c 19 
\s Iyesuse pa Zekiwose 

\p \v 1 Iyesuse katama Iyyarkona kittaʼita illiqqipa isiʼashsha. \v 2 Katamisanaka qhawho 
toʼon hoZekiwoose anapayiki ʕaqa, usoka qhawho shorokitopa intawambako koro 
kʼaratʼo sooʕana. \v 3 Usoka Iyyesusesiki hiʼe woʼipa naqharray qhooti mahxnaʼipa 
waarshoka uuma kishu maallay hiʼesi yeʼalkasuka. \v 4 Hussa maallay onkesi Iyesuse 
naʼashshina qharaʼita isoripa ashshoy ħiltako sappeema hadhdhu. 

\p \v 5 Iyyesuseka iħaytusana hxa�na haʕilako iʼusoosi emmipa hasa napayu: 
“Zekiwose, kuyyu haahuna manneete annakayniye waadhpa oodhdhayi!” 
\v 6 Zekiwoseka hattaki oodhipa hxasoottay Iyesusesi manne huusu kula ooʕu. 

\p \v 7 Korossi ħaytusana ʕaqa kaasay iʼolisaasi hiʼina: “Qhawhossi hayhungonuki 
manne qhawho cʼuppolakito kula ashshi?” Kippayepa isiqhurumrumangi. 

\p \v 8 Naqharray Zekiwose ishikkaaripa Poqolho Iyesusena hasa payu: “Poqolho, 
haadhi shorokunko ansheeqi kaasana karo tokkosi ħiyyawhenuki anateeħni, apayini 
qhawho antatakipa kodhatte tuusu naʼakka ʕaqakaki payni ħarqqo salaħki 
annapadhawnipa nuholasa.” 

\p \v 9 Iyesuseka hasi napayi: “Qhawhuka qhooti sanynye Abrehame kodhdhi maallay 
kuyyu dhingo manni kula okayi. \v 10 Momalla payni Ano Miʼaye Qhawhitoka qhawho 
patisi qeeʕepa dhinisenuki anokayi.” 

\s Kodhambawhe Hudhdhanna Liqno Huusundhi 
\r ( Mat. 25:14-30) 

\p \v 11 Korossi ihaana olisaasi abaqhasana Iyesuse liqno pilakosiki nutorruyi. 
Momalla payni katama Iyyerusalamena kaanta qhooti Iitʼuyi maallay usundheesi 
Ahxase Hallikito tehantu armanaki nuliqti. \v 12 Hussa maallay hasi napayi: “Qhawho 
sanynye poqladheetenaki poqlunte akkadhepa holenu piyye sigaaba kula ashshi. 
\v 13 Haannay yeʼashshuna qharaʼita aylaadhe huusuna kittate qhawho hudhdhaniisi 
ooʕupa usundhisa kaasanu kodhatte minanite anapayin toote toote nuteeħupa hasa 
napayu: ‹Hagan holi saasa hadhdhipa nagatanguttay.› \v 14 Naqharray koro piyye 
tuusuna qhooti usoosi shikki maallay poqlunte tuususi iniwooniki payepa nakalleema 
koro eragongi. \v 15 Ikodhdhitama kabay qhawhossi iʼashshipa poqlunte akkadhupa 
piyye tuusu kula holu, aylaadhesi huusu inukkodhatte qhootika qhamu innagatepa 
malaqaʕiti hxafasoongisi arenu hekula ooʕu. 

\p \v 16 “Aylitosi payyootate iʼokayipa hasa napayu: ‹Poqolho hayyu, minanite tootesi 
ayemateeħtina hudhdhaniisiki annalihasi.› \v 17 Poqolhossi huusuka hasi napayi: ‹Pare 
akotti ato aylito ħeesa, qhoota olho takkasata dhuke tayati maallay katama hudhdhan 
sappeemateki anho ħawwanni.› 

\p \v 18 “Holankaka iʼokayipa hasa napayu: ‹Poqolho hayyu, minanitesi hxubin 
ayyeema teeħtina minanite hxubinki analihasi.› \v 19 Poqolhossika innapayna: ‹Hoosika 
katama hxubin sappeemateki anho ħawwadhi.› 

\p \v 20 “Aylito tookoka iʼokayipa hasa napayu: ‹Poqolho hayyu, minanitesi ayyeema 
teeħtisi kacʼareema anshabipa ħawwdhaye haadhi yelaʼaki. \v 21 Ato olho atu 
ħawwadhuusi akkadhapa olho atu pooħu isaqimadha qhawho dhohmako qhama 
kodhdhitisa qhoota anho ari maallaki anqaabi› \v 22 Poqolhossi huusuka hasi napayi: 
‹Ato aylito maqaku olho ato pako haahuna ʕallatitaki anhooma qhaqhini. Olho anu 
ħawwadhuusi qhamo anakadhipa olho anu pooħusi isan qimadhasa ayyeʼarti payni 
ahxay, \v 23 kodhatte tayyu olho nakalla ligita illi qhama okaynipa akkadhanu moonuki 
koro nagatnatanu atu teeħu?› 

\p \v 24 “Ħaysa tubettay poqolho korossi ħaysanna shikkaarana hasi napayi: 
‹Minanitisa naʼakkapa aylitosi minanite hudhdhan sheeqanu teeħangu.› \v 25 Usundheka 
hasi napaye: ‹Poqolho haani, uso kulay minanite hudhdhan kisheeqi.›” 

\p \v 26 Usoka hasi napayi: “Anhunena payana hosheeqa kaasanu anaanu padhawna, 
qhawho yesheeqina hussa ʕaqaasika anaʼakkina. \v 27 Naqharray paragaradhisa hayyu 
qhamu anu nasapa poqlumni woʼaasi yeminteema okaasapa paaħangu.” 

\s Iyesuse Kaanaste Dhammataki Katama Iyyerusalame Kula Ħulli 
\r ( Mat. 21:1-11; Mar. 11:1-11; Yoh. 12:12-19) 

\p \v 28 Iyesuse illiqnusasi torruyi tubettay karo katama Iyyerusalame kula iʼitʼuyana 
kolladhambawhe huusunu innuintawi. 

\p \v 29 Iyesuse qodhdhadhesi Qubo Ekerkitona kaanta ʕaqa karo Betefaage pa 
Bittaniyanaa kula ittʼuyina kolladhambawhesi huusuna kittate qhawho lakkisiki 
ooʕipa hasa napayupa eragu: \v 30 “Qodhisay hunena miinate ʕaqa kula ashshindha, 
ħaytusana ahxafte payni miʼaye harrate teshabadha abar teqhawho yenaahadhusa 
ahxa�nteye ishiqapa hassa kula okaasangu. \v 31 Yaħakaki hunena iyyana: 
‹Moomallaka ishiqte?› Pa isihune kasʕadha payni ‹Poqolhonuki qeeʕasti› napaya.” 

\p \v 32 Hessi aʼerakika qhamosi innapay kulaki ashshepa tayongi. \v 33 Iʼishiqangina 
ahxke harrate ihiʼepa hasa napayoongi: “Miʼayisa harrate moonuka ishiqte?” 

\v 34 Usundheka innapayena: “Poqolhonuki qeeʕasti.” 
\p \v 35 Harrsisika Iyesuse kula okasongipa lalladhe huusundhiisika nasappeema 

ʕafongipa Iyesusesika nasappema ʕakkatesongi. \v 36 Usoka iʼashshana koro laalladhe 
huusundhiisiki onkeema nuʕafe. 

\p \v 37 Onkesi Qubo Ekarkitonao hakatako oodhana ikaro Iyyerusaleme kula itʼuyena 
koro uuma kisha honakala ashsha dhahxhxootisa ihiʼe kaasattay ihxasoodhipa ikkitto 
dhammattay Hallikoosi kaanase payu: \v 38 “Nugusa Makaħko Poqolhitottay okaaya 
hohepoqadhi! *

\q2 Nakayho moontito, kaanasteka immontito sappeete Hallikonu kodhdhe!” 
\p \v 39 Emma naqharray Feresawadhe waarshusa ʕalle ʕaqana kittate tookke tookke 

Iyyesusena innapayena: “Kollisambako, kolladhambawhisa haahu qheer!” 
\p \v 40 Usoka innapayina: “Kulay anhunena payana usundhe kʼambaynakaki payni 

awruqe riira.” 
\p \v 41 Iyesuse Iyyerusalamate kaanta iʼitʼuyina katamasiki emmipa hasa payupa 

\v 42 nuooyoy: “Kuyyu hoheesi nakayho kodhdhinaka aʼarti payni ahxay! Emma 
naqharray hantu ihela mintate bhadhami. \v 43 Ħinge paaragaradhe haahi ohinte 
hekaʼita quppatanepa ħayto kaasay heqhorrongiki okayna. \v 44 Ato pa miʼaadhe haahi 
heʕale ʕaakasi piyyetaki hune shoshoqne, awruqisa aʼille sappeema teelisikaki 
yehxure. Hussaka kuyaʕagosi anahe emmini qhoota atu aru mallay.” 

\s Iyesuse Qhamu Korossi Manne Hallikitona Ohintate Kittate Ħorqadhaasi Lihasi 
\r ( Mat. 21:12-17; Mar. 11:15-19; Yoh. 2:13-22) 

\p \v 45 Ħaysa tubettay Iyesuse Manne Hallikito kulaki ħullipa korossi hakittate 
ħorqadhaasi lihase paayu. \v 46 Holupa: “Manne Hayyu manne qissootate ikodhdine” 
apayipa atooħoy* naqharray hune horro sarambawhe nabhadhdhame akotte.*

\p \v 47 Iyesuse kuyaʕago kaasaki Manne Kʼulkʼulawhate kalla koro kollisi, naqharray 
ra�sambawhessi kʼeesadheetepa kollisambawhe Higgatte pana intawambawhe 
waarshito Usoosiki poqe woʼe. \v 48 Naqharray waarsho kaasay qhooti kollise Iyesusesi 
cʼikadhepa kuyaʕago kaasay isiusona kolladha maallay tubinadhabe. 

\c 20 
\s Iyesuse Humna Hunkattay Qhamu Kodhadhisa Kasʕonu Iitʼuyi 

\r ( Mat. 21:23-27; Mar. 11:27-33) 
\p \v 1 Kuyaʕago tookko Iyesuse Manne Hallikitona qintate iwaarshosi kollisapa ote 

ħesasi isitorruyana ra�sambawhe kʼeesadheete pa kollisambawhe Higgatte ħaadhiqe 
illay Uso kula okayi. \v 2 Usundheka hasi payepa Uso kasʕadhongi: “Into ine ʕalli, oli 
kaasay humna hunkataki akotti? Humnisasi yaħa hotteeħi?” 

\p \v 3 Usoka hasi payipa nuholasu: “Anoka kasʕo tookko anhune kasʕanni into 
yeʕalla, \v 4 Shoħatte Yohannise moontiki okaytim korito kanta?” 

\p \v 5 Usundheka hasi payepa illena laaqadhongi: “‹Moontiki okayti› kannapayni 
payni ‹Eepa moonu isihuni dhukkaysadhongu?› Kiʼinena payni. \v 6 ‹Korito kanta› 
kannapayni payti Yohannise qhamu hxuumambako kodhdhisa waarsho kaasay qhooti 
dhukaysadhi maallay koro awruqettaki ine hatapni.” 

\p \v 7 Hussa maallay hasi payepa nuholasongi “Ahanu qhamu okaytisa iniʼarrika”. 
\p \v 8 Iyesuseka innapayina: “Lammi Anoka oli kaasasi humna hungattay qhama 

kodhisa anuhune ʕallinika.” 

\s Korossi Dhishto Weynate Hxayansadhina Liqno Huusu 
\r ( Mat. 21:33-46; Mar. 12:1-12) 

\p \v 9 Ħaysa tubettay Iyesuse liqnusiki iwaarshonu torruye paayi: “Qhawho toʼonki 
dhishto weynate dhishadhipa koro qhotadhanu hxayyupa karo piyye pile kula 
ashshopa kuyaʕʕe kisha oladhu. \v 10 Ħingesi anaʼawsho weynate yuuti ihxaftina 
qhamu ashshinipa awshosi weynate nuʼakunu kodhambako huususi korossi qhotadha 
kula eragu, naqharray korossi qhotadha kodhambako huususi iʼttubhbhepa heneʕitte 
hela qorongi. \v 11 Nakaleemaka kodhambako pileesiki eragi, usosika itubhbhepa 
palamisongipa ħarqqe heneʕite qorongi. \v 12 Hantuka iholipa kodhambako isħasi 
eragu, hussasika itubhbhepa payshesongipa lihasogipa kʼuroongi. \v 13 Ħaysa tubettay 
paaposi dhishto weynatena hasi payi: ‹Ħaynu koru mankonni? Miʼayesi hayyu 
ancʼikadhisiki anerakini, yaħaaray Miʼaye hayyusi ikaanasnangi!› \v 14 Naqharray 

korosi qhotadha miʼayesiisi ihiʼenna hasi payepa suladhongi: ‹Husi kulay 
dhaħaalmako huusuye, okayapa poqnipa pashusakka iʼineesi haqha!› \v 15 Husa mallay 
pashosi dhishto weynatena kittate lihasongipa poqongi. 

\p “Lammi paapusa dhishto weynatena qhotambawhisaasi mali paasini? \v 16 Tannuy 
paapusa dhishto weynatena iʼokayna qhotambawhisaasi bheqhupa, dhishtusa 
weynateesika koro pilenu teeħu.” 

\p Korossi iʼolisaasi abaqhina hasi payi: “Olho hasa liqa ikkodhdhamadhe hxura!” 
\p \v 17 Iyesuseka usundhe kulaki emmadhipa hasa payu: 

\q1 “‹Emma awrukosi koro manne qubhadha dha�, 
\q2 uso kirito paayyootatep kodhu› payamipa tooħamoy * moʼo ihiʼaasi? 

\m \v 18 Qhawho awruku sappeema rani kaasay immusuqhsuqhna, qhawho awrukusa 
uso sappeema laaqami iyyoqhamna.” 

\s Kasʕo Qhoota Gibirro Qhaqhe Kaaʼita Iitʼuyi 
\r ( Mat. 22:15-22; Mar. 12:13-17) 

\p \v 19 Kollisambawhe higgatte pana ra�sambawhe kʼeesadheete ʕallitisay teusundhe 
liqay qhamu kodhdhitisa iʼarepa qabe isinnawoʼa, naqharray waarshosiki qaabe. 
\v 20 Iyesusesi qhamu qabnepa tanynyadhe koro ra�sa pa shuumadhenu teeħonginuki 
woʼepa olhu pako huusuna ʕalladhittay tʼalafenu korossi koro pare ʕaqa hekodhaasi 
ilaytakonu nakula erakongi. \v 21 Hessi aʼilaytakonu eragika iʼashshepa hasa payongipa 
Uso kasʕadhongi: “Kollisambako haani, Ato qhama dhukeesi torruytipa isaʼkoro 
kollisapa yaħanuka isiʼatuliqqatipa onke Hallikito dhukateesiki isakoro kollisasa 
anʼaraani. \v 22 Emma Kʼeesarenu gibirro kappare iqeeʕasam yeqeeʕasti?” 

\p \v 23 Naqharray Uso dhohmunte tuusundhisiki innaʼaripa hasa napayu: \v 24 “Into 
dinaarettay okayapa yehiʼasangu, santibina tooħe haaħa pana qhawhusa naʕaqa yaħi 
liqi?” \v 25 Usundheka innapayena: “hoKʼeesaareki naʕaqa” pa nuholasoongi, Usoka 
innapayina: “Lammi hoKʼeesaresi Kʼeesarenu teeħa, hoHallikitoosika Hallikonu 
teeħa.” \v 26 Hussa maallay ʕallitesi ikoro minteema ʕalladhittay tʼalafeesi 
yealgasongika, laadhdhi ʕallitesi Uso nuholasitaki dhahxepa hela kʼambayongi. 

\s Qhoota Fartate Haʕepa Qhoota Akkeete 
\r ( Mat. 22:23-33; Mar. 12:18-27) 

\p \v 27 Sedhukʼawadhesi payana koro farri haʕamako yesheeqina kittate koro tookko 
tookko Iyesuse kula okayepa hasa napayu pa kasʕadhu: \v 28 “Kollisambako, Muuse 
kulay hasi payipa tooħoy* ‹Apayini qhawho tookko miʼaye yedhalunna fari payni ʕaso 
huusu innaħayisasa hulapa qharungo huusunu sanynye qaʕu.› \v 29 Eepa lammi manne 
tokkate shambho taħħanki ʕaqa, usundhisana kittate qharungo naħaye iʼakkipa miʼaye 
yedhalunna faru. \v 30 Honakala ʕaqaka naħullupa yemiʼaye nadhaluna faru. 
\v 31 Hoʼisħakka qhamusa kulaki innaħulli, usundhisa taħħan kaasay onke hasa liqattaki 
naħuħulepa miʼaadhe yedhalongina farroongi. \v 32 Dhikkatate naħayesika i�arti. 
\v 33 Lammi usundhisa taħħan qhooti aʼakke maallay kuyaʕago koro farri haʕina 
naħaye taaħaki kodhdhinti?” 

\p \v 34 Iyesuseka hasi payipa nuholasu: “Koro piyye qhaatʼete ʕaaka iʼakkapa 
isiʼakkadha, \v 35 naqharray koro fartate haʕanapa qhaatʼesi okayinana isiʕaakna 
yeʼakkini, yeʼakkannika. \v 36 Erkambatadhe kula qhooti kodhdhe maallay ħaynu koru 
yefarrineka, miʼaadhe haʕamakito qhooti kodhdhe maallay usundhe Miʼaadhe 
Hallikito. \v 37 Muuse qhoota hattesi qusakito kittate sibinana kaaʼita hasi payipa 
tooħoy: *‹Ano Waako Abrehame pa hoYisaakʼe pana hoYaikʼoobe› payyo huusuttay 
koro farri qhamo ihaʕanisaki hiʼaasi. \v 38 Kaasay Usoosi heʕaqa qhooti kodhdhe 
maallay Uso Waako koro ʕaqitona dhiishay hokoro farrina ʕandhika.” 

\p \v 39 Kollisambawhe higgatena kittate tookke tookke innapayena: “Kollisambako, 
olho ħeesa atorruyti.” \v 40 Ħaysanu koru qhawho shahxumipa Usoosi kasʕadhu 
yeʕaqika. 

\s Kristoose Miʼaye Haaħa? 
\r ( Mat. 22:41-46; Mar. 12:35-37) 

\p \v 41 Ħaysa tubettay Iyesuse hasi napayi: “Keeni koro moonuki payna: ‹Kristoose 
miʼaye Dawite›? \v 42 Momalla payni, Dawite pukaʕate tuusuna Matʼaafa Kodhatatena *

\q2 ‹Poqolho, Poqolho hayyuna hasi napayi: 

\q1 \v 43 Baragaradhe haahuusi 
\q2 luhhe haahu kalay hagan laaqni saasa 
\q2 yela miskitto koray ʕakkadh.› 

\p \v 44 “Lammi Dawite Usona Poqolho payi payini mali miʼaye huusu kodhdhe 
alkasni?” 

\p \v 45 Koro kaasaka iʼusoosi apaqhasana kolladhambawhesi huusuna hasi napayi: 
\v 46 “Helalladhe sigaabooma urkeesadhapa isiħayto kaasay ashshango woʼa pa ħayto 
mooratenaka isiħasatto cʼikadha, manne qissootatena kallaka ħayto kaanasami, holupa 
manne anayiʼo qarisinaka ʕakkate kaanasamti qeʕana kalla hetiʕitadhidha. 
\v 47 Usundhisaka mannadhe ħiske tʼiire nafaritinaki heneʕe kodhe, koronu 
hehiʼasenuka qissoote tuusundhiisi isisikapoosanki, korusa qhaqhite maqaki akkanni!” 

\c 21 
\s Ħiskato Ħiyyatesi Yeʼolo Sheeqti 

\r ( Mar. 12:41-44) 
\p \v 1 Iyesuse ishshokkipa emmadhuna shorokke Manne Kʼulkʼulawhatena satʼineema 

teeħako yakana hiʼu. \v 2-3 Holupa ħiskato teekolate tetʼirako nafari ipakanadhe lakkisi 
satʼinesisa ʕadhdhana hiʼupa hasa payu: “Dhuke anhune ʕalli, koru kaasana kaanta 
ħiskato teekolati tʼirakko nafari hoqulaasiki teeħti. \v 4 Momalla payni koru kaasay 
olhu sheeqinaki qhootipa hohaqhiisi teeħu, ise kabay olhu sheeqti kaasasiki teeħti.” 

\s Olho Perre Dhikkatatena Kodhdhamana 
\r ( Mat. 24; Mar. 13) 

\p \v 5 Kolladhambawhesi huusuna kittate tookke hasi payepa isitorruyadhangi: 
“Manne Kʼulkʼulawhi hemala hasa ħeesa? Awruqe ħeesooma pa teeħako Halikitotaki 
qubtame” kinapayina Iyesuse hasi napayi: \v 6 “Kuyaʕago olisa aʼhiite kaasay 
yepulamu pa awruqisa aʼille sappeema teeli yepullamogina yehasa haqhneki 
okayina.” \v 7 Usundheka hasi payepa kasʕadhongi: “Kollisambako haani, ata olisa 
kaasay paraki kodhdhamani? Holupa qhamo ikkodhdhamanisa milikite mootaka 

anarraani?” \v 8 Usoka innapayi: “Qhamu huni dhappamintenu hetiʕitadhindha, koro 
kisha ippayna: ‹Ano Uso› holupa: ‹Kuyaʕʕeka iʼitʼuye› pa makaħko hayyuttay 
okayongi, naqharray hune olonakala ashshe. \v 9 Qhoota orħangito pa qhoota maqno 
koritoosi aʼabaqhte payni olomuruke, tiyye waarshito apaqhte payni olomurukeema 
oli qharitema dhikkadhe naqeeʕama, ikodhdhitama kabay dhikkate hattay 
yekodhamadhinti.” \v 10 Nakaleema hasi napayi: “Waarshoka waarshooma, mangisteka 
mangisteemi haʕinti” \v 11 Titito dhamma kodhdhamana, laaʕe pana udhume 
piyyaadhe ʕawni ʕawnisa kodhdhamanna, holuppa olho haħa hokoro qaapisa 
moontito kodhdhamanna. \v 12 Naqharray olisa kaasay yekodhamadhuna qharaʼita, koro 
ihune qappina, ihune qoqorakka, manne qissoote koro Ayhudhate pa manne 
shappeete kulaka ihune dhaana; ra�sambawhe pa nigusadhe minteemaka ihune 
ittʼosna. \v 13 Hussa kaasay qhoota Makaħko Hayyu maallaki ihunema hxafni, hussaka 
qhoota Hayyu masakarenu faroote ħeesa ihune kodhdhini. \v 14 Hussa maallay 
innapayonguna ata moʼo anʕallannani pa isaqharriteema rakadhanguma oliisi 
saʕagooma qabadha. \v 15 Momalla payni ʕallitepa arnane korusa hune toora yeholase 
alkasnesiki anhunesi teeħniye. \v 16 Ahxkadhe haahundhi pa ʕassawhe pa qharumadhe 
pa dhalito pana hessi aʼille cʼikateka ihune likkasnapa hune teeħongi, hunena kittate 
tookkesi ipaħanangi. \v 17 Qhoota makaħko Hayyu maallay koro kaasaki hune 
shikkina. \v 18 Naqharray kaso pukaʕate taahundhina ʕaqana kittate toʼokokaki 
yenapanni. \v 19 Akkokisatepa shikkaarangu payni nabsadhe haahundhisi 
appinisanangu. 

\p \v 20 “Iyyerusalame kuyaʕagu foolisadhe oriħangitottay qhoramtipa hiʼanguna pate 
hiisi qhamu iiʼtuyesa arindha. \v 21 Ħingisana koro piyye Yihudanna ʕaqa ikkaro 
quppeete qoradha, koro katamana poorkottay ʕaqaka seeto kula illiqa, koro katamana 
seetottay ʕaqaka katama kitta inniħullu. \v 22 Momalla payni olho atooħi kaasay qhamu 
dhikkaninu husi perre haalotatte. \v 23 Ħingisana yayadhdhe sheeqoma pa hemiʼaadhe 
shurrasha iheoyadhe. Momalla payni piyyema rakko dhaʕamma kodhdhamanna, 
waarshusaka miira Hallikito naʼokayina. \v 24 Koratetaki aʼusundhe paaħni, ausundhe 
poojuynapa piyyaadhe kaasa kula pullamongi. Perre koro yekoro Ayihudatte 
kodhdhuna hagi dhikkanesasa Iyyerusalamesi usundhe ra�sna. \v 25 Oqhaye pa leeʕo 

pana ħuske moontitona olho koro dhahxhxisaki naʼarmana, waarsho piyyatte ʕaakaka 
tititopa koħmako pasito apaqhettay immurruknapa tube hela dhabongi. 
\v 26 Humnaadhe moontitoka qhooti lellehne maallay, koroka ipayinana atatanu qhatʼisa 
moona okayna pa murukettay ħirkongi. \v 27 Ħingisana Ano Miʼaye Qhawhito humna 
pa kaanaste dhammattay anurratettay okayaana iyyehiinangi. \v 28 Abayini olisa 
kaasaki kodhdhamadhe paayi payni dhingo haahundhika qhooti iiitʼuyi maallay 
qeteapa shikkaarangu, ʕila payangupa eemongu.” 

\p \v 29-30 Nakaleemaka hasi payipa liqnusi nuʕallu: “Into karko belesate pa kaare 
kaasasi eemindha, apayni qharre hiisikii nafucʼukipa hiʼangu payni oybako qhamu 
itʼuyisa aʼarrangu. \v 31 Qhamusa kula olho hasa liqooma kodhdhamadhe payipa hiʼangu 
payni Ahxase Hallikito qhamu itʼuytisa arindha. \v 32 Dhuke anhune ʕalli, oli kaasay 
hagi dhikkani saasa dhalati yeliqinika. \v 33 Moonto pa piyye issarpina, naqharray 
Kʼaale Tayyu moʼokaki payni yesarpintika.” 

\p \v 34 Nakalleemaka Iyesuse hasi payipa nuʕallu: “Yiʼopa ʕugte naʕasadhettay 
heħarkishe pa ʕaako piyyinu heqadhettay saʕʕe haahundhi qhamu yetardhinepa 
kuyaʕagusa qhamo sibleete tutuppe hune qabunu hetiʕitadhindha. \v 35 Momalla payni 
olisa koro piyyatte ʕaaka kaasasi okayniye, \v 36 lammi maqnusa okayina kaasana kalla 
qhamu apinintepa Ano Miʼaye Qhawhito minteema shikkaare alkasangunu kuyaʕago 
kaasay kokisadha pa qissadhangu.” 

\p \v 37 Iyesuseka kuyaʕate kuyaʕate Manne Hallikitona kallaki ikorossi kollisi, 
naqharray awne Qubosi Ekerkito kulaki ashshayipa isinnasapeete ra�aya. 
\v 38 Waarsho kaasay singano cʼimcʼimetaki Usoosi apaqhasenu Mannesi Hallikito kula 
okayaye. 

\c 22 
\s Yihuda Iyesusesi Likkasepa Teeħenu Qhamu Paragaradhe ʕale qari 
\r ( Mat. 26:1-5, 14-16; Mar. 14:1-2, 10-11; Yoh. 11:45-53) 

\p \v 1 Ħingisana Baalesi Dhilangito Faasikaq anapayiki iitʼuyi. \v 2 Intawambawhesi 
kʼeesadheete pa kollisambawhe higgate qhooti waarsho qaabe maallay Iyesusesi 

malaala qhamu qabnepa poqonkinuki onke naqeeʕadhe. \v 3 Kolladhambawhesi 
hudhdhanpa lakkina kittate tookko kodhdha, Yihuda Askʼoroottay anapayi kitteemi 
nasso maqa ħulli, \v 4 Yihudaka Iyesusesi qhamu mala likkasnipa teeħunuki karo 
intawambawhe kʼeesadheetepa koro Manne Kʼulkʼulawhe tiʕitatesa kula ashshipa 
naʕale torruyadhu. \v 5 Usundheka ʕallitisattay ihxasoodhepa kodhatesika qhamo innu 
teeħnenu naʕale qaroongi. \v 6 Usoka likkasepa teeħenu innaʕale qari tubettay 
kuyaʕago waarsho yena tayamnipa isinu qarrasi isitiʕitadha. 

\s Esse Dhikkatate 
\r ( Mat. 26:17-30; Mar. 14:12-26; Yoh. 13:21-30; 1Kʼor. 11:23-25) 

\p \v 7 Ħaysa tubettay Baalesi Dhilangito ana orpo Faasika saqhni hxa�. \v 8 Iyesuseka 
Petʼiroose pa Yohanisenaki hasa payipa eragu: “Esse baale Faasikasi qhama 
yinaaninu ashshindha pa ineqarisangu”. \v 9 Usundheka innapayena: “Ahaama 
qarisnanika wooti?” \v 10 Usoka innapayina: “Akatama kula ħullanguna qhawho 
siqtettay ʕandhe dhooqhasa alliqinteye, mannissa uso naamaqi kula nakala 
ashshindha. \v 11 Paapo manneetena hasa payangu: ‹Kollisambako iʼiyana: «Mannesi 
ankolladhambawhe hayyu illay esse Faasikay anna yinani hinka.»› \v 12 Usoka 
mannesi manneete sappeete ʕaqa qandhaʕa anaʕafte ʕa�siki ihune hiʼaasniye haama 
ine qarisa.” \v 13 Usundheka qhamosi Iyesuse nuʕalli kula iʼashshepa nahxafongi, yiʼosi 
Faasikaasika haama qarisongi. 

\p \v 14 Saate ihxaftina Iyesuse hessi qhoota huusu kaba erkame ʕali esse kabeema 
ʕakkadhi, \v 15 hasaka napayu: “Rakkosi anʼakkanina qharaʼita essi Faasikasi huneʕale 
yiʼenu umateki andharrai, \v 16 kulay anhunena payana, Ahxase Hallikito hagi 
dhikkantisasa lanka Faasikisi anuyinika.” \v 17 ʕugtesika akkupa ikalataysadhi tubettay 
hasa napayu: “Hadhdhipa hune kaasay ille hxafasoongu, \v 18 Anhunena iyyana, 
Ahxase Hallikito hagi okayti saasa kuyyunu koru lanka ʕugte aʼawsho weynatena 
tʼiibisi anuʕugni.” \v 19 Dhilantakosika akkupa kalataysadhu, qoodhupa hasa napayupa 
nuteeħu; “Haadhi husika sagangosi Hayyu hune maallay teeħamna, husisa 
helayetaaya.” \v 20 Qhamusa kula esse tubettay shullosika akupa hasa napayu: “Haadhi 
ʕugtika kʼeeqhtesi Tayyu hune maallay ellay katabe qhawtite.” 

\p \v 21 “Naqharray qhawhossi likkasnapa yeteeħu haadhi yeʕali taanko kula shokki. 
\v 22 Ano Miʼaye qhawhitoka qhamosi qhariteema iyyepayamti kula anfarra, naqharray 
qhawhusa likkasnapa yeteeħu iheooyi.” \v 23 Usundheka qhawhusa yaħa qhamu 
kodhdhisaki illena kakasʕadhe paaye. 

\p \v 24 Holupa Usundhena kittate yaħa qhamo iqulisa arenu isiʼille tamakadha. 
\v 25 Iyesuseka hasi napayi: “Nigusaadhdhessi koro yekoro Ayhudate kodhdhuna 
waarsho huusundhiisi humnataki ra�se, ra�sambawhisaka Koro-Kodhmo-Ħeesa-
Kodhadha kipayame. \v 26 Kabay hune qhamusa kula ʕandhika; husana kaanta qhawho 
hunena kittate qharungo kodhdhi qhamo ʕaso kula, qhawho korossi ra�saka qhamo 
kodhambako kula ikodhdha. \v 27 Emma keeni qhawho yiʼo kaba ʕakkadhipa qhawho 
kodhadhana hunka qula? Qhawhusa yiʼo kabeema ʕakkadhi ʕandhi? Naqharray Ano 
hunena kittate qhamo qhawho kodhadha kula. \v 28 Hunekka rakko hayu kaasana 
yeʕale akokisatepa qayyonguma huniyela kaanta ashshongu. \v 29 Qhamu Paapo Hayyu 
yeesi poglumisi kula Anoka Ahxase Tayyusa anhune poglumisna. \v 30 Hussaka 
Ahxase Tayyuna yiʼo hayyusi qhama yiintepa ʕugangunu, holupa ʕakkatadhema 
ʕakkadhangu pa ka�esi Isiraelate hudhdhan pa lakkisa qhaqhite qhaqhangunu.” 

\p \v 31 Iyesuse iholipa hasa payu: “Simioone, Simioone, Orrito kulay qhamo akaspo 
hayyuyi kula huneesi hayuyenuki waatatami. \v 32 Naqharray Ano dhukkaysadhe taahu 
qhamu yehola patintinuki anhoqissadhi, atoka aholti payni qharumadhepa ʕassawhe 
haahuusi dhiktis.” \v 33 Simiooneka innapayina: “Poqolho hayyu ano kulay, hoʕale 
shappame pa fartenuka anqarsadhi.” \v 34 Iyyesuseka innapayina: “Petʼiroose, kulay 
anhola payana kuyyu lukkale yeʕuuquna qharita izzaħtaki ayemarmadhinti.” 
\v 35 Iyyesuseka hasi payipa usundhe kasʕadhu: “Keeni kuyaʕagosi anhunena iʼyina 
korojopa karatʼite pana hxobaadhe olodhoqhadhina olho hunena qhacʼi ʕaqa?” 
Usundheka innapayena: “Olho toʼokokaki yeinena qhacʼuka.” \v 36 Usoka hasi napayi: 
“Naqharray hantu qhawho korojopa karatʼite sheeqa ʕaqa payni idhdhoqhadhi, 
qhawho yepilawo sheeqika ilaalle tuususi lasapa pitmadhu. \v 37 Momalla payni 
qhamosi payina: ‹Maqambawhe ʕale dhihami› pa atooħoy* yeema dhikkadhe qeeʕasa, 
karayka olhossi aqhoota hayyu kaaʼita tooħina dhikkate tuusu ihxafti.” 
\v 38 Kolladhambawhesi huusu innapayena: “Poqolho haani, haadhi pilawwo lakki 

ʕaqa” Usoka innapayina: “Ihxafna”. 

\s Iyesuse Qhamu Qubo Ekerkitosa Qissadhi 
\r ( Mat. 26:36-46; Mar. 14:32-42) 

\p \v 39 Iyesuse qhamosi qhara kula qissootenuki liqipa Qubo Ekerkito kula ashshoy, 
Kolladhambawhesika Uso kaleemi ashshe. \v 40 Iħaytosina hxafenna innapayina: 
“Temmateema qhamu huni ħullintenu qissadha”. \v 41 Usundhena kalla ħayto awruko 
ahatabnipa ahxafasoy kulaqaʕiti sikaabuyupa piyyeema qulladhupa hasa payu pa 
qissadhu: \v 42 “Aappa hayu, woʼogo Haahu payni shullu rakkitoosi yela mintate akki, 
naqharray woʼogo hayyu ʕandhima haahu yekkodhdha.” \v 43 Iʼhasa payna erkambate 
moontonu Usoosi armadi pa dhiktisi. 

\p \v 44 Qhooti miiri rakkadhi maallay uumatteki iqissadhipa siipoka qhamo kʼeeqhtate 
isipiyyeema natʼiqha. \v 45 Qissootesina ihaʕipa kolladhambawhe kula okayunna 
usundhe qhooti azane naanaʕati maallay hepiʼadheesi hxa�. \v 46 Usoka innapayina: 
“Temmateema qhamu huni ħullintenu haʕapa qissadhangu.” 

\s Qabame Iyesuse 
\r ( Mat. 26:47-56; Mar. 14:43-50; Yoh. 18:3-11) 

\p \v 47 Iyesuse iʕallitate ʕaqana, kolladhambawhesi huusu hudhdhanpa lakkisina 
kittate hossi Yihuda anapayiki waarsho kishanuki intawipa Iyesuse mayyenu nakula 
iitʼuyu. \v 48 Naqharray Iyesuse innapayina: “Yihuda, Ano Miʼaye Qhawhitosiki 
ammayyitakottay likkastipa teeħay?” \v 49 Kolladhambawhesi Iyesuse ʕale ʕaqa olhusa 
kodhdhamadhaasi ihi’ena hasi napaye: “Poqolho haani, anpilawoota usundhe 
qhitʼna?” \v 50 Usundhena kittate qhawho tookko kodhambako kʼesitosi kʼeesadhenu 
qulana qhamte miskite qhaqhu. \v 51 Naqharray Iyesuse innapayina: “Into hxur, lanka 
olho hasa liqqana oloholi.” Qhawhosina qhamte tuususi saʼadhupa dhinisu. 
\v 52 Ħaysana intawambawhesi kʼeesadheetepa korossi Manne Kʼulʼulawhe tiʕadha pana 
ħaadhiqesi piyyatte Uso qabenu okayena Iyesuse hasi napayi: “Qhamo qhawho koro 
sara aqabi kulaki ayyeqabenu pillawaadhe pa dhaymidhdhe dhooqhatepa hxafoongu? 
\v 53 Ammanne Kʼulkʼulawhatte kuyaʕago kaasay hune kollisapa isanhune ʕale ʕaakana 

qhawho yeema ħarqqo haʕisi yeʕaqika, naqharray husi kuyyaʕago haahundhi pana 
hotukango napoqlumni.” 

\s Petʼiroose Qhamu Iyesusesi Marmadhi 
\r ( Mat. 26:57-58, 69-75; Mar. 14:53-54, 66-72; Yoh. 18:12-18, 25-27) 

\p \v 54 Ħaysa tubettay Iyesusesi iqabepa kʼesitosi kʼeesadhe kaasanu qulana manne 
huusu kula ashshongittay. Petʼirooseka ikkeetipa sikaabnonu isinnakala ashshapa, 
\v 55 koro mannisana qintate kitate hatte folsadha kabeema ʕakkadhu. 

\p \v 56 Shette kodhambate manneete Petʼiroose hohatte foolsadhasi tayipa uuma 
eemopa hasa napayi: “Aniya qhawhuka Uso ʕalli ʕaqi.” \v 57 Naqharray uso hasi 
paypa marmadhoy: “Ato shetti, ano kulay anu Uso arika”. \v 58 Iʼokoto salina qhawho 
pile holi uso hiʼupa hasa napayu: “Atoka usundhe ʕale ʕaqti.” Naqharray Petʼiroose 
innapayina: “Ato qhawu, kulay ano ʕandhika.” \v 59 Saate toʼote kulaqaʕitiki salina 
qhawho pile okayipa tomoma eemo pa iʼuso ubadhi tubettay hasa payu: “Qhawhu 
qhawho piyye Gelilana qhooti kodhdhi maallay dhukeema Uso ʕalli ʕaqi.” 
\v 60 Naqharray Petʼiroose hasi napayi: “Ato qhawhu kula qhawhusa aʕallitiisi 
anuarika.” Haannay ʕallitassisi yedhikisunna lukkalako hattaki ʕuuqi. \v 61 Poqolhoka 
illaqamipa Petʼiroosesi emmu; Petʼirooseka kʼaalsi Poqolho Iyesuse napayina: “Kuyu 
lukkalako yeʕuuquna qharaʼita izzaħtaki ayemarmadhintisi” Iʼhela taayi. 

\p \v 62 Petʼirooseka seeto koraki liqipa uuma ooyoy. 

\s Foolisadhe Qhamu Iyesusena Ħikke 
\r ( Mat. 26:67-68; Mar. 14:65) 

\p \v 63 Korossi Iyesusesi shabipa isitiʕadhaka inna palashoodhipa tubhbhato paayyu. 
\v 64 Ehxhxeesika nashudhongipa isihasa napapaya: “Into hxuuma ʕalladh, yaħa 
hoshoqhi?” \v 65 Olho kishaka isinna ʕalladha pa dhafkottay isidhaqisa. 

\s Iyesuse Qhamu Koro-Qhaqhite-Qhaqha Minteema Iitʼuyi 
\r ( Mat. 26:59-66; Mar. 14:55-64; Yoh. 18:19-24) 

\p \v 66 Ħayto iqhay tubettay ħaadhiqe piyyatte pa ra�sambawhe kʼeesadheete pana 

kollisambawhe higgatte illeemi holle. Iyesusesika Korossi-Qhaqhite-Qhaqha 
minteema itʼoosongi. \v 67 Usundheka hasi payepa kasʕadhongi: “Atoki Kristoose? Into 
ine ʕalli” Iyesuseka hasi napayi: “Anhune ʕallina payni huni yela dhukkaysadhinte. 
\v 68 Anhune kasʕana payni huniye holasinte. \v 69 Naqharray hantunu paayyati Ano 
Miʼaye Qhawhito Hallikito miskitto kaaʕila anʕakkani.” \v 70 Ħingisana koro kaasay 
innapayina: “Eeppa, kati Ato Miʼaye Hallikito?” Usoka hasi napayi: “Qhama Miʼaye 
Hallikito kodhdhisa haa hune ʕalli.” \v 71 Usundheka hasi paye: “Ħaynu koru 
misikiraadhe pile hemoyto ine qeeʕasa? Haadhi ine pako huusuna qhaame haanitaka 
anʼapaqhniye.” 

\c 23 
\s Iyesuse Qhamu Pʼilatʼoose pa Herodise Miinta Iitʼuyi 

\r ( Mat. 27:1-2, 11-14; Mar. 15:1-5; Yoh. 18:28-38) 
\p \v 1 Korossi ħaytusana ʕaqa kaasay ihaʕipa Iyesusesi qapupa Pilatʼoose kula 

ashshottayi, \v 2 hasa payongipa kasasongi: “Qhawhu waarsho haanisiki dhappisipa 
iʼiyana Kʼeesarenu gibiroosi olomuri, holupa iʼiyana: ‹Ano hoKristoose kodhi 
Nugusapa› isiʕalladhanagi annahxafni.” 

\p \v 3 Pilatʼooseka hasi payipa Iyesusesi kasʕadhu: “Ato nugusa Ayihudhate?” 
Iyesuseka innapayina: “Qhamusa ato payti kula.” \v 4 Pilatʼooseka intawambawhesi 
kʼeesadheete pana waarshosina hasi napayi: “Ano qhawhuna dhappite toʼoteka 
anunatayu.” 

\p \v 5 Naqharray usundhe hasi payepa ʕallite haħasi nuholasoongi: “Qhawhu piyye 
Gelilanuki paayipa haga hassa saasa piyye Yihudakaki yehaqhasuna ħayto kaasay 
korossi paqhatuyi.” \v 6 Pilatʼooseka iʼolisaasi abaqhina qhawhusa qhamu iqhawuho 
piyye Gelilana kodhdhisa arenu tomomateki ikasʕadhi. \v 7 Pilatʼooseka Iyesuse qhamu 
piyye Herodise ra�sinu okayisa iʼari tubettay uso kulaki eragi. Ħingisana Herodise 
katama Iyyerusalemenaki ʕaqi. 

\p \v 8 Herodiseka kuyaʕʕe kishana qhooti Iyesusesi hiʼe woʼi maallay ihiʼina 
ihxasoodhi, qhoota huusu kaaʼita qhooti abaqhi maallay idhdhahxhxoote kodhanaka 

qhamu iʼhiininuki kippadhi. \v 9 Olho kishasiki Usona kasʕadhe, naqharray Uso olho 
toʼokokaki yenuholasuka. \v 10 Ra�sambawhe kʼeesadheete pa korossi tooħaka qhooti 
ħaytusana ʕaqi maallay uumi kokisepa isiUso kasasa \v 11 Herodiseka korosi orħangito 
illaki kodhdhipa Uso dhafoy, isinna ħikkapa lalle kaanastateesika urkeesupa 
Pilatʼoose kula holasu. \v 12 Kuyaʕagusana Herodise pa Pilatʼoose iʼilla qarre, moʼo 
maallay payini qharaʼita ille shikka. 

\p \v 13 Pilatʼooseka intawambawhesi kʼeesadheete pa hessi koro ra�sa pana 
waarshosiki iʼilla holasipa hasa napayu: \v 14 “Aʼiyanguna: ‹Qhawhu waarshosiki 
dhappisi› pa yekula okaasangu, anoka hune minteema ankasʕadhina olhu dhappipa 
namaalla kasasangu olho toʼokoka anunatayuka. \v 15 Herodiseka qhooti dhappite 
toʼoteka yenatayu maallay iholipa inekula holasu, qhamo ahiite kula qhawhu olho 
farteema Uso hxafasnaasi yekodhuka, \v 16 hussa maallay anuso tubhbhina pa hxurra.” 

\p \v 17 [Olhu namaallay hasa payi, Pilatʼoose perko perkooma kuyaʕago baale 
fasikanna koro shappamana kittate qhawho tokkosi innuishiqaya.] \v 18 Waarsho 
kaasayi hasi payipa illeʕale riiru: “Qhawhusasi patispa Barbanesi ine ishiqay!” 
\v 19 Barbaneka qhawho katama kitteema maqno haʕisipa qhawho poqupa shapamu 
uso. 

\p \v 20 Pilatʼooseka Iyesusesi qhooti ishiqe woʼi maallay iholipa isinuʕallana, 
\v 21 naqharray usundhe kaasay hasi payepa riirongi: “Maskʼalaama dhis! Maskʼalaama 
dhis!” \v 22 Pilatʼooseka tara izħaki holi hasa napayu: “Moʼo ikodhi? Kulay ano 
qhawhuna dhappite Uso farasnay toʼotekaki anunatayu, hussa maallay antubhina pa 
Uso hxurra.” 

\p \v 23 Naqharray usundhe maskʼalakooma qhamo adhisninu uumi riirepa 
waatadhongi. \v 24 Hussa maallay Pilatʼoose qhamosi ikasʕadhe kulaki qhaqhite 
naqhaqhi. \v 25 Qhawhossi maqno haʕisipa qhawho poqupa shapamu qhamunu 
ishiqninu isiwaatadhasika nuishiqu, naqharray Iyesusesi qhamo woʼogo huusundhi 
kulaki likkasipa nuteeħu. 

\s Dhisame Iyesuse 
\r ( Mat. 27:32-44; Mar. 15:21-32; Yoh. 19:17-27) 

\p \v 26 Iyesusesi iʼakkepa isiʼashshangitana, qhawho piyye Kʼerenanna hoSimioone 
anapayi hopiyye hinaseetenu okaayasiki qabepa qhamu Iyesuse kala maskʼalako 
dhooqhninu kittesongi. \v 27 Koro kisha Iyesuse kaleema ashsha. Hissana kittate ħiske 
ooyapa isihela eero tubhaki ʕaqa. \v 28 Naqharray Iyesuse usundhe kulaki laaqami 
emmadhupa hasa napayu: “Hune ħiske katama Iyyerusalamena, pukaʕate taahundhi 
pa miʼaadhe haahundhinu ooyindha dhiishey yemalla oloʼooye. 

\p \v 29 “Lammi kuyaʕago anapaynina ‹Mahne pa porko yedhalu pa ʕadhme 
yeshurashongi hehepogadheki› okayina. \v 30 Ħingisana ipaynangina ‹Ako quppe ine 
sappeema dhoʕindha, qadhdheka ine bhadha›. \v 31 Aapayini karko kʼabasiki ihasa 
kodhe payni, karko haħawiisi saʕʕi malaali konne tannu?” 

\p \v 32 Qhawho lakki hedhappite kodhesiki Uso ʕale paaħenu ashshettay. \v 33 Ħayto 
Kʼeraniyo anapayna ihxafenna maskʼalakoomi dhise, korossi maqno kodhiisika 
tokkoosi miskitto kaaʕila, tokosika piħato kaaʕila dhisongi. \v 34 Iyesuseka ippayna: 
“Appa hayyu! Olhu kodheesi yeareye nuhxur!” Korosi orħangitoka lalle tuusunaki 
itʼa kʼuradhe. 

\p \v 35 Waarshoka ishshikkaaripa isiʼeema, ra�sambawheka hasi payepa 
isinapalashoodha: “Koro pileesi idhdhinnisi, apayini dhukeema Uso Kristoosesi 
Halliko Uso qoladhi payni, into iʼhedhinisa.” \v 36 Korosi orħangitoka innakula itʼuyipa 
isina balashodhangi, tʼajje weynate makashasika nuteeħongipa isihasa napapaya: 
\v 37 “Ato nugusa Ayhudatte payni into hedhinis.” \v 38 Pukaʕate tuusuna sappe qharaʼita 
hasa payongipa tooħongi: “Husi nigusa Ayhudatte.” 

\p \v 39 Qhawho lakkesi maqno kodhipa dhisamongina kittate tookko hasi payipa 
isidhaqisa: “Ato Kristoose ʕandhi? Into hedhinispa ineesika dhinisoy.” 

\p \v 40 Tookko kabay hasi payipa toʼokosisi dheehu: “Qhaqhite illeliqaasi akadhana 
Hallikoosi atuqaabti? \v 41 Ine dhappite taani ankoni maallaki qhaqhite ineqeeʕasasi 
anʼakkani, naqharray qhawhu olho toʼokosikaki yedhappu.” \v 42 Holupa Iyesusena 
hasa payu: “Iyesuse, kuyaʕago Ahxase taahu okaytina oloyetaymoodhi.” 
\v 43 Iyesuseka hasina payi: “Dhuke anhoʕalli, kuyyuki aGeneteema yeʕale 
kodhdhinti.” 

\s Farte Iyesuse 
\r ( Mat. 27:45-56; Mar. 15:33-41; Yoh. 19:28-30) 

\p \v 44 Ħingisana saate tappi kula qaʕitinu paayyati haga saate kollan saasa qhaatʼe 
kaasaki tukkani, \v 45 oqhayeka iʼimti, laallesi Manne Kʼulkʼulawhatte kittate akaratika 
qutapa kalasasi lakkisa illena kalla kaaʕamti. \v 46 Iyesuseka ikkitto dhammataki 
ooʕamipa hasa payu: “Appa hayyu, haadhi, nabse Tayyusi ħarqqo haahusa anteeħi!” 
Ihasa payi tubettay nabse tuusuka innaliqti. 

\p \v 47 Qhawhosi koro orħangito qhawho dhippa ra�sa olisa kodhdhamadhisiki hiʼipa 
hasa paayupa Hallikoosi kaanasu: “Dhukeema qhawhu qhawho dhappite yenaʕaqti!” 
\v 48 Koro olisaasi eemenu ħaytusasa illeema holi kaasay olisa kodhdhamadhiisi ihiʼena 
eeridhe ihela tutubhepa isiooyangipa mannadhe huusundhi kula holongi. 
\v 49 Naqharray ħiske Iyesusesi arapa piyye Gelilanu haʕongipa isinnakala ashshangi 
ħayto sikaabasi shikkaarepa olisa kodhdhamadhaasi isieemangi. 

\s Maayte Iyesuse 
\r ( Mat. 27:57-61; Mar. 15:42-47; Yoh. 19:38-42) 

\p \v 50 Qhawho piyye Ayhudhatena Koro-Qhaqhite-Qhaqhana kittate tookko kodhdhi 
qhawho pare ʕaqapa hokʼalbe ħeesa sheeqa Yosefe anapayi ʕaqa. \v 51 Ikodhdhitama 
kabay qhawhusa sulopa kodhmosi koro qhaqhite-qhaqha ʕale yekodhdhuka. Usoka 
qhawho katama piyye Ayhudhatena Armatiya anapayina, uso qhawho Ahxase 
Hallikitoosi kippadha. \v 52 Qhawhusaka Pilatʼoose kulaki ashshipa pukkaʕo Iyesuse 
qhamunu teeħninu kasʕadhu. \v 53 Pukkaʕosiisi ooʕasupa latʼanakottay marupa ashshoy 
awruko ʕannate ahawlenu qhotipa qhawuhosi abar isiolonamayusa maayu. 
\v 54 Olisakka kuyaʕago hxaysingo koro Ayhudattenu anaqarsadhi, arbena kallabte 
ikodhdhi. \v 55 Ħiskesi piyye Galilanu haʕepa Iyesuse kaleema isiʼashshaka Yosefe ʕali 
ashshepa hawulesi eemongipa pukkaʕosika qhamu amalaala maayisi hiʼongi. 
\v 56 Mannadhe huusundhi kula ʕaʕakongipa shitto oshooʕa pa shinango pukkaʕonu 
qeeʕasasi qarisodhongipa qhamosi taanbe Ayihudatte kula kuyaʕago hxaysingitonaka 
hxaysadhongi. 

\c 24 
\s Iyyesusena Fartate Haʕe Huusu 

\r ( Mat. 28:1-10; Mar. 16:1-8; Yoh. 20:1-10) 
\p \v 1 Torpana kuyaʕago payyootatena ħiske singato iqhayana ihaʕepa shittosi 

iqarsadhesi dhooqhadhongipa hawule kula ashshongi. \v 2 Awurukosi hohawleete 
sappeete laaqamisiki taye. \v 3 Ihawle kitteema oodhdhena pukkaʕo Iyesuse hawlesina 
kittate yeʕaqi. \v 4 Ihaana dhahxete ʕaqana, qhawho lakki helaladhe ehxhxeete korito 
bhaqha urkesadheki tutuppe okayipa usundhe kapeema shikkaarongi. \v 5 Ħiskesika 
iqabepa piyyekata kurruyongina korossi hasi napayi: “Moomallaki aqhawho ʕaqaasi 
koro farrina kittate qeeʕete? \v 6 Uso hassa yeʕaqima ihaʕi! Olhossi ipiyye Gelilana 
ʕaqana ihune ʕallisi helataaya, \v 7 ‹Ano Miʼaye Qhawhito ħarqqe cʼuppolawhatesa 
sarpepa teeħamepa dhisame pana kuyaʕago isħana fartate haʕe yeqeeʕasa› kihunena 
payi” \v 8 Ħiskesika olhossi Iyesuse nuʕalliisi ihelataaye. 

\p \v 9 Ħaytosi hawuleetenuka holongipa olisa kaasasi kolladhambawhesi hudhdhanpa 
toʼon pana koro pilenuka torruyongi. \v 10 Ħiskesi hessi qhoota Iyesuse kaba erkamenu 
olisa ʕalleka: Mariyaamesi piyye Magdela pa Yohana pa yayye Yaikʼoobe Mariyaame 
pana ħiske pilawheesi naʕale ʕaqa. \v 11 Kabay olisa usundhe nuʕalle qhotinu tantawre 
liqi maallay yenadhukaysadhongi. [ \v 12 Naqharray Petʼiroose ihaʕi hawule kula 
sorruppa ashshoy, iħayto hawuleetena hxa�na ikahipa hawlesisi emmuna lalle 
ħa�ateesi apukaʕota mari teqinaʕakito ʕaqaasiki hiʼi, olisa kodhdhamadhiisi 
innidhahxhxana manne kula holu.] 

\s Iyesuse Kolladhambawhesi Huusuna Kittate Qhawho Lakkinuki Armadhi 
\r ( Mar. 16:12-13) 

\p \v 13 Kuyaʕagusana kolladhambawhesi Iyesusena kittate qhawho lakki haʕipa 
qodhdhesi Emahoose anapayi katama Iyyerusalamena kalla kilo metire hudhdhanpa 
toʼon kulaqaʕi sigaaba kula isiʼashsha. \v 14 Usundheka olhossi kodhdhamadhi kaasasiki 
haʕisepa isailleʕale torruyadhangi. \v 15 Iʼolisaasi torruyadhapa isiʼillena laaqadhana 
Iyesuse usundhe kulaki iitʼuyipa usundhe ʕale ashshe paayyu. \v 16 Naqharray qhamu 

Uso kodhdhisa yeupadhongi. \v 17 Usoka hasi payipa usundhe kasʕadhu: “Keeni 
saqharay aʼonkate ʕaqanguna olisa maillaʕale torruyate?” Usundheka iazanepa 
shikkaarongi. \v 18 Usundhisana kittate qhawho Kʼeliyopʼa anapayi hasi payipa 
nuholasu: “Intaa Ato hayhitopa olho katama Iyyerusalame kitteema kodhdhamadhiisi 
isiatuapaqhti?” 

\p \v 19 Iyyesuseka innapayina: “Ata olisa moʼo kodhdhamadhi qhari?” Usundheka 
hasi payepa nuholasoongi: “Qhoota Iyesuse Nazirate Hallikopa koro kaasana mintate 
kodhmo pana ʕallitettay hxuumambako haħa kodhdhi kaaʼita. \v 20 Intawambawhe 
kʼeesadheetepa intawambawhe haani iʼUso qabepa qhamu anaqhaqhite fartate 
qhaqhninu likkasongipa teeħongipa amaskʼalakoma dhisu, \v 21 ahxay ine aniyanina 
Uso Isiraeelesiki dhinisnipa naakippo kodhaani, ikodhdhitama kabay olisa 
ikodhdhamadhi tubettay kuyyu kuyaʕago izzaħki kodhdhi. \v 22 Holupa ħiskesi ineʕale 
ʕaqana kittate tokkeka ineesi dhahxhxisoongi, usundhisaka singanu awnetaki haʕepa 
hawule kula ashshongi, \v 23 naqharray pukkaʕo huususi idhabe, holongipa iʼiyangina 
erkambatadhe heiyana hoʕaqa ikodhdhisiki arayeta hiini. \v 24 Inena kittateka koro 
tookko tookko hawulesi kulaki ashshipa qhamosi ħiskesi torruye kula pukkaʕosiisi 
dhappongi.” 

\p \v 25 Iyesuseka hasi napayi: “Hune koro yehela ollotaayte, saʕʕe haahundhittay 
olhossi hxuumambawhe torruyesika isihuni dhukkaysate. \v 26 Kristoose rakku kaasasi 
akkadhepa kaanaste tuusu kula hole intaa yeUso qeeʕasti?” \v 27 Ħaysa tubettay 
matʼafaadhe Muuse pa matʼafaadhe hxuumambawhattenu payupa kʼaalesi matʼafaadhe 
kʼulkʼulawhe kitteema qhoota Huusu atooħi kaasasi nutorruyupa nuħulisu. 

\p \v 28 Usundheka qodhdhesi innakula ashshesa iʼituʼyena Iyesuseka hoqodhisana 
sarpina innuliqi. \v 29 Naqharray usundhe hasi napayepa uuma waatadhongi: “Ħayto 
iʼawnuyaye okayipa ineʕale rafayi”. Hussa maallay usundhe ʕale rafenu manne kula 
ħullu. \v 30 Usundhe ʕale yiʼo kabeema ʕakkadhupa dhilantako akkupa Hallikoosi 
ikalataysadhi tubettay qoodhupa nuteeħu. \v 31 Ħingisana ehxhxe huusundhika 
naqhaashamongipa Iyesuse qhamu kodhdhisa ubadhongi, naqharray Uso ehxhxeemati 
nadhapadhi. \v 32 Usundheka iʼillena papayangina: “Keeni saqharay anonkate ʕaqanipa 
Matʼaafa Kʼulkʼulito kittate isiKʼaale ineʕallana saʕʕe haani hxasoottay yeinena 

hoqhqhongi?” 
\p \v 33 Saatisana usundheka hattaki holepa katama Iyyerusalamate kula ashshongi, 

ihaaha hxafenna kolladhambawhesi hudhdhanpa toʼon heʼillahole hiʼongi. 
\v 34 Usundheka innakula okayena hessi haaha ʕaqaka hasi napaye: “Kulay Poqolho 
Iyesuse dhukeemateki iʼhaʕi! Simioonenuka armadhu!” \v 35 Kolladhambawhe 
lakkisika olho onkeema kodhdhamadhi pa Poqolho Iyesuse dhilantako akkipa 
qoodhuna malaala qhamu ubadhesika nutorruyongi. 

\s Iyesuse Kolladhambawhe Huusunu Qhamu Armadhi 
\r ( Mat. 28:16-20; Mar. 16:14-18; Yoh. 20:19-23; Kodha. 1:6-8) 

\p \v 36 Usundheka haannay ʕallitessisi yedhikisongina Iyesuse pukkaʕatusunaki 
okayipa usundhe kitteemate shikkaarupa hasa napayu: “Nakayho ihune kodhdha.” 

\p \v 37 Naqharray usundhe koro kaaradhe hiʼi qhoota innuliqi maallay immurrukepa 
qaabkottay hoqhqhongi. \v 38 Naqharray Iyesuse hasi napayi: “Moomallaka 
amuruktepa isasaʕago lakkittay dhihadhangu? \v 39 Haadhi ħarqqepa luhhe Hayyusi 
eemindhapa qhamu Ano ankodhdhisa yeubadhangu, into yeqapadhindhapa 
yeʼemongu, momalla payni qhamu yehiite kula nasso sagango pa meqqheesi 
yesheeqika.” 

\p \v 40 Hussasiki napayipa ħarqqe pa luhhe Huususi nuhiʼaasu. \v 41 Usundheka qhooti 
hxasopa dhahxhxootettay hoqhqhe maallay dhukkaysadhesi immalaale, Iyyesuseka 
innapayina: “yiʼo asheeqangu?” \v 42 Usundheka hxaare takkayayi teakayilabipa 
[sagmo] innuteeħe. \v 43 Usoka innaʼakkadhipa usundhe minteema yiʼoyi. 

\p \v 44 “Ħingesi anhune ʕale ʕaqana anhunena payi kʼaalessi aqhoota Hayyu 
Matʼafaadhe Higge Muusepa Hehxumambawhate pana Matʼaafa Kodhatate kitteema 
atooħi kaasay dhikkadhe qeeʕasa haadhi tiisi.” 

\p \v 45 Ħaysa tubettay qhamu Matʼaafa Kʼulkʼuloosi ihelataaynenuki nutorruyipa 
nukʼalb qhashu. \v 46 Hasaka napayu: “Kristoose qhamu i�arripa kuyaʕago isħana 
farrtate haʕusa qharritemi tooħamti, \v 47 Makaħko Huusuttay cʼubbito kalla holepa 
hxurako tayadhenu katama Iyyerusalamenu paayyati haga waarsho piyye qhaatʼete 
ʕaqa kaasanu qhamu atorruyninuki payamti. \v 48 Hunekka heolisa torruyaka 

akodhdhinte. \v 49 Haadhi, Ano kipposi Paapo Hayyu huneesi teeħninuki anhune 
eragniye; hunekka humnasi quta haga a’urkuyte saasa katama Iyyerusalemesa 
qayyindha.” 

\s Moonto kula Hadhdhe Iyesuse 
\r ( Mar. 16:19-20; Kodha. 1:9-11) 

\p \v 50 Ħaysa tubettay Iyesuse kolladhambawhe huususiki ooʕipa katama 
Iyyerusalemena kittate liqutapa haga qodhdhe Bitaniya saasa ashshottayi, ħarqqe 
huususika haʕila haʕisupa nusagoy. \v 51 Ininusaganaki nakanta moonto kula hadhdhu. 
\v 52 Usundheka innusagatepa hxaso dhammattay katama Iyyerusaleme kula holongi, 
\v 53 Hallikoosika isikanasangipa kuyaʕago kaasay Manne Hallikitona qintate 
isiyedhapadhe. 

